
 د کــتــــاب نــــــــوم: د افغانستان فرهنګ ته اوښتي زيانونه

 ليـــــــکـــــــــــــــــوال: پوهيالى محمد اسمعيل يون

 خـــــپــــــرنـــــــدوى: يون کلتوري يون

 ټوکه ٠١١١چــــــــاپــــشمــــــېر: 

 ل کال٠٧٣١لــــومـــــــړى چاپ: 

 ل کال٠٧٣٣دويـــــــــم چــــــاپ: 

 ( ٠٠د ليــــــکـــــــــوال پرلـه پسې نومره: )

 ( ٠٠د خــــپـرنـــــــدوى پرله پسـې نومره: )

 کـــــــــــمـــــــــپوزر: ضياءالرحمن ضياء

 د دويم چاپ سريزه

اوښتي زيانونه( د افغانستان پر کلتوري شتمنيو د راغلي ناتار يو دردونکى داستان  دا اثر )د افغانستان فرهنګ ته

دى. زه )يون( ددې اثر ليکوال، ددې غمجن داستان يو عيني ليدونکى او کتونکى يم، پر هېواد او کابل باندې د 

ل نه، چې ما ليدلي، ټو جګړې په ټول بهير کې زه د خپل هېواد په غېږه کې پاتې شوى يم، څه چې تېر شوي او څه 

 .خو هغه څه چې زما قلم يې د ليکلو وس درلود، هغه مې ليکلي دي، په تېره بيا زموږ پر کلتوري شتمنيو راغلى ناتار

کېدى شي نورو خلکو هم دا ډول مسايل ليکلي وي او يا يې وليکي، خو هغه څه چې ما ليکلي د پېښو د يو عيني 

نعکس شوى، نور به يې تر ما ډېر ښه تحليلي، هر اړخيز او بشپړ وليکي، خو کوم شاهد په توګه زما درد هم په کې م

درد، چې له دې غملړلو پېښو ما اخيستى او کېدى شي قدرمن لوستونکي يې په دې اثر کې محسوس کړي، د نورو 

 .په دا ډول اثارو کې کېدى شي دا ډول درد احساس نه شي

ښتونه نه واى ليکلي، نو کلونه وروسته، چې پر بدو پېښو نورې ناوړه ما که همغه وخت په عملي صحنه کې دا ياد

پېښې زياتې شوې، خداى خبر چې بيا به مو ددې مجال پيدا کړى واى، چې داسې څه وليکم او يا هم هغه درد او 

ر ثسوز چې په عملي صحنه کې سړي ته رسي، هغه دې تر پېښو ډېره موده وروسته هم په همغه شان پاتې شي. دا ا

(ل کال په پېښور کې د ازاد افغانستان د ليکوالو ټولنې )وفا( له خوا چاپ ٠٧٣١له نن څخه يوولس کاله دمخه پر )

شو. تر هغه وروسته د طالبانو په واکمنۍ کې د افغانستان فرهنګي شتمنيو ته نور زيانونه هم واړول شول، چې پر 

ا دى، لکه په باميانو کې د بودا تاريخي مجسمو نړول او نور. دهغو باندې زما په نورو بېلابېلو ليکنو کې بحث شوى 

  ډول زيانونه زما په يو بل اثر )کلتوري يون( کې کتلاى

ل کال ٠٧٣٣شئ، خو په دې اثر کې اکثره هغو زيانونو ته ګوته نيول شوې، چې د طالبانو تر واکمنۍ دمخه بيا تر 

ور ته اوښتي دي، نو ځکه مې په دې اثر کې کمونې او زياتونې ض  پورې په بېلابېلو پړاونو کې زموږ فرهنګي شتمنيو

ونه ګڼلې او د همغه وخت د يو تصوير په توګه مې همداسې پرېښود. زه نور پر دې غمجن داستان څه ويل نه غواړم، 

نګه ر د لومړي چاپ په برخه کې د ازاد افغانستان د ليکوالو ټولنې )وفا( له مشر پروفيسور رسول امين او همدا

سرمحقق زلمي هېوادمل څخه ډېره مننه کوم، چې ددې کتاب د لومړي چاپ زمينه يې برابره کړه. دغه راز له ګران 

ورور ښه شاعر عبدالغني هاشمي او اسد دانش ساپي مننه کوم، چې لومړي دا اثر وژباړه او دويم چاپ کړ. د قدرمن 

وم، چې دا اثر يې انګليسي ته وژباړه، که څه هم ددې مشر ورور جنرال صيب شېرمحمد کريمي هم ډېر قدردانى ک

اثر انګليسي ژباړه لا تراوسه چاپ شوې نه ده، خو هيله من يم چې يو وخت چاپ شي. درانه لوستونکي ددې اثر 

 .لوستلو ته رابولم

 په فرهنګي مينه او درناوي

 محمد اسمعيل يون

 د جمهوري رياست ودانۍ -ارګ

 مه٧٣ل کال د کب ٠٧٣٣

 يزهسر

مه نېټه په افغانستان کې سياسي بې ثباتي پيل شوه. له سياسي کړکېچ سره يوځاى پوځي ٣ل کال د ثور پر ٠٧٣٣د 

مه نېټه روسانو د ټولو نړيوالو قوانينو ١ل کال د جدي پر ٠٧٣٣اړودوړ هم پيل شو او خبره خونړيو جګړو ته ووته. د 

سم له لاسه د هغو پر ضد ملي او اسلامي پاڅونونه پيل کړل او  خلاف پر افغانستان مستقيم يرغل وکړ. افغان ولس

ټول هېواد د اور او سکروټو په اور غورځوونکي غره واوښت. په نتيجه کې په سوونو مليونه ټنه چاودېدونکي مواد 

ې ان لر زموږ د هېواد پر غرو رغو، کليو او بانډو استعمال شول. دې جګړې عموماً د لويو ښارونو له منځ څخه لږ ش

په کليو او بانډو کې دوام وموند او د جګړې په ترڅ کې دا امکانات برابر شول، چې پردي يرغلګر په شعوري او 

کورني مخالفين په نا شعوري ډول د هېواد د ژوندانه بېلابېلو ډګرونو ته زيانونه واړوي. داسې پېښ شول هغه ناوړه 

هېواد په باب لرل افغانانو هم د هغو په عملي کولو کې، په يوه نه  نيتونه چې لرې او نږدې ګاونډيو دښمنانو زموږ د

يو ډول برخه واخيسته، دا چې څوک په دې برخه کې زيات مجرم وو او د چا په لاس دا غميزه دومره اوږده شوه، 

ه واد يې لدا يو بېل بحث دى، خو په هر ډول او هره بڼه چې وو زموږ د ټولنې د ښېراز ژوند پاڼې يې ورژولې او هې

ستر ناورين سره مخامخ کړ. افغاني ټولنې ته چې کوم زيانونه اړول شوي، هر يو پر خپل ځاى د زيات درد او غمونو 

سبب شوي دي. په دې کې د افغاني ټولنې فرهنګي زيان هم د زياتې اندېښنې وړ دى. هغه وخت چې جګړه له 

کليوالي سيمو او له لويو ښارونو څخه په لرې پرتو سيمو  ښارونو د باندې روانه وه، نو هغه فرهنګي شتمني چې په

کې موجوده وه، هغه د جګړې د دواړو غاړو له خوا په شعوري او ناشعوري ډول له منځه يوړل شوه، خو کله چې د 

مه نېټه د کابل رژيم ظاهري بڼې ته بدلون ورکړاى ٣ل کال د ثور پر ٠٧٣٠يوې بلې سنجول شوې توطيې له مخې د 

و خبره تر بدو بدتره شوه. مختلفې وسله والې ډلې د هېواد بېلابېلو ښارونو ته وردننه او پر جګړو اخته شوې. شو، ن

هغه شتمني چې له تېرو جګړو څخه يوازې په ښارونو کې خوندي پاتې وه، اکثره برخه يې لوټ او تالان شوه. فرهنګي 

و يا ردوونکو ناتارونو لاندې راغله، اکثره برخه يې يا چور اشتمني چې زياته برخه يې په ښارونو کې وه تر بېلابېلو د

هم د اور د لمبو په څپو کې وسوځول شوه. هر کله چې به په يوه فرهنګي مرکز کوم طاعون خورېده، نو زموږ د 

 وهېواد د فرهنګيانو له زړونو به لمبې جګېدلې، ان خبره تر دې هم راورسېده، چې د هېواد اکثره فرهنګي شتمني ا

مرکزونه يو په بل پسې له منځه يوړل شول. څرنګه چې زموږ هېواد له فرهنګي پلوه دومره غريب او بې شتو نه و، 

لکه څنګه چې په اقتصادي ډګر کې ساتل شوى دى. ددې اثر د ليکلو يوه اساسي وجه دا هم ده، چې لوستونکو ته، 

رهنګي پلوه غريب نه و، خو لکه د اوس په شان هر لکه چې څرګنده ده نوره هم څرګنده شي، چې زموږ هېواد له ف

وخت جګړې د دې سبب شوي، چې زموږ د هېواد فرهنګي شته لوټ شي. زه د فرهنګ يو مينوال او لېوال د هېواد 

پر فرهنګ باندې د ډول ډول راغليو اوسنيو ناتارونو شاهد وم او ددې رسالې ځينې بحثونه زما د خپلو سترګو ليدلي 

. د دې رسالې مقصد دا هم دى، چې د هېواد فرهنګي زيانونه په ګوته شي او په راتلونکي کې د حال کيسې دي

هېواد ځيرک او با درده فرهنګيان او پر هېواد او کلتور مين واکمن د هغو د بيا رغونې په فکر کې شي. که په دې 

 .تسکين لپاره يو درمل ويرسالې کې پورتني هدفونه تر يوه حده پوره شوي وي، نو دا به زما د زړه د 

 

 په ډېره مينه

 پوهيالى محمد اسمعيل يون

 ښوونځي(( ١))

 .کلنه جګړه پيلېده، نو لومړى او اساسي ګوزار يې د ښوونې او روزنې پر موسسو و ٠١کله چې د افغانستان دا تېره 

مينه برابره کړه، چې پر د روسانو يرغل او په هېواد کې د ګرمې سياسي، عقيده يي او ملي جګړې پيل د دې ز 

 .ښوونځيو او نورو روزنيزو بنسټونو مستقيم او نا مستقيم ګوزارونه وشي

د افغانستان د نورو ملي شتمنيو او ودانيو ترڅنګ ښوونځيو ته هم دومره زيانونه واړول شول، چې ان ويلاى شو له 

 .هېڅ بلې برخې سره د پرتلې وړ نه دي

ښوونځيو ته متوجه شو، هغه په تعليمي او تحصيلي نصاب کې منفي بدلون  تر جګړې دمخه لومړنى ګوزار، چې

ل کال، چې د سردار محمد داود خان جمهوري نظام ړنګ کړاى شو، نو د ټولنې په نورو ډګرونو ٠٧٣٣راوستل و. پر 

ه نوي ککې د ژورو بدلونونو ترڅنګ د زده کړې په نظام کې هم په فوري ډول لاسوهنه پيل شوه او په لکونو ټو 

تعليمي، تحصيلي کتابونه په ډېر درانه لګښت له سره چاپ شول. سره له دې چې په نوموړي واټن کې هېواد ورځ 

پر ورځ له زياتو ستونزو او ډول ډول اقتصادي، سياسي او پوځي کړکېچونو سره مخامخېده، خو واکمنو تر خپل ټاکلي 

ه کړې نورو اکثرو روزنځيو باندې خپل کنټرول او څارنه جاري اند لاندې کوښښ کاوه، پر ښوونځيو، پوهنځيو او د زد

وساتي. د ځينو ښوونځيو د ړنګېدو له پيل شوي بهير سره سره، د يو شمېر نويو ښوونځيو د جوړولو کارونه هم پيل 

ده ز  شول، خو څرنګه چې د زده کړې مرکزونه د يو سياسي فکر تر کنټرول لاندې وو، نو د زده کوونکو او محصلينو د

کړې ټاکلى او ياد وړ وخت د سياسي غونډو او مارشونو پر جوړولو تېرېده. )) ګوندي لومړني سازمانونه(( چې په هر 

ښوونځي، پوهنځي او روزنيز مرکز کې يې جلا جلا څانګې درلودې، د پوره واک او ځواک څښتنان وو، په روزنځيو او 

سره سم وقفه او بنديز راوستلاى شو. د همدې ډول وقفو په ترڅ نورو پوهنيزو چارو او بهير کې يې له خپلې هيلې 

کې په اټکليز ډول که لږ تر لږه هره ورځ د هر زده کوونکي له هرو شپږو درسي ساعتونو څخه يو ساعت وخت ضايع 

( سوه زره ٠١١٣شوى وي، په ټوليز ډول به په ياد شوي واټن کې د ټولو زده کوونکو په ګډون د اټکل له مخې تر )

 (٠درسي ساعتونو څخه زيات وخت ضايع شوى وي. )

ل کال د مرغومي پر شپږمه نېټه روسانو د ټولو نړيوالو مدني او بشري قوانينو خلاف د افغانستان پر خاوره ٠٧٣٣د 

 .( کسيز لښکر په زور يې خپل ګوډاګيان پر کابل مسلط کړل٧زره )٣٣مستقيم يرغل وکړ او د 

ف د نورو ګڼو هوو ترڅنګ په تعليمي نصاب کې د بدلون هوه وکړه، د زده کړې په دغې ډلې د افغاني فرهنګ خلا 

سيستم کې يې نوي مضامين ځاى او په تدريج سره يې د هغو مضامينو د محتوياتو پر کمښت پيل وکړ، چې دوى 

ه خپله خوښه يې پته يې ذهني او فزيکي خطر راولاړولاى شو. ځينو درسي کتابونو ته بدلون ورکړاى شو او ځينې نور 

 .ورزيات کړل. په ټولو فرهنګي مرکزونو کې د روسي مشاورينو شتون حتمي خبره وه

په هر دولتي او روزنيز مرکز کې )) د شوروي دوستۍ خونه(( په نوم يو کلتوري مرکز جوړ شو. روسي ژبه په تعليمي 

شي. د روسانو د شتوالي پر وخت د  او تحصيلي نصاب کې شامله او هوه وشوه، چې د انګليسي ژبې ځاى ورکړاى

تعليمي نصاب د بدلون په نتيجه کې يو ځل بيا د ملت پر اوږو دروند مالي لګښت پرېوت. کله چې د روسانو او د 

هغو د پلوي حکومت پر ضد په ټول هېواد کې ملي او اسلامي سراسري جګړه پيل شوه، نو هغه ښوونځي او فرهنګي 

وتل بيا پر بل ډول ناتار اخته کېدل. تنظيميانو په دې پلمه، چې ښوونځي د دولت  مرکزونه چې د حکومت له واکه

ملکيت کې حسابېږي او دوى د روسانو او حکومت پرضد جګړه کوي، د ښوونځيو په سېزنې او ړنګونې يې لاس پورې 

واده و ټولنه بېسکړ. شايد ددې تر شا داسې ناوړه توطيه ګر لاسونه موجود وو، چې ښوونځي ټول ختم کړاى شي ا

شي او په دې ډول د جګړې لپاره خام مواد )بشري قوه( زياته شي. ځکه چې نالوستي کسان د عقيدې تر چتر لاندې 

هر ډول قربانۍ ته حاضېږي. هر کله چې به يوه سيمه د تنظيمونو لاس ته ورغله، نو له ښوونځيو به لوګي پورته 

مو اکثره هغه ښوونځي چې له يوه لاس نه بل ته لوېدل، له منځه يوړل کړاى شول. په پايله کې به د جګړه ځپلو سي

شول او دا کار د هېواد په اکثرو سيمو کې ترسره شو. د ښوونځيو د ړنګونې او سېزنې عملي او دروند بار د تنظيميانو 

ور غرضونه او پر اوږو پروت دى او دا مسووليت تر زياته حده د دوى پر غاړه دى، خو د پردې تر شا کېدى شي ن

لاسونه موجود وو. پايله دا شوه، هغه ښوونځي چې په کليوالي او اطرافي سيمو کې موجود وو، د هغو ډېر زيات شمېر 

 ٠١لېسې، ٠١٣متوسطې،  ٣٠٧ابتدايي،  ٠٣٠٣کليوالي،  ٠١٠٧م کال په افغانستان کې ٠١٣١له منځه يوړل شو. )) پر 

 (٧((. )مسلکي ښوونځي موجود وو ٠٣ديني مدرسې او 

و، چې  ٠٠١٠ل کال د عمومي زده کړو د ښوونځيو شمېر ٠٧١١د ښوونې او روزنې وزارت د يوې خپرونې له مخې پر ))

تنو  ١١١٣٣١يې لومړني ښوونځي وو. په هغوى کې  ٣٣٣منځني ښوونځي او  ٠٣١لېسې،  ٧٠٠له هغې جملې څخه 

 (٠زده کوونکو لوست کاوه.(( )

سيمو په ځانګړې توګه په لويو ښارونو کې پاتې وو، چې تر دې وخته لا د تنظيمونو تر غالباً دا ښوونځي به په هغو 

 .واک لاندې نه وو راغلي

ل کال د تنظيمونو يوه ډله له روسانو سره د پټ سازش او د حاکميت په دننه کې سمتي، قومي او ٠٧٣٠کله چې پر 

رسره په نتيجه کې کابل ته رادننه کړاى شوه، هغه څه تسيمه ييز فکر ته د ځينو د متمايلو اشخاصو د ښکاره ائتلاف 

 .شول چې د کولو نه وو

کله چې د هېواد په اکثرو ښارونو او له هغې جملې نه په کابل ښار کې ستر بشري ناورين پيل شو، په ښارونو کې له 

( ښوونځي ړنګ ٣) ٧٣١١ تېرو ناخوالو پاتې فرهنګي او ملي شتمنۍ د اور تر ستوني تېره شوه. د ټول هېواد په کچه

تنه زده کوونکي پر درس بوخت واى، نو مجموعي شمېر به يې )درې  ٠١١١او وسېزل شول. که په هر ښوونځي کې 

تنه فارغ شوي واى، نو د يو کال د فارغانو شمېر  ٣١نيم مليونه تنه( شوى واى او که لږ تر لږه له هر ښوونځي څخه 

ى او که له هرو پنځو تنو څخه يو تن د لوړو زده کړو امکان پيدا کړى واى، نو پر به )يو سل او پنځه اويا زره تنه( وا

کلونو کې ضب  ٠٣يو کال به مو لږ تر لږه پنځه دېرش زره تنه د لوړو زده کړو محصلين درلودل او که دا بيا په تېرو 

لوړو  هرو دېرشو تنو کې به يو تن دکړو ) نو له پنځه سوه او پنځه نوي زره( تنو سره مساوي کېږي. يانې تقريباً په 

زده کړو خاوند واى. که يوازې د دولسمو ټولګيو د اټکليزو فارغانو شمېر په پام کې ونيسو، نو تر دوو مليونو تنو 

څخه زياتېږي، يانې که جګړه نه واى او يا دا اوسني لوستي کسان هم په پام کې ونيسو، نو په هرو شپږو او يا اوو تنو 

( په داسې حال کې چې اوس موږ په سلو تنو کې پنځه تنه باسواده ١ن د ليک او لوست خاوند واى. )کې به يو ت

 .کسان هم نه لرو

دا خو د ښوونځيو معنوي زيان و، دغه راز د يادو شويو ښوونځيو د ودانيو مالي لګښت هم تر سوونو مليونو ډالرو 

 .څخه زيات اټکلېداى شي

بېلابېلې ډلې په کابل ښار کې پر جګړه اخته شوې، نو يوازې په څو لومړنيو ورځو  کله چې د تنظيمونو او ملحدينو

( د ټول ٣مليونه امريکايي ډالره زيان واړول شو. ) ٠٣کې د کابل ښار ښوونځيو ته د اړتيا وړ لومړنيو موادو له درکه 

 .زيان د اټکل کچه ډېره زياته ده

 د لوړو زده کړو مرکزونه(( ۲))

ل کال راهيسې شوى، پر همدې کال په کابل کې د طب پوهنځى ٠٧٠٠ان کې د لوړو زده کړو عملي پيل له په افغانست

( سره له دې چې تر دې دمخه هم په افغانستان کې د عصري او ٣جوړ شو، چې د کابل پوهنتون زړى يې کېښود. )

خه کې د واکمنو هوې او نظرونه برياليتوب لوړو زده کړو لپاره نظرونه او فکرونه موجود وو، خو د لوړو زده کړو په بر 

 .ته نه وو رسېدلي

ل کال راهيسې په هېواد کې د لوړو زده کړو بېلابېل مرکزونه جوړ شول. د کابل پوهنتون تر تاسيس وروسته ٠٧٠٠تر 

 م کال په کابل کې د پوليتخنيک انستيتوټ جوړ٠١١٣ل کال په جلال اباد کې د طب پوهنځى جوړ شو، پر ٠٧٠٧پر 

( دغه راز په حربي او عسکري برخه کې حربي او هوايي پوهنتونونه جوړ ١شو، چې بېلابېل پوهنځي يې درلودل. )

  .شول او هم د پوليسو او تخنيک اکاډمۍ تاسيس شوې

موسسې موجودې  ٠٠دارالمعلمينونه او د لوړو زده کړو  ٠١م کال د يو رقم له مخې په ټول هېواد کې ٠١٣١ -٠١٣٣د 

 ٠٣م کال يوازې د دارالمعلمينونو شمېر ٠١٣٣( تر دې وروسته بيا هم يو لړ نورې موسسې جوړې شوې. پر ٠١وې. )

ل کال پورې بيا هم د لوړو زده کړو لپاره ځينې پوهنځي او پوهنتونونه ٠٧٣٠ل کال څخه تر ٠٧٣٣( له ٠٠ته رسېده. )

مو او پيداګوژۍ انستيتيوتونه او ځينې نور، خو جوړشول، لکه د بلخ، هرات او کندهار پوهنتونونه، د اجتماعي علو 

ل کال د ٠٧٣٣له دې سره سره بيا هم په هېواد کې لوړو زده کړو هغسې چې لازمه وه، مناسبه وده ونه کړه. پر 

هېواد د لوړو زده کړو پر موسسو باندې يو فکري سيورى او کنټرول خپور او حاکم شو. هغه چا چې د حاکم فکر 

ن وهله په زغرده له منځه وړل کېدل، په همدې وجه د لوړو زده کړو د موسسو يو شمېر پوهان مخالف حرکت ته لم

يا په زندانونو کې واچول شول، يا مهاجر شول او يا هم د ژوند له نعمت نه بې برخې شول. د لوړو زده کړو د موسسو 

 درسي چارو د اخلال او تم کېدو پر علمي ساحې سياسي فضا خپره شوه، سياسي غونډې، ميټنګونه او مارشونه د

اساسي وسيلې شوې. کله چې روسان او ګوډاګي يې راغلل، نو بيا هم دې لړۍ دوام وکړ او په ځينو ځايونو کې لا 

ګرمه شوه. د پوهنتونونو او د لوړو زده کړو د نورو موسسو په نصابونو کې د بدلون هوه وشوه او يو زيات شمېر نوي 

( د داسې فکر او ليدلوري د تبليغ لپاره هوه وشوه، ٠٧و ته د تدريس لپاره وړاندې شول. )کتابونه چاپ او محصلين

 .چې زموږ د ټولنې کلتور او فکر ورسره پوره مخالفت درلود

د دوکتور نجيب الله د حاکميت پر وخت هوه وشوه، چې په تدريجي ډول پوهنتونونه او د لوړو زده کړو نور 

ته وروګرځول شي، خو دا داسې وخت و، چې د نړۍ د لوړو زده کړو له اکثرو موسسو روزنځايونه خپل اصلي مسير 

سره د هېواد د لوړو زده کړو د مؤسسو هغه پخواني روابط شلېدلي وو او نه د دوکتور نجيب الله د حکومت بقا 

يت خپل تېر کيفيقيني وه او نه هم د هغه د حکومت اقتصاد ددې جوګه و، چې د لوړو زده کړو مؤسسې دې بېرته 

 .ترلاسه کړي

ل کال پورې د پوهنتونو او د لوړو زده کړو د نورو مؤسسو فزيکي جوړښت ٠٧٣٠ -٠٧٣٣خو بيا هم په ټوليز ډول له 

ل کال په کابل کې يو منفي ٠٧٣٠روغ و، يوازې د فکر او د درس د ميتود مساله پوره مطلوبه نه وه، خو کله چې پر 

له کنټروله ووتل. ان ځينو هغو کسانو، چې د کابل د لوړو زده کړو په مؤسسو کې يې بدلون راوستل شو، نو هر څه 

زده کړې کړې وې له هغو څخه مورچلې جوړې کړې او دومره توغندي، درنې او سپکې ګولۍ يې پرې وورولې، چې 

لوړو زده کړو  کې دپه نړۍ کې به يې سارى پيدا نه شي. په نتيجه کې نه يوازې په کابل ښار، بلکې په ټول هېواد 

کوم مرکزونه چې د تېرو جګړو له ناخوالو جوړ پاتې وو، يو په بل پسې ړنګ او وسېزل شول، وسايل او وسايط يې لوټ 

او تالان شول. دلته به موږ د کابل پوهنتون، د کابل طب دولتي انستيتيوت او د کابل پوليتخنيک انستيتيوت د 

 :په مجموعي ډول خبرې وکړوبېلګې په توګه راوړو او په نورو به 

 :کابل پوهنتون -٠

کابل پوهنتون په افغانستان کې د لوړو زده کړو تر ټولو لويه او ستره موسسه ده. د دې موسسې د بنسټ ډبره پر 

ل کال د حقوقو پوهنځى جوړ شو، ٠٧٠٣م( کال د )طب پوهنځي( په جوړلو سره کېښوول شوه. پر ٠١٧٧ل کال )٠٧٠٠

ل کال د هغه وخت د دولت ٠٧٧٣ل کال د ادبياتو پوهنځى جوړ شو. پر ٠٧٧٧علومو پوهنځى او پر ل کال د  ٠٧٧٠پر 

له خوا يو فرمان صادر شو او د هغه ترمخه کابل پوهنتون رسماً په همدې نامه ونومول شو او نوموړو څلورو پوهنځيو 

 .يو ځاى په کې پر تدريس پيل وکړ

ل کال د اقتصاد، ٠٧٧١ل کال د انجنيري او زراعت، پر ٠٧٧٣شرعياتو، پر  ل کال د٠٧٧١د پوهنتون په چوکاټ کې پر 

ل کال د تعليم او تربيې او نورو پوهنځي يو په بل پسې ٠٧٠٠ل کال د وترنري، پر ٠٧٠١ل کال د فارميسي، پر ٠٧٧٣پر 

 .جوړ شول

و پوهنځي او د اجتماعي علومخو پر شپېتمو کلونو د پوهنتون په چوکاټ کې د ښکلو هنرونو، ژورناليزم، ځمکپوهنې 

نوي جوړ شول، د شرعياتو پوهنځى چې د شپېتمو کلونو په وروستيو کې ترې د اسلامي څېړنو پوهنتون جوړ شوى 

ډيپارټمنټونه لري. يو وخت کابل  ١٧پوهنځي او  ٠٠ل کال بېرته د پوهنتون جز شو. کابل پوهنتون ٠٧٣٧و، پر 

 .مرکز او د کرنې د څېړنو يو فارم درلود پوهنتون د کوبالت، د لمر انرژۍ څېړنو

ل کال په لومړيو کې ٠٧٣٠د کابل پوهنتون د پخواني رئيس پوهاند سيد اميرشاه حسن يار د څرګندونو له مخې د )) 

تنه استادان پر تدريس بوخت وو(( او بيا دې شمېر د وخت په تېرېدو سره بدلون موندلى  ٣٧٣په کابل پوهنتون کې 

 .ځ د استادانو شمېر کم شوى دىدى، ورځ پر ور 

د درې کلنو جګړو په اثر د زده کړې اتاقونو، لابراتوري تجهيزاتو مجهزې چاپخونې، سامان او فرنيچر، د ليلې سامان 

او وسايل، کفټريا او د څېړنو مواد او سامان يا په بشپړ ډول او يا نسبي توګه له منځه وړل شوي دي. د پوهنتون 

مليونه ډالره اټکل شوې ده. پر هره ورځ  ٣١مخې )) د دې زيانونو لومړنۍ ټاکل شوې خساره  رئيس د يوې مرکې له

د هر محصل د پنځوسو درسي ساعتونو او په اوونۍ کې د دېرشو ساعتونو ضايع کېدل او په دوو اکاډميکو کلونو 

مليونو  ٧٠وخت تر  کې د اتلس مياشتني تلف شوي وخت پر اساس له لس زرو څخه د زياتو محصلينو تلف شوى

 .درسي ساعتونو څخه زياتېږي((

مليونه ساعتونه وروسته پاتې شوى دى. له دې  ٧٠يانې کابل پوهنتون د يوويشتمې پېړۍ د تمدن له کاروان څخه 

پرته د پوهنتون مرکزي کتابتون، د ښکلو هنرونو د پوهنځي ګالري او د علومو پوهنځي موزيم له منځه وړل شوي 

ګ لوټونې معنوي ارزښت په مادياتو اټکل کېدى نه شي. په حقيقت کې په ځينو برخو کې ددې دي. ددې فرهن

 .ولس د فرهنګ د حال رابطه د هغې له وياړلي ماضي سره پرې شوې ده

سره له دې چې د پوهنتون ټول پوهنځي يا په بشپړ او يا هم په نسبي ډول تخريب شوي، خو په دې کې بيا د 

پوړيز تعمير تقريباً په بشپړ ډول تخريب شوى دى، د علومو او وترنرۍ پوهنځيو ودانۍ په فارميسي پوهنځي درې 

سلو کې شپېته زيانمنې شوي، د مرکزي ليليې يو وينګ هم بشپړ تخريب شوى او ليليې ته نور هم زيات زيان اړول 

ېڅ داسې ودانۍ شوى دى. د کرنې پوهنځي د ودانۍ چت په سلو کې پنځوس تخريب شوى، په مجموعي ډول ه

نه شته، چې زيان يې نه وي زغملى. دغه راز د اوبو او برېښنا سيستم او هم د ټلېفون شبکه تقريباً په بشپړ ډول له 

کلونو په ډېر عصري سيستم او له اوسني نرخ سره د مليونونو ٠٧٣٠-٠٧٣٣منځه وړل شوي دي. د نجونو ليليه چې پر 

 .په بشپړ ډول سېزل شوې او تخريب شوې ده ډالرو په ارزښت او لګښت جوړه شوې وه،

ل کال په لومړيو کې )يوسلو پنځوس زره عنوانه( بېلابېل او په بېلابېلو ژبو ٠٧٣٠د پوهنتون په مرکزي کتابتون کې د 

علمي، ادبي، سياسي، تاريخي، هنري او نور مهم کتابونه موجود وو. پنځه سوه عنوانه علمي ژورناله، اووه زره عنوانه 

وګرافونه، تحقيقي رسالې او کتابونه ) د افغانستان پېژندنې په برخه کې( د جرايدو او مجلو شپږ سوه کلکسينونه مون

د )ميرعماد( د اووه قلمه او اته رنګه قرآن کريم په ګډون دوه زره پنځه سوه خطي نسخې، د بهزاد ميناتوري اثار او 

 .نور موجود وو

مرکزي کتابتون کې يوازې شل زره عنوانه کتابونه پاتې وو او نور ټول يا لوټ تر جګړو وروسته د کابل پوهنتون په 

 .شوي او يا د اور تر کومي تېر شوي دي

د پوهنتون مرکزي کتابتون نه يوازې د استادانو او محصلينو لپاره يو څېړنيز مرکز و، بلکې له بهر څخه هم ځينې 

ل پوهنتون چې د نړيوال ارزښت او اتوريتې درلودونکى دى او د څېړونکي دې کتابتون ته د څېړنې لپاره راتلل. کاب

يونسکو د پوهنتونونو په زرغون کتاب کې يې نوم ثبت دى، يو وخت د اتومي انرژۍ د څېړنو مرکز، د لمر د انرژۍ، 

نه عنوا ٠٠د دارالامان د څېړنيز مرکز او د کتابونو د چاپ لپاره د مجهزې چاپخونې درلودونکى و، يو وخت يې 

عنوانو څخه زيات علمي او مسلکي درسي کتابونه  ٠١١ل کال دمخه د استادانو تر ٠٧٣٠بېلابېلې مجلې چاپولې او تر 

 (٠٧په همدې چاپخونه کې چاپ شوي دي. )

(c) ketabton.com: The Digital Library



12 
  

Download from: ketabton.com 

 :د کابل طب انستيتيوت -٧

صادي اقت ل کال وروسته د تنظيمي او خپلسرو جګړو په ترڅ کې د هېواد زيات شمېر فرهنګي،٠٧٣٠په کابل کې تر 

 .او ټولنيزې موسسې ړنګې شوې

د کابل طب انستيتيوت هم د دې جګړو له امله درانه زيانونه زغملي دي. د مالي زيان ترڅنګ يې د علمي زيان 

 .خبره هم د زياتې اندېښنې وړ ده

مېر په ش د جګړې په موده کې د محصلينو درسونه يا په نيمه او يا په بشړ ډول ودرول شوي وو. که د محصلينو د

تناسب د درسي ساعتونو شمېر په پام کې ونيسو، نو په مجموعي توګه به نوموړي انستيتيوت ته شاوخوا لس مليونه 

 .درسي ساعتونه زيان اوښتى وي

د طب انستيتيوت د هغه وخت، جنسي مدير ښاغلي محمداصف وويل: )) سره له دې چې انستيتيوت ته د ټولو 

ر خورا ګران کار دى، خو بيا هم په اټکليز ډول د زيانونو اندازه څه نا څه لګېدى شي. رسول شويو زيانونو دقيق شمې

په انستيتيوت کې د پتالوژۍ، بيوشيمۍ، هستولوژۍ، فارمکولوژۍ، مکروبيالوژۍ، اناتومۍ، کيميا، فزيک 

ايلو تو عصري وسډيپارټمنټونه موجود دي. دې څانګو خپل خپل مجهز لابراتوارونه لرل، چې د طبي علومو په زيا

سمبال وو. دا لابراتوارونه له ټولو وسايطو او وسايلو سره له منځه وړل شوي دي. د انستيتيوت فزيکي ساختمان او 

برخې تخريب شوي دي، د  ٧١نورو درسي خونو، وسايطو او وسايلو ته دروند زيان اوښتى دى. د ودانۍ په سلو کې 

و د انستيتيوت شل عرادې بېلابېل موټر غلا شوي دي. د قرطاسيې اوبو او برېښنا سيستم يې هم ويجاړ شوى ا

ډيپوګانې چور شوي، ټول سمعي او بصري مواد، لکه د عکاسۍ کمرې، مايکونه، پروجکټورونه، لوډسپيکرونه، علمي 

سينمايي فلمونه، هنري سينمايي فلمونه، ټلويزيونونه، ترانسفرمرونه، ويډيوکيسټې او داسې نور غلا شوي دي. 

 سربېره پر دې د انستيتيوت ډېره مجهزه چاپخونه )مطبعه( هم له منځه وړل شوې ده.((

د بيالوژۍ د څانګې يو سابقه لرونکي استاد وويل: )) يوازې زموږ د بيالوژۍ څانګې له لابراتوارو څخه يې په لسګونو 

دانې ساده  ٣١١١ونه، ميکروسکوپونه، د تسليخ بکسونه، د ميکروسکوپ ګروپونه، مختلف تثبيت شوي سلايډ

 دانې درجه لرونکې استوانې، يخچالونه او نور وسايل چور او له منځه وړي دي.(( ٧١١سلايډونه، 

د انستيتيوت يو تن مسوول وويل: )) کېدى شي د انستيتيوت د بيا رغونې لپاره په لکونو ډالر په کار شي، خو د ټول 

 زيان د دقيقې شمېرې اټکل اوس ناشونى دى.((

دروند او نه جبرانېدونکى زيان، چې دې انستيتيوت ته اوښتى هغه د علمي او درسي کتابونو له منځه وړل دي. بل 

د کابل طب انستيتيوت يو ډېر مجهز کتابتون درلود. د نوموړي کتابتون د هغه وخت امر ښاغلي غلام علي وويل: 

و، کله وجود وو، چې اکثره يې په انګليسي ژبه و )) په دې کتابتون کې پنځوس زره عنوانه بېلابېل علمي کتابونه م

چې دلته د جګړې اور ولګېد، نو د کتابتون درې واړو منزلونو اور واخيست، زيات کتابونه په کې ايره شول، د طب 

عنوانه کتابونه له انستيتيوت څخه بهر يو خوندي ځاى  ١١١١انستيتيوت د ځينو کارکوونکو په هوه او هاند يوازې 

ل شول او د حالاتو په ښه کېدو سره بېرته راوړل شول. د انستيتيوت په کتابتون کې د دې انستيتيوت د ته انتقا

عنوانه علمي کتابونه هم موجود وو، چې دوى پر بېلابېلو وختونو د خپلو علمي ترفيعاتو لپاره  ٣١١١استادانو هغه 

 .د جګړې د طاعون ښکار شولليکلي وو او دلته يې يوه يوه خطي نسخه موجوده وه. دا اثار هم 

په اټکليز ډول ويلاى شو، چې يوازې د کتابونو د مالي زيان له امله نوموړي انستيتيوت ته په لکونو ډالره زيان اوښتى 

 (٠٠دى((. )

 :د کابل پوليتخنيک انستيتيوت -٧

مي او روزنيز مرکز  علتر کابل پوهنتون وروسته د کابل طب انستيتيوت په شان د کابل پوليتخنيک هم د هېواد ستر

دى. تراوسه پورې دې انستيتوت په زرګونو کادرونه افغاني ټولنې ته وړاندې کړي دي. دا انستيتيوت د پخواني 

 .شوروي اتحاد په مالي لګښت جوړ شوى دى او تراوسه يې تحصيلي نصاب په همغه روسي سيستم روان دى

ړنځاى د ليليې د ودانيو ترڅنګ يو لوى جمنازيوم او يو لوى خو د پوليتخنيک انستيتيوت څلور بېلابېل پوهنځي لري.

هم لري. د ودانيو او نورې ښکلا له پلوه د کابل پوليتخنيک تر کابل پوهنتون وروسته دويمه ستره اولويه تحصيلي 

 .موسسه ده

ک کې چې د يکله چې جګړه پيل شوه، نو کابل پوليتخنيک هم ډېر زيات وخت د جګړې ډګر پاتې شو، په پوليتخن

نوموړي علمي مرکز څه شتمني وه، ټوله لوټ شوه، د انستيتوت پر ودانيو په زرګونو لويې او وړې مرمۍ راپرېوتې 

او د هرې ودانۍ سينې پرې سورۍ سورۍ شوې، د محصلينو د تطبيقاتو اکثره وسايل چې د ډېر زيات مالي ارزښت 

 .درلودونکي وو ټول يا چور او يا له منځه يوړل شول

د پوليتخنيک مجهز کتابتون، چې په بېلابېلو ژبو، په ځانګړي ډول په روسي ژبه په کې په لسګونو زره عنوانه بېلابېل 

علمي، تخنيکي او نور ډول ډول کتابونه موجود وو اکثره له منځه يوړل شول. د جګړې په اکثرو )تقريباً درې نيم 

پاتې شو. که د محصلينو د هرې ورځې درسي ساعتونه او د کلونو( کې کابل پوليتخنيک د محصلينو پر مخ تړلى 

مليونو درسي ساعتونو څخه زيات وخت  ٠٧محصلينو شمېر په پام کې ونيسو، نو په اټکليز ډول کابل پوليتخنيک تر 

 .ضايع کړى دى

دلې ېد کابل پوليتخنيک د ټول زيان معلومول هم څه ناڅه ناشونى ښکاري، خو څرنګه چې کابل پوهنتون ته رس

مليونو ډالرو زياته اټکل شوې وه، نو د کابل پوليتخنيک به هم ددې معادله او يا هم تر دې زياته اټکل  ٣١خساره تر 

شي، ځکه چې په کابل پوليتخنيک کې د محصلينو د زده کړې لپاره ډېر زيات تخنيکي او انجنيري امکانات برابر 

ل کال بيا کار ٠٧٣٣وليتخنيک د ودانيو د بيا جوړونې لپاره پر شوي وو. سره له دې چې د کابل پوهنتون او کابل پ

پيل شو، خو بيا هم دا کار بشپړ نه شو او هغه وسايل او د زده کړې نور امکانات چې په دې مرکزونو کې وو د هغو 

 .بيا پوره کول ډېر وخت او غټ مالي امکان غواړي او ځينې برخې يې کېدى شي بيا هېڅ جوړې نه شي

 :ړو زده کړو نور مرکزونهد لو -٠

پر کابل پوهنتون، کابل پوليتخنيک او کابل طب انستيتيوت سربېره په هېواد کې د لوړو زده کړو نورې ګڼ شمېر 

ل کال تر ميزان پرله پسې جګړو يو په بل پسې ٠٧٣٣ل کال له ثور څخه د ٠٧٣٠موسسې هم موجودې وې، چې د 

کړه د لوړو زده کړو د نورو موسسو ترڅنګ تر پنځلسو زياتو ړنګې کړې، لکه څنګه چې دمخه مو يادونه و 

 .دارالمعلمينونو هم هېواد ته ښوونکي روزل

په ملکي ساحه کې د لوړو زده کړو پر مرکزونو سربېره په عسکري ساحه کې هم هېواد داسې ستر مرکزونه درلودل، 

 .کې ودرېدلچې پر خپل وخت د ځينو ګاونډيو هېوادونو په ډله کې په لومړي کتار 

حربي پوهنتون د خپل ټول عمر په بهير کې په زرګونو صاحب منصبان ټولنې ته وړاندې کړي دي، خو کله چې په 

کابل کې څلور نيم کلنه جګړه پيل شوه، نو حربي پوهنتون داسې يوه ساحه وه، چې په دې ټوله موده کې د جګړې 

حربي پوهنتون پر سينه ورتشې شوې. په نتيجه کې د  ډګر پاتې شو. په زرګونو زرګونو درنې او سپکې ګولۍ د

پوهنتون ټولې ودانۍ يا بشپړې او يا په نسبي ډول ويجاړې شوې. د پوهنتون درسي خونې وسايل او وسايط ټول له 

يوې مخې تباه کړاى شول. حربي پوهنتون په تحصيلي موسسو کې هغه ستره موسسه ده، چې ډېر زيات زيان يې 

پوهنتون د بډايه کتابتون په ګډون هلته هېڅ شى پاتې نه دي. د حربي پوهنتون د درانه زيان د  ګاللى دى، اوس د

اندازې ټاکل خورا ګران کار دى، خو کله چې سړى د پوهنتون ودانيو، درسي خونو، د درس د نورو لوازمو او په 

ږه زياته پانګه په کار ده، چې لږ تر لمجموعي ډول د پوهنتون پخوانيو امکاناتو ته ګوري، نو تر سلو مليونو ډالرو 

 .پوهنتون هغه پخواني حالت ته ورنږدې کړي

د حربي پوهنتون ترڅنګ د هوايي او هوايي مدافعې پوهنتون هغه دويم ستر پوهنتون دى، چې د افغانستان د پوځ 

سايلو او م د امکاناتو، و لپاره يې پيلوټان، تخنيکران او د هوايي مدافعې لپاره مسلکي پوځيان روزل. دا پوهنتون ه

ل کال پر دې پوهنتون وبا خوره ٠٧٣٠مسلکي کادرونو له پلوه په سيمه کې د خپل وخت يو نامتو پوهنتون و. پر 

شوه. د پوهنتون د زده کړې وسايل او د تطبيقاتو ټول لوازم او امکانات له منځه يووړل شول، ان د پوهنتون د ځينو 

څه د توغنديو اور وسېزلې او څه هم د چور او تالان منګولو تباه کړې. د پوهنتون ودانيو کړکۍ هم پاتې نه شوې؛ 

 .مجهز کتابتون هم چور او تالا شو

تنه پيلوټان فارغول، د هوايي پوځ د نورو برخو مسلکي کادرونه خو  ٣١ويل کېږي،يو وخت هوايي پوهنتون هر کال 

 .لا پرېږده

ن هم خورا دروند دى. ځکه هغه وسايل او وسايط چې دغه پوهنتون د د حربي پوهنتون په شان ددې پوهنتون زيا

 .خپلو محصلينو د روزنې په مقصد د تطبيقاتو لپاره ايښي وو، هغو په خپله د مليونونو ډالرو ارزښت درلود

په  لکه د پوهنتون د ودانيو، وسايلو، وسايطو، د محصلينو درسي لوازمو او د هغوى د تطبيقاتو درانه او سپک وساي

پام کې ونيسو، نو د هغوى ټول مالي ارزښت تر دوه سوه مليونه ډالرو هم زياتېږي. ځينو کسانو ته کېدى شي دا 

اټکل زيات معلوم شي، خو که هغه ډول ډول الوتکې، توغندي او د هوايي پوځ نورې درنې وسلې چې محصلينو پرې 

 ې ونيسو نو يقيناً چې دا زيان به تر ياد شوي رقم هم لوړتطبيقات کول او پر هغو باندې يې زده کړه کوله، په پام ک

 .شي

د حربي پوهنتون تر څنګ د تخنيک اکاډمۍ موقعيت درلود، دې اکاډمۍ چې د تخنيک په بېلابېلو څانګو کې 

افسران او تخنيکران ټولنې ته وړاندې کول، هم د جګړې ګوزارونه وزغمل. پر دې ځاى د جګړې سيورى تقريباً په 

نيم کلنه موده کې د زيات وخت لپاره پاتې شو. په نتيجه کې هر څه چې په دې اکاډمۍ کې موجود وو يا په څلور 

 .جګړه کې له منځه يوړل شول او يا هم چور او غلا شول

د تخنيک پر اکاډمۍ سربېره په پوځي چارو کې يوه بله اکاډمي هم موجوده وه،چې د پوليسو او بيا يو وخت )د 

ۍ( په نامه يادېدله، دې اکاډمۍ د کورنيو چارو وزارت د مربوطو قطعاتو او نورو څانګو لپاره مسلکي څارندوى اکاډم

 .صاحب منصبان او کادرونه روزل

دې اکاډمۍ د کابل د خوشال مېنې په سيمه کې موقعيت درلود او دا هغه سيمه وه، چې د نورو سيمو په شان د 

ه راتېرېده. په نتيجه کې نه يوازې دا اکاډمي له خپلو زياتو امکاناتو جګړې دروند توپان پر همدې سيمه هم تېرېد

 .سره ويجاړه کړاى شوه، بلکې په هغه سيمه کې چې نورې تحصيلي، تعليمي موسسې وې هغه هم له منځه لاړې

ونو لد کابل ښار د خوشال مېنې په ساحه کې ) د ټولنيزو علومو انستيتيوت( موجود و. دا انستيتيوت د شپېتمو ک

په بهير کې ))د افغانستان د خلق دموکراتيک ګوند(( له خوا د خاصو اهدافو لپاره جوړ شوى و. تر څو کلونو وروسته 

بيا د ګوند له خوا لغوه شو. ټول محصلين يې په کابل پوهنتون کې جذب شول. خو له دې انستيتيوت څخه ډېرې 

همدې ځاى کې د ))وحدت حزب(( مرکز جوړ شو. بيا څو ښکلې ودانۍ پاتې شوې. يو وخت بيا داسې راغى، چې په 

ځله دا سيمه لاس په لاس شوه او د انستيتيوت ودانۍ په کې زيانمنې شوې. خو بيا هم د هغې سيمې د نورو ودانيو 

په تناسب دا ودانۍ جوړې پاتې دي. د کابل په ده بوري سيمه کې ) د اسلامي څېړنو مرکز( موقعيت درلود. دې 

لو ګڼ شمېر علمي څېړنو او غونډو د جوړولو ترڅنګ يو ډېر مجهز کتابتون هم درلود. کله چې د کابل مرکز د خپ

په دې سيمه کې ګرمه جګړه پيل شوه، نو دا مرکز له خپلو ټولو امکاناتو سره له منځه لاړ. د مرکز ودانۍ اوس داسې 

 .ړنګه شوې ته به وايې دلته هېڅ ودانۍ نه وه

خامخ د سيد جمال الدين افغان دارالمعلمين واقع و، چې ګڼ شمېر محصلين يې درلودل. همدې علمي مرکز ته م

ددې روزنځي ودانۍ اوس پر سينه پرته ده او د يوې لويې غميزې انځورګري کوي. دې دارالمعلمين چې هر څه 

وړول د ټولو ودانيو بيا ج لرل، سره له خپلو ټولو څانګو، درسي موادو او نورو امکاناتو له منځه يوړل شول. د دې مرکز

 .مليونو ډالرو ته اړتيا لري

تر سيد جمال الدين افغان دارالمعلمين يو څو کيلو متره وړاندې د دارالامان تاريخي ودانۍ ته نږدې د کابل د 

پيداګوژۍ انستيتيوت جوړ شوى و. دې انستيتيوت د ښوونې او روزنې د وزارت په چوکاټ کې فعاليت کاوه. د 

ت ودانۍ په خوار ښکلې او لوکسه بڼه نوې جوړه شوې وه. دې انستيتيوت ګڼ شمېر ښوونکي ټولنې ته انستيتيو 

وړاندې کړي دي. د پښتو، دري، تاريخ څانګو په ګډون يې يو شمېر نورې څانګې هم درلودلې. هرې څانګې ځانته 

نو نۍ د درنو توغنديو تر ګوزارو يو ځانګړى کتابتون هم درلود. کله چې جګړه پيل شوه، نو ددې سيمې اکثره ودا

لاندې راغلې. اوس ددې سيمې اکثره ودانۍ پر سينه پرتې دي، يوازې ځينې سوي دېوالونه ولاړ ښکاري. څرنګه چې 

د پيداګوژۍ د انستيتيوت دېوالونه پاخه وو، د خامه کورونو په پرتله پرې د توغنديو زور ډېر نه دى رسېدلى، خو 

سي خونو، ودانيو او نورو امکاناتو ته دومره زيان رسېدلى، چې بيارغونه يې لکونو ډالرو بيا هم ددې علمي مرکز در 

 .ته اړتيا لري

تر دې مرکز څو کيلومتره لرې د واصل اباد د غره په ډډه کې د کابل تخنيکم جوړ شوى و، چې ښکلو او زړه وړونکو 

 وخت په کابل کې خپل ښه دوران، شان او شوکتودانيو يې د هغې سيمې ښکلا ډېره زياته کړې وه. دې تخنيکم يو 

درلود دا تخنيکم چې د پخواني شوروي په مالي لګښت او مرسته جوړ شوى و، درسي سيستم يې د شوروي اتحاد 

تحصيلي سيستم تعقيباوه او زيات وخت يې درسي چارې د روسي مشاورينو او استادانو تر مستقيمې لارښوونې 

 .ې دا سيمه هم د کابل د غرب د نورو سيمو په شان ډېره زياته وځپلهلاندې پرمخ وړل کېدلې. جګړ 

کابل تخنيکم تر څوارلسم ټولګي پورې محصلين روزل او تر هغه وروسته يې کابل پوهنتون او کابل پوليتخنيک ته د 

ې په دوران ړ نورې زده کړې لپاره معرفي کول. کابل تخنيکم يو ډېر بډايه کتابتون او مجهزه ليليه درلودله. د جګ

کې د دې تخنيکم د درسي چارو ټول لوازم او وسايل له منځه يوړل شول. د تخنيکم ودانۍ په زرګونو درنو ګوليو 

وويشتل شوې او ټول تخنيکم پر کنډوالو بدل کړاى شو. د تخنيکم د بيا جوړونې لپاره ډېرو زياتو پيسو ته اړتيا ده، 

 .نو ډالرو واوړيچې کېدى شي په اټکلي ډول تر لسګونو مليو 

  

(c) ketabton.com: The Digital Library



17 
  

Download from: ketabton.com 

 د افغانستان د علومو اکاډمي(( ۳))

م( کال د پښتو ټولنې، د تاريخ ټولنې، د پښتو څېړنو نړيوال مرکز او ٠١٣٣ل )٠٧٣٣د افغانستان د علومو اکاډمۍ پر 

 .د دايرة المعارف ټولنې څخه د هغه وخت د وزيرانو شورا په چوکاټ کې جوړه شوه

په ترکيب کې اکاډميسنان، د کاډميسنانو کانديدان او افتخاري غړي شامل دي. د  د افغانستان د علومو اکاډمۍ

 :علومو اکاډمي د لاندنيو څلورګونو علمي رتبو لرونکې ده

 د محقق مرستيال -٠

 محقق -٧

 د سرمحقق مرستيال -٧

 سرمحقق -٠

نګي بډاينې اد د پياوړتيا او د فرهد علومو په بېلابېلو برخو کې د علمي څېړنو سرته رسول، په هېواد کې د ملي اقتص

په مقصد د اوږدې مودې علمي تحقيقاتو پرمخ بيول، د اوبو د سرچينو، خاورې، تودوخې، انرژۍ، منرالي موادو، 

اومو موادو او د نورو طبيعي منابعو څېړنه او ارزيابي کول، د زېرمو ټاکنه او له هغو نه د اغېزمنې ګټې د لارو چارو 

تصاد کې د ډېرو نويو علمي تخنيکي لاسته راوړنو او پرمختګونو نه د ګټې د امکاناتو او لارو چارو لټول، په ملي اق

لټول، د هېواد د اقتصادي، ټولنيزې ودې، د لنډې او اوږدې مودې د پلانونو جوړول او څېړنه، د هېواد د اقتصادي 

افغانستان  لاره کې فعاليت او ونډه اخيستل، په بنسټونو د پياوړتيا او فرهنګي بډاينې په مقصد د اسلامي هدفونو په

کې د علم او پوهې د سطحې لوړوالى، د علومو په ډېرو سترو برخو کې د څېړنو ټاکنه او رهبري کول، په هېواد کې 

د علمي او څېړنيزو چارو سمون، يووالى او د تجربه يي څېړنيزو مسالو د پرمخبيولو لپاره د مادي او تخنيکي امکاناتو 

 .برابرولو په لاره کې هوه او هاند د افغانستان د علومو اکاډمۍ ستر هدفونه دي د

د افغانستان د علومو اکاډمۍ د همدغو هدفونو د پوره کولو لپاره کاميابي او بريمنې هوې کړې دي. په کورنۍ 

کړې دي. يوازې د کچه يې يو زيات شمېر څېړونکي او پوهان روزلي او د هغو د کار ثمرې يې ټولنې ته وړاندې 

ل کال پورې د کتابونو او رسالو په ګډون ) دوه سوه پنځه شپېته پروژې( ٠٧٣٣بشري علومو په برخه کې يې تر 

برابرې کړې دي. په کورنۍ سطحه يې په لسګونو لويې او وړې علمي او ادبي غونډې او سيمينارونه جوړ کړي او په 

ېره ي او ادبي کتابونه، چې عمومي شمېر يې لکونو ټوکو ته رسېږي، په ډلسګونو عنوانه بېلابېل څېړنيز، تاريخي، علم

ښه بڼه او کچه چاپ او خپاره کړي دي. د افغانستان د علومو اکاډمۍ په کورنۍ سطحه د هېواد د فرهنګ په 

تان سبډاينه کې خپله ونډه اخيستې ده. د علومو اکاډمۍ ځينو غړو په نړيوالو سيمينارونو او غونډو کې د افغان

نماينده ګي کړې او هلته يې د خپل هېواد علمي پرستيژ ساتلى دى. په خپله د علومو اکاډمۍ له خوا هم تر لسو 

زيات علمي نړيوال سيمينارونه او کنفرانسونه جوړ شوي چې د کوشانيانو په اړه، د پښتو د نړيوالو څېړنو د مرکز د 

ک، امير کروړ او ناصر خسرو بلخي نړيوال سيمينارونه د لسمې کاليزې، د ابو علي سينا بلخي، خوشال خان خټ

 .يادونې وړ دي. په دې سيمينارونو کې د نړۍ له نورو هېوادونو نه هم ګڼ شمېر پوهانو ګډون کړى و

د افغانستان د علومو اکاډمۍ د خپلو علمي پروژو د چاپ او خپراوي ترڅنګ په بېلابېلو وختونو کې د آريانا، خراسان، 

تو، لرغونپوهنه، طبيعت او ځينې نورې مجلې هم خپرې کړې دي او د زېري جريده هم. دغه راز يې په کابل، پښ

لسګونو خطي نسخې چې د اکاډمۍ لاسته ورغلي، بيا پرې کوم څېړونکي کار کړى او چاپ شوې دي او په دې ډول 

 .يې له مرګه ژغورلي دي

رېښوده؟ او که پر هغې يې هم د سکروټو او قهر اورونه خو اوس راځو دېته چې ايا اکاډمي هم چا خپل کار ته پ

 وورول؟

ل کال د يوې غميزې له پاسه بله غميزه راغله، نو د اکاډمۍ پر ودانيو هم لوى ناتار خور شو. د ٠٧٣٠کله چې پر 

دبياتو، ا اکاډمۍ اکثره ودانيو ته درانه زيانونه واړول شول. د پښتو څېړنو د نړيوال مرکز ودانۍ او د پښتو ژبې او

همدارنګه د کابل مجلې دفتر او يو شمېر نورې ادارې پر پوځي اډې واړول شوې. له کتابونو نه د سون د موادو په 

توګه کار واخيستل شو او د نوموړو مرکزونو زياتره علمي اثار او کړي کارونه له منځه يوړل شول. د علومو اکاډمۍ 

پلورنې مرکزونه هم درلودل. ټول هغه کتابونه چې په کتاب ساتنځايونو د خپلو ادارو ترڅنګ د کتاب ساتنې او کتاب 

او کتاب پلورنځيو کې موجود وو، هغه يا چور شول او يا له منځه لاړل. د علومو اکاډمۍ په هغو ودانيو کې چې 

يو  هپوځي چوڼۍ جوړې شوې وې کتابونه د هغو د ملېشو د ډوډۍ پخولو لپاره د سون مواد ګرځېدلي وو. هغوى ب

لوى دېګ ايښى و او يو يو کتاب به يې تر دېګ لاندې لمبو ته غورځاوه. کله چې د کتابونو زېرمې پاى ته ورسېدې 

بيا نو د ودانيو پر کړکيو او دروازو پيل وشو. وايي چې د افغانستان مشهور عالم مرحوم دوست شينواري د کتابونو 

هم څېړنيز کار پسې د علومو اکاډمۍ ته تللى و. هغه کار د سون همداسې يو حالت وليد. هغه د خپل عمر يو م

پسې دى ډېر سرګردانه شوى و او د ده د کلونو د زيار پايله وه، کله چې دى خپل دفتر ته ورنږدې شو، نو ګوري 

چې يو ټوپکي د ده د پروژې د کړي کار او کتاب يوه يوه پاڼه راشکوي او د اور کومي ته يې ګوزاروي. کله چې ده 

پکى له دې کار څخه منع کولو ته دعوت کړ، نو هغه په تونده ژبه له دې ځايه ده ته د وتلو امر وکړ او ستغې ټو

سپورې خبرې يې هم ورپسې زياتې کړې. کله چې دوست صيب له داسې يوې صحنې سره مخامخ شو، نو تاب يې 

 و بيا پرې د زړه يوه حمله راغله، تر روغتون رانه وړ، زړه کې يې يو تاو پيدا شو او کله چې کور ته لاړ څو شېبې روغ

 .پورې يې ساه يوړه، خو بيا يې بېرته تر خپل کور او دفتره رڼې سترګې رانه وړې

 .پر يو شمېر نورو ليکوالو هم د زړه حملې راغلې او ډول ډول کړاوونو يې د ژوند ستوني او لاسونه ومروړل

او په لسګونو عنوانه پروژې، خطي نسخې او تر لاس لاندې کړي او په دې ډول د اکاډمۍ په زرګونو ټوکه کتابونه 

 (٠٣کېدونکي کارونه له منځه يوړل شول. )

د علومو اکاډمۍ مرکزي کتابتون سره له دې چې له فزيکي پلوه روغ ښکاري، خو بيا هم ځينې مهم کتابونه او خطي 

څېړونکو څېړنيزې پروژې او نور علمي کارونه نسخې يې په بازارونو کې ليدل شوې دي. د علومو اکاډمۍ د ټولو 

تقريباً د څلورو کلونو په واټن کې پر ټپه ودرېدل. د کتابونو او ودانيو د فزيکي زيان د محاسبې له مخې نوموړې 

 .اکاډمۍ ته په مليونونو ډالره زيان اړول شوى دى

 دولتي فرهنګي ټولنې(( ۴))

دولت په چوکاټ کې او د دولت د مالي لګښت په مرسته يو شمېر ل کال وروسته په کابل ښار کې د ٠٧٣١تر 

فرهنګي ټولنې منځته راغلې. د ژورناليستانو، ليکوالو او هنرمندانو ټولنې هغه درې ټولنې وې، چې په دولتي فرهنګي 

ينارونه مفعاليتونو کې ډېرې زياتې مطرح او د خپل ټول ژوند په اوږدو کې يې ګڼ شمېر علمي او هنري غونډې او سي

جوړ کړي او هم يې ګڼ شمېر کتابونه خپاره کړي دي. دې هرې ټولنې ځانته يو خپرنى ارګان او نور نشرات درلودل. 

د ژورناليستانو اتحاديې د )سباوون(( په نوم يوه ذوقي، هنري او ادبي مياشتنۍ مصوره مجله خپروله، د هنرمندانو 

له خپروله او هم يې د هنرمندانو لپاره بېلابېل هنري انجمنونه جوړ اتحاديې هم د ))هنر(( په نوم يوه ځانګړې مج

کړي وو. کله چې په کابل کې جګړه پيل شوه، نو په دې ټولو خواوو زلزله خوره شوه، اکثره ليکوالو او هنرمندانو د 

ورځ  پر جګړې، اقتصادي ستونزو او نورو کړاوونو له کبله کابل پرېښود. ددې انجمنونو د فعاليت ساحه ورځ

تنګېدله، په نتيجه کې يې د کار ساحه ډېره محدود وه او بيا وروسته بېخي له منځه يوړل شوه. ددې انجمنونو د 

 .مانيز زيان ترڅنګ د هغو د ودانيو فزيکي زيان هم د زياتې اندېښنې وړ دى

ته څو توغنديو اور ور د افغانستان د ژورنالستانو اتحاديه، چې د افغانستان بانک سره متصل موقعيت لري، د 

وررسېدلى، د اتحاديې دوه پوړيزه ودانۍ سخته ويجاړه شوې، د اتحاديې د کنفرانسونو او سيمينارونو تالار، چې په 

ډېره ښکلې بڼه او د ټولو امکاناتو او وسايلو په درلودلو سره جوړ شوى و، بېخي له منځه وړل شوى. د ودانۍ دويم 

شوي او هم د دفترونو اکثره وسايل او وسايط غلا شوي، د ودانۍ نورې برخې ته هم  پوړ ته هم درانه زيانونه اړول

زيات زيان اړول شوى دى. اوس نو که څوک وغواړي، چې دا ودانۍ بېرته همغه لومړني شکل ته واړوي، نو تر يو 

کې يې  خان مېنهمليون ډالرو زيات لګښت ته په کې اړتيا شته. د هنرمندانو اتحاديې ته، چې په وزيرمحمداکبر 

موقعيت درلود، هم د توغنديو د لګېدو له امله زيان وراړول شوى دى. دغه راز د نوموړو اتحاديو هغه وسايط هم 

غلا شوي، چې دې انجمنونو پخوا درلودل او بيه يې سلګونو مليونو افغانيو ته رسېږي. د دفترونو د وسايلو ترڅنګ 

و نور نشرات، چې دې انجمنونو وخت پر وخت خپاره کړي وو، هم يا چور د نوموړو انجمنونو هغه شمېر کتابونه ا

او يا هم وسېزل شول. يو شمېر نور مهم اثار چې تراوسه يې لا د تبليغ، نشر او خپرېدو امکان نه و پيدا کړى، هم تباه 

ه تر څېړنې ل سر کړاى شول. دلته به د ليکوالو انجمن برخليک ددې ډول انجمنونو د بېلګې په توګه لږ په تفصي

 :لاندې ونيسو

 :د افغانستان د ليکوالو ټولنه

ل کال د هغه وخت د دولت په چوکاټ کې د يو ټولنيز فرهنګي سازمان په ٠٧٣١د افغانستان د ليکوالو ټولنه پر 

ه ل کال پورې ښه په خلاص مټ او زغرده توګه د يادونې وړ کارونه ترسر ٠٧٣٠توګه جوړه شوه. د ليکوالو انجمن تر 

 .کړل

په ياده شوې موده کې د ليکوالو انجمن له خوا تر سلو زياتې لويې او وړې علمي، ادبي او هنري غونډې جوړې شوي 

دي. دې ټولنې د خپلو فرهنګي کارونو د لا ښه سمبالښت لپاره په ځينو ولايتونو او هم د کابل ښار په بېلابېلو 

 .ادبي انجمن څانګې پرانيستې وېموسسو او علمي مرکزونو کې خپلې او د ځوانانو د 

عنوانو څخه زيات علمي، ادبي،  ٠٣١کال پورې د ليکوالو انجمن په پښتو او دري ژبو په ټوليز ډول تر  ٠٧٣٠-٠٧٣١له 

تاريخي او هنري کتابونه چاپ کړي او هم يې په پښتو او فارسي ژبو د ))ژوندون(( ځانګړې ادبي مجله او د ))قلم(( 

 .له خپل مهالوېش سره سم په ډېره ښه علمي او طباعتي کچه خپرې کړې دي په نوم ادبي جريده

( ٠٣١١١١( ټوکو په شاوخوا کې دى. له ياد شوي رقم څخه )٧٣١١١١د ليکوالو ټولنې د خپرو شوو اثارو عمومي شمېر )

کې خوندي وو.  پلورنځيوټوکه کتابونه د نوموړي انجمن د کتاب ساتنې په زېرمه ځايونو او هم په کتابتونو او کتاب 

ل کال د ثور مياشتې تر لومړۍ لسيزې وروسته چې په کابل ښار کې کوم جنګونه پيل شول، نو دا کتابونه  ٠٧٣٠د 

 .ټول يا چور او يا وسېزل شول

زما د خپلو سترګو ليدلى حال دى؛ تر ياد شوي تاريخ څخه وروسته زه يوه ورځ د ليکوالو انجمن ته ورغلم، د ليکوالو 

 .په انجمن کې يوه پوځي اډه جوړه شوې وه

د انجمن ټولې څوکۍ، مېزونه او د دفترونو نور وسايل مات او چور شوي وو؛ کتابونه له الماريو څخه راغورځول شوي 

او په خونو کې ډېرۍ پراته وو. د ځينو کوټو بامونه سوري شوي وو او د باران اوبه همداسې دننه په خونو کې پر 

 .لېکتابونو څوېد 

له کتابونو څخه لږ څه لرې هلته په کوچنۍ کوټه کې يو نسبتاً لوى دېګى ايښودل شوى و. دا هغه دېګى و، چې 

تنظيميانو ته په کې غرمنۍ او ماښامنۍ تيارېدله. د دېګي ترڅنګ په لسګونو کتابونه، لکه د خښتو په څېر سر پر 

 .ولې ته اچول کېدهسر ايښودل شوي وو او يو يو تر دېګي لاندې د سرو لمبو خ

ښه مې په ياد دي، يوه ورځ له يوه استاد سره د ليکوالو انجمن ته لاړم، له يو څه وېرې سره سره د ليکوالو انجمن ته 

وردننه شوو. استاد نېغ په نېغه هغې خونې ته ورغى، چې کتابونه په کې ايښودل شوي وو. هغه د خپل درې کلن 

ته ورغى. هغه د خاورو او دوړو له منځه خپل نازولى اولاد  زيار )خپل کتاب( د پلټلو او ميندلو په خاطر هغې خونې

)کتاب( راووېست، په خپل زنګانه يې وواهه او ويې څانډه، دوړې او ګردونه ترې لاړل، په خپل کتاب يې د ليدو مينه 

 ونېنه وه ماته شوې ځکه چې هغه نوى چاپ شوى و او تراوسه يې لا د بازار سترګې هم نه وې ليدلې. دواړه له خ

راووتو. استاد د خپل اثر څو جلده نور هم راواخيستل، ما ته يې وويل دا به هم واخلو، چې له مرګه بچ شي. کله چې 

له دې خونې راووتو، نو د يو ټوپکوال سترګې راباندې ولګېدې له ))چيس چيس؟(( اواز سره يې راباندې غږ وکړ او بيا 

چې يې د استاد په لاس کې کتابونه وليدل، نو وې ويل: )) چيست ده  يې د لاس په اشاره د ځان خواته وغوښتو. کله

بغلت؟(( له دې سره يې لاس را اوږد کړ او د استاد له لاسه يې د هغه )اولادونه( واخيستل. يو څوګامه وړاندې تر 

ستاد ما ته اتور دېګي لاندې سرې لمبې بيا په مستۍ راغلې او دا کتابونه يې هم ددې لمبو غېږې ته ګوزار کړل. 

وکتل او ما هغه ته. په سترګو کې يې د قهر او نهيلۍ لمبې تاوې شوې، خپل تندى يې د لاس په دوو ګوتو ټينګ 

 .کېکاږه او دواړه په يوې دردېدلې چوپتيا له انجمنه ووتو

ېدې، ګې لګتر هغه وروسته زه بيا هم څو ځلې انجمن ته لاړم، خو يوازې پر همهغه تور دېګي او سرو لمبو مې ستر 

 .چې يوه ګړۍ هم له نغري څخه نه کښته کېده

يوه ورځ مې سوچ وکړ داسې يو څوک پيدا کړم، چې د دوى په ژبه پوه وي، په خوى او بوى يې بلد وي او په يوه 

کاسه يې ورسره ډوډۍ خوړلې وي، خو په پاى کې مې داسې يو څوک پيدا کړ، له هغه سره يو ځاى انجمن ته لاړم، 

ږدې وه، يو ځل بيا مې پر دېګي سترګې ولګېدې، د لمبو غورس ترې پورته کېده، يو تن يې تر څنګ ناست غرمه ران

و، يو يو کتاب يې نيمايي کاوه او بيا يې تر دېګي لاندې د اور کومي ته اچوه. کله چې پر موږ د پوستې د قوماندان 

لام دمخه يې وار له واره وويل: )) کجا استى سترګې ولګېدې، نو زما د همونګ په ليدو ډېر خوشاله شو او تر س

بادار؟ درکايت نيس، مرا تنا ماندى تو رفتى چکرايته ميزنى؟((. ))قومندان(( د خولې مزي نور هم سستول، خو زما 

د همونګ په اشاره يې ځان کنټرول کړ. تر دې خبرو وروسته لومړى زما همونګ او بيا ما ورسره روغبړ وکړ. بيا 

نې ته وبللو، دا هغه خونه وه چې پخوا په کې ) د افغانستان د ليکوالو د انجمن رئيس( د کار دفتر و. هغه دننه خو 

څوکۍ، مېزونه ټول مات او کړوپ شوي وو، له دفتر څخه فرش ټول شوى و او کوچونه په برچو سوري شوي وو، په 

سوارو شين رنګ له ورايه څرګندېده، په خونه کې څو تنه نور هم ناست وو، د کوټې د متن په ځينو ځايونو کې د ن

فضا کې د چرسو او سګرټو لوګيو او بوى خپلې حلقې جوړې کړې وې. زموږ له ناستې سره سم زما همونګ )) 

 .قوماندان صاحب(( ته زما د مشکل يادونه وکړه

تت ادر تمام تاميرا در خدمبيا ))قوماندان صاحب(( مخ راواړاوه او د خپلې ))ځوانۍ په شنګ(( يې راته وويل: )) برو بي

است هر قدر که پاليدى از تو باشه، پيش چرا نامدى که به کتابا سيرت ميکدم حالا خو چيزى نه مانده باشه. از 

 .روزيکه ما امديم، بچه ها سرش ديگ پخته ميکنه((

، هېڅ ونو ګودام وکله چې زه د خپلې شعري مجموعي په لټه کې شوم او هغو خونو ته لاړم، چې پخوا په کې د کتاب

شى مې هم په نظر رانغلل، يوازې څو ګردجنې پاڼې مې وليدې، چې په هره خونه کې تيت و پرکې پرتې وې. دا و د 

 .ليکوالو د انجمن د کتابونو په باب زما د سترګو ليدلى حال

هم درلود، چې  کتابتون د افغانستان د ليکوالو انجمن پر خپلو چاپ شويو کتابونو سربېره يو بل ډېر مجهز او بډايه

( ٧١١١خپله انجمن په مقر کې جوړ شوى و. په ټوليزه توګه په دغه کتابتون کې په بېلابېلو کورنيو او بهرنيو ژبو د )

عنوانو په شاوخوا کې ډېر ګټور او مهم علمي، ادبي، تاريخي، سياسي او هنري کتابونه موجود وو. دا کتابتون هم له 

 .ه منځه وړل شوى دىخپلو ټولو وسايلو سره ل

ددې کتابونو د مانيز زيان او ارزښت د حد ټاکل ناشونى کار دى، خو له مالي پلوه که د هر يو ټوک کتاب بيه دوه 

( ټوکو کتابونو مالي لګښت به ٠٣١١١١امريکايي ډالره اټکل کړو، نو د ليکوالو انجمن په کتاب ساتنځايونو کې د )

راز د ليکوالو انجمن د مطالعې په کتابتون کې چې په بېلابېلو برخو کې د بېلابېلو  ( امريکايي ډالره شي. دغه٧١١١١١)

( ٣( عنوانه کتابونه موجود وو که په اوسط ډول د کتابتون له نورو وسايلو سره يوځاى د هر کتاب بيه )٧١١١ژبو )

( ٧٧٠١١١ددې کتابونو مالي زيان )( ډالره به شي. په دې ډول به په ټوليز ډول ٧٠١١١امريکايي ډالره اټکل کړو، نو )

ډالره شي. دغه راز د ليکوالو انجمن درېو ودانيو او د هغو ټولو لوازمو ته هم درانه فزيکي زيانونه اړول شوي، چې بيا 

ل ٠٧٣٠جوړونه يې لکونه ډالر اټکل کېدى شي. سربېره پر دې د ټولنې مهالنۍ خپرونې هم زيانمنې شوې دي. تر 

م(( جريدې او د ))ژوندون(( مجلې د ګوتو په شمار ګڼې خپرې شوې او يو وخت لا داسې هم راغى کال وروسته د ))قل

 .چې دا ټولې خپرونې پر ټپه ودرېدلې

 خپلواکې فرهنګي ټولنې(( ۵))

کلونو په موده کې په کابل کې واکمنو هوه وکړه، چې د ديموکراسۍ تمثيل وکړي. په همدې وجه  ٠٧٣١ -٠٧١٣د 

 .زادو)!( سياسي سازمانونو او ټولنو ته د فعاليت اجازه ورکړهيې يو لړ ا

په کابل کې يو شمېر فرهنګي ټولنې جوړې شوې، دا ټولنې ظاهراً خپلواکې ښکارېدلې، خو داسې نښې نښانې هم 

 .څرګندې شوې وې، چې له دې ټولنو څخه يې له ځينو ځانګړو دولتي ادارو سره لارې درلودې

ې د ناصر خسرو بلخي، هرات باستان، حکيم سنايي غزنوي، انجمن فرهنګي امير علي شير په دې فرهنګي ټولنو ک

نوايي، انجمن دوستداران مولانا او يو کم شمېر نورې فرهنګي ټولنې شاملې وې. دې ټولنو اکثرو خپل نشراتي ارګانونه 

ونه ې، فرهنګي او علمي سيمينار درلودل او ددې ترڅنګ يې ځانګړي علمي او فرهنګي اثار هم خپرول. يو شمېر غونډ

يې جوړول. د ناصر خسرو بلخي انجمن د )حجت(، د دوستداران مولانا جلال الدين بلخي انجمن د )ناى( په نوم او 

ځينو نورو انجمنونو په نورو نومونو مجلې خپرولې. د پورتنيو يادو شويو ټولنو اکثره کار دري ژبې او ادب ته وقف 

 .شوى و

کابل کې يو شمېر فرهنګي اشخاصو دا وپتېيله، داسې يوه ټولنه جوړه کړي، چې افغاني فرهنګ ته هم وروسته بيا په 

مه نېټه د کابل د انټرکانټيننټال هوټل په تالار ٧٣ل کال د لړم پر ٠٧١١ستر خدمتونه وکړي. په همدې وجه يې د 

تنو فرهنګيانو، چې د هېواد  ٣١ه پيل کې کې د يوې درنې غونډې په ترڅ کې ) د خوشال فرهنګي ټولنه( جوړه کړه. پ

له بېلابېلو قومونو، بېلابېلو سيمو او د بېلابېلو مسلکونو استازيتوب يې کاوه د بنسټ ايښودونکو په توګه دا ټولنه 

جوړه کړه. وروسته بيا نور فرهنګيان په ډله ييز او انفرادي ډول د ټولنې غړي شول، چې شمېر يې سلګونو ته رسېده. 

کب پورې تر لسو زيات علمي او ادبي سيمينارونه او محفلونه  ٠٧٣١ -عقرب ٠٧١١فرهنګي ټولنې د يو کال  خوشال

 .عنوانه بېلابېل ادبي او علمي کتابونه يې چاپ کړل ٠جوړ کړل او 

ه ال کال په کابل کې جګړې پيل شوې، نو د هېواد د نورو فرهنګي مرکزونو په شان دا ټولنې هم پوپن٠٧٣٠کله چې پر 

شوې. نه يوازې دا چې د ټولنو د فعاليت ساحه له منځه لاړه، بلکې د دې اکثرو ټولنو ټول دفتري امکانات او شتمني 

هم له منځه يوړل شوه. ددغو ټولنو له جملې څخه د خوشال فرهنګي ټولنې دفتر چې د کابل نندارې په سيمه کې 

ى شو. د خوشال فرهنګي ټولنې ترڅنګ د علامه سيد جمال يې موقعيت درلود، له ټولو وسايلو سره چور او ړنګ کړا

الدين افغان فرهنګي ټولنې هم پر فعاليت پيل وکړ، چې هغې هم په کابل کې د جګړو له امله نور فعاليت ونه کړاى 

شو. پورتنۍ يادې شوې ټولنې د جګړې له امله ټولې له سقوط سره مخامخ شوې، خو يوازې خوشال فرهنګي ټولنې 

يدجمال الدين افغان فرهنګي ټولنې وکولاى شول په پېښور کې خپلو خپرونو ته دوام ورکړي او بيا خپلې او د س

 .خپرونې په کابل کې پر ليکوالو او فرهنګيانو وويشي

 نندارې يا سينماوې(( ۶)) 

ښارونو  بانډو څخه دد تېرو شلو کلونو په بهير کې په ځانګړي ډول هغه وخت، چې جګړه لا له غرونو، رغونو، کليو او 

زړونو ته نه وه ننوتلې، د هېواد په لويو ښارونو په تېره په کابل ښار کې سينماوې ښه په ګرمه توګه چلېدې، هندي 

فلمونو او نورو جنګي امريکايي او اروپايي فلمونو د سينماګانو بازارونه ښه تاوده کړي وو. هره ورځ تقريباً دوه ځله 

وې چلېدلې. په دې ډول له يوې خوا د نندارچيانو ذوقونه خړوبول او له بلې خوا يې او کله هم درې ځله سينما

عايدات هم درلودل. دا چې دې سينماګانو د هېواد د ځوان پښت او نورو نندارچيانو د ذهن په روزلو کې کوم ډول 

ې وايي چې په د رول ترسره کړى دى، په دې باب کېدى شي مختلف نظرونه او فکرونه موجود وي. ځينې اشخاص

سينماګانو کې داسې فلمونه نندارې ته وړاندې کېدل، چې هغو زموږ له ملي کلتور او اسلامي عقيدې سره سمون 

نه درلود او د هغو خلاف بهير کې يې برخه اخيسته. دغه راز ځينې نور بيا په دې نظر دي، چې دا فلمونه که هر 

اړه درلودلې، خو ځينې فلمونه يې د ستاينې وړ وو. په مجموعي ډول ډول وو او هر څنګه وو، ښېګڼې او بدګڼې يې دو 

ويل کېدى شي، چې په افغانستان کې سينماګانو د هېواد د ځوان پښت او په مجموعي ډول د ټولو نندارچيانو د 

تيا خذهني سطحې او ذوق د اوچتولو په لاره کې مثبت ګامونه پورته کړي او هغوى يې له نړيوال کلتور، تمدن، پرم

 .او نويو پرمختګونو سره اشنا کړي او هم د هنر او تخنيک بېلابېل ډولونه يې هغوى ته ورښودلي دي

دا خو د سينماګانو د معنوي رول او د هغو د اغېز په باب د نظر د اختلافونو خبره وه، خو اوس راځو دې ته چې 

نه؟ په خواشينۍ سره بايد ووايم، پر دې همدا سينماوې هم چا خپل مثبت او يا منفي پدل ته پرېښودې او که 

فرهنګي مرکزونو هم ناترسه ګوزارونه وشول. د يادونې وړ ده، چې په افغانستان کې خصوصاً په کابل ښار کې 

سينماګانې په دومره عصري او اساسي توګه جوړې شوې وې، چې فزيکي جوړښت يې د هغه وخت له لسګونو مليونو 

 .ونو ډالرو سره معادل دىافغانيو او د اوس وخت له لک

سينماوې موجودې وې، چې له هغې جملې څخه د کابل نندارې، ميوند، فرخي، بهزاد،  ٠١يوازې په کابل ښار کې 

برخې له منځه وړل شوې دي، نورو  ١١بريکوټ، اريانا، ميرويس ميدان سينماوې يا په بشپړ ډول او يا هم په سلو کې 

اريوب، باختر نندارې، زينب، پارک، ملي، د خيرخانې سينما او تيمورشاهي په  سينماګانو، لکه پامير، بهارستان،

قسمي ډول زيانمنې شوې دي. که ددغو ټولو سينماګانو اوسنۍ بڼې ته څوک وګوري او يا وغواړي بېرته يې په همغه 

لګښت  نو ډالرو پورېلومړني شکل له سره جوړې کړي، نو د اټکل له مخې به له پنځه مليونه ډالرو څخه تر لسو مليو 

پرې راشي. دا چې د څو کلونو جګړو او نورو فکري او ذوقي سانسورونو په وجه دا سينماوې له ګټې څخه لوېدلي دا 

خو نو بل دروند مالي زيان دى، چې دا هم تر لکونو ډالرو اوړي، داچې دې سينماوو به دهنر په برخه کې څومره 

 .وي زيان دىمعنوي خدمتونه کړي واى، دا خو بل معن

د کابل ښار پر سينماوو سربېره د هېواد په ځينو ولايتونو، لکه: کندهار، ننګرهار، هرات، هلمند، مزار، لغمان او نورو 

ولايتونو کې هم يو شمېر سينماوې موجودې وې، چې هغه هم پر همدې برخليک اخته کړاى شوي. دغه راز په کابل 

مېر نورو دولتي ارګانونو داسې ودانۍ درلودلې، چې هغوى د سينما او غونډو ښار کې له تجارتي سينماګانو پرته يو ش

لوى لوى تالارونه لرل، چې هم د دولتي او رسمي غونډو لپاره کار ورڅخه اخيستل کېده او هم د هنري، علمي فلمونو 

، لېسې د غونډو تالارونه د نندارې او د غونډو د جوړولو لپاره مناسب ځايونه وو. لکه د استقلال، اماني، خوشال خان

چې د سينما او فلم پوره وسايل يې درلودل او يا هم د ځينو وزارتونو او دولتي ادارو سالونونه او د کنفرانسونو خونې، 

چې اوس اکثره يا په بشپړ ډول ويجاړ کړاى شوي او يا يې زياته برخه له ټولو وسايلو او وسايطو سره له منځه وړل 

 .تالارونو او سالونونو ټول مالي لګښت په پام کې ونيسو، نو تر لسګونو مليونو ډالرو هم اوړي شوې ده. که ددې ډول

  

(c) ketabton.com: The Digital Library



27 
  

Download from: ketabton.com 

 ملي موزيم او نور موزيمونه(( ۷))

هـ ش کې د باغ بالا په ماڼۍ ٠٧١٣))کابل موزيم چې وروسته د افغانستان ملي موزيم وبلل شو د لومړي ځل لپاره پر 

هغه وخت يې د ))عجايب خانې(( په نوم ياد کړ. ځينې حربي وسايل، د جهاد کې په موقتي ډول تاسيس شو او 

بيرغونه، لاسي کارونه د کور ځينې انتيک شيان، تزيني الات، دولتي يادګاري اثار، تفسير شريفونه او ځينې خطي 

 (٠٣نسخې د نندارې لپاره په کې کېښودل شول(( )

شو او د موزيم کلکسيون د لرغونپوهنې د علمي ګروېږنو پر بنسټ، د وخت په تېرېدو سره موزيم دارالامان ته نقل 

م کال تر سپټمبر وروسته د يوې ډپلوماتيکې معاهدې له مخې د فرانسويانو په مرسته پيل شوې، لا بډاى ٠١٧٧چې د 

ژندل وپې)په افغانستان کې د فرانسې د لرغونپوهنې هئيت( په نامه  DAFA شو. له فرانسويانو سره دا ګډه موسسه د

شوه. تر دويمې نړيوالې جګړې وروسته يو زيات شمېر کيندنې د نورو هېوادونو له خوا، چې ايټاليا، امريکا، جاپان، 

بريتانيا، هندوستان او شوروي هم په کې شامل وو، تر سره شوې، خو د افغانانو تر لارښوونې لاندې لومړنۍ کيندنه 

 .م کال ترسره شوه٠١١٣په ))هډه(( کې پر 

وخت په تېرېدو سره زيات شمېر اثار کشف او د کابل موزيم ته راوړل شول. دلته په لنډيز سره د موزيم د ځينو  د

 :اثارو پر څرنګوالي خبرې کوو

 د سيمې نوم نوم  د څېړونکي د فرهنګي دورې نوم

زره کاله وړاندې زمانه د  ٣١

 پخوانۍ ډبرې منځنۍ دوره

 دادل دره لويس دوپرې

وړاندې د  زره کاله ٧١

 پخوانۍ ډبرې پورتنۍ دوره

 قمره کمر کارلتون، س، کون

د کوپرک دوره )محلي نوم( 

زره کاله  ٠٠څخه تر  ٧١له 

 وړاندې زمانه

 اق کپرک لويس دوپرې

زره کاله  ٣زرو څخه تر  ٠٠له 

وړاندې زمانه د نوې ډبرې 

 دوره

 اق کپرک لويس دوپرې

زره کاله ق م زمانه د  ٧د 

 دورهنوې ډبرې 

 کور دره لويس دوپرې

زره څخه تر يو زر کاله  ٧له 

 ق م زمانه د برونز عصر

 اق کپرک لويس دوپرې

زره څخه تر يو زر کاله  ٧له 

 ق م زمانه د برونز عصر

D.A.F.A منديګک 

زره څخه تر يو زر کاله  ٧له 

 ق م زمانه د برونز عصر

D.A.F.A ناد علي 

زره څخه تر يو زر کاله  ٧له 

 زمانه د برونز عصرق م 

 د موراسي غونډۍ لويس دوپرې

زره څخه تر يو زر کاله  ٧له 

 ق م زمانه د برونز عصر

 شمشېر غار لويس دوپرې

زره څخه تر يو زر ق م  ٧له 

 زمانه د اوسپنې عصر

 اق کپرک لويس دوپرې

ق م پېړۍ پورې د  ٠-١له 

 هخامنشي دوره

 حضوري چمن تصادفي

م پېړۍ پورې  ٧-٠له 

 باختري دوره

D.A.F.A آى خانم 

م پېړۍ پورې هندو  ٠-٧له 

 يوناني دوره

 ميرزکه ګردېز تصادفي

ميلادي پېړۍ د  ٧-٠له 

 کوشاني دوره -يونان

D.A.F.A بګرام 

ميلادي پېړۍ د  ٧-٠له 

 کوشاني دوره -يونان

D.A.F.A سور کوتل 

ميلادي پېړۍ پورې د ٧-٠له 

 يونان کوشاني دوره

 پايتاوه شترک او تصادفی

ميلادي پېړۍ پورې د ٧-٠له 

 يونان کوشاني دوره

D.A.F.A چم قلعه 

ميلادي پېړۍ پورې د ٧-٠له 

 يونان کوشاني دوره

D.A.F.A باميان 

م پېړۍ پورې  ٣-٧له 

کوشاني، ساساني او يفتلي 

 دوره

D.A.F.A هډه 

م پېړۍ پورې  ٣-٧له 

کوشاني، ساساني او يفتلي 

 دوره

D.A.F.A باميان 

م پېړۍ پورې  ٣-٧ له

کوشاني، ساساني او يفتلي 

 دوره

D.A.F.A شترک اوپايتاوه 

م پېړۍ پورې  ٣-٧له 

کوشاني، ساساني او يفتلي 

 دوره

D.A.F.A مرنجان تپه 

م پېړۍ پورې  ٣-٧له 

کوشاني، ساساني او يفتلي 

 دوره

D.A.F.A قول نادر 

م پېړۍ پورې  ٣-٧له 

کوشاني، ساساني او يفتلي 

 دوره

 مرنجان تپه تصادفی

م پېړۍ پورې  ٣-٧له 

کوشاني، ساساني او يفتلي 

 دوره

 سراى خواجه تصادفی

م پېړۍ پورې  ٣-٧له 

کوشاني، ساساني او يفتلي 

 دوره

د لرغونپوهنې 

 انستيتوت

 خم ازګر

م پېړۍ پورې  ٣-٧له 

کوشاني، ساساني او يفتلي 

 دوره

جاپاني 

 لرغونپوهان

 درمان تپه

پورې م پېړۍ  ٣-٧له 

کوشاني، ساساني او يفتلي 

 دوره

D.A.F.A کم داقا 

م پېړۍ پورې  ٣-٧له 

کوشاني، ساساني او يفتلي 

 دوره

D.A.F.A کهنه مسجد 

م پېړۍ پورې  ٣-٧له 

کوشاني، ساساني او يفتلي 

 دوره

D.A.F.A تپه کلان 

م پېړۍ پورې  ٣-٧له 

کوشاني، ساساني او يفتلي 

 دوره

D.A.F.A فندوقستان 

 ګردېز تصادفي م پېړۍ پورې ١-٣له 

 تګاب تصادفي د هندوشاهي دوره

 غزني ISMEO پېړۍ څخه تراوسه ٠٣له 

 لښکرګاه D.A.F.A د اسلامي دورې اثار

 (٠٣غلغلې ښار) D.A.F.A د اسلامي دورې اثار

 

موزيم په  ترڅنګ )) د له کابل موزيم وروسته د موزيمونو د سيستم په پام کې نيولو سره برابر شوى و؛ د نورو اثارو

چوکاټ کې د مسکوکاتو يوه خونه وه، چې په هغې کې ټولې سکې او فلزي پيسې چې په اتفاقي توګه پيدا شوې او يا 

 ٠٣١١د حفرياتو په جريان کې لاس ته راغلې او موزيم ته وړاندې شوې وې. د بېلګې په توګه له خزينهء امو څخه 

کال کشف ٠١١١يوناني سکې، چې پر  ٠٣١طې ګڼل شوې دي، له بلخ څخه سکې، چې په هخامنشي دورې پورې مربو 

سکې  ٠٠٣ق.م پېړۍ ټاکل شوى و. د حضوري چمن خزانه، چې له يو زر سکو څخه يې ٧٣١شوې او اړوند تاريخ يې 

د شلمبرژه فرانسوي لرغونپوه له خوا څېړل شوې وې او تاريخ يې څه ناڅه څلور سوه کاله ق.م ټاکل شوى و. د 

سکې موزيم ته انتقال شوې هم په څلورمه ق. م پېړۍ  ٠٧ـــوګياڼو د ولسوالۍ لــــه پنځوسو سکو څخه چې فقط خـ

م کال پيدا شوې، چې په هغو کې ٠١٠٣پورې مربوطې ګڼل شوې وې. له ميرزکې څخه لږ تر لږه يوولس زره سکې پر 

ساکي  ٧٧٧٣ني، نور باختري درهمونه، سکې يونا  ٧١٠٧سکې نقره يي،  ٠٣٠سکې سايفيټ،  ٣١٧پنځوس محدبې، 

کلونو د فرانسه يي هئيت  ٠١٠١او  ٠١٠٠بېلابېلې سکې چې پر  ٧١١١درهمونه وو او همدا شان له بګرام څخه لږ تر لږه 

 (٠١د لرغونپوهانو په لاس کشف او موزيم ته لېږدول شوې وې. )

د اثارو د تاريخي لرغونتوب له مخې د نړۍ د سترو په دې ډول تر ډېر اوږده مزله او هلو ځلو وروسته د کابل موزيم 

 .موزيمونو په کتار کې ودرېد او په لسګونو زره بېلابېل تاريخي اثار يې په خپله غېږه کې راټول کړي وو

 (٧١ل کال پر وروستيو مياشتو تر سلو زرو پارچو زيات تاريخي اثار درلودل((. ) ٠٧٣١)) د افغانستان ملي موزيم د 

زره طلايي سکو اريانوونکې خزانه د جوزجان په ولايت کې شبرغان ته نږدې د طلا تپې له غونډۍ  ٧٠کال د م ٠١٣٣پر 

 (٧٠څخه لاسته راغله. )

ل کال په کابل خونړي جنګونه پيل شول، نو د افغانستان د نورو فرهنګي بنسټونو غوندې پر موزيم ٠٧٣٠کله چې پر 

هغه ډله موزيم ته ورسېدله، چې ځانونه يې د دولت ممثلين معرفي کول،  هم د چور او تالان طاعون خور شو. لومړۍ

 .د دوى چې څومره د موزيم پر اثارو لاس بر شو هغه يې يوړل

م کال پر اپريل د جګړه مارو تنظيمونو تر راتګ وروسته، چې په کابل کې نظم او قانون ٠١١٧نانسي دوپرې وايي: )) د 

ېښه شوه. په لومړي سر کې کله چې د دارالامان سيمه د موزيم په شمول د نظار مات شو، موزيم ته لويه بدمرغي پ

شورا په لاس کې وه د موزيم کارکوونکو ته د کار اجازه نه وه. نجيب الله پوپل چې د موزيم يو ډېر مستعد کار 

دي وورېږي، له نکوونکى و، د تنظيمونو تر برياليتوب درې مياشتې وروسته مخکې تر دې چې پر موزيم باندې توغ

موزيم سره هېڅ ډول رسمي ارتباط نه درلود. سره له دې د موزيم له ويشتل کېدو څخه يوه اوونۍ مخکې ده خطر 

پر ځان ومانه او له کومې اجازې پرته يې موزيم وکوت. ده وليدل، چې صندقونه او بکسونه پر خپل ځاى دي، خو 

ي. کوم وخت چې موزيم په توغنديو ويشتل کېده دا سيمه د ددې وخت يې پيدا نه کړ، چې د صندقونو منځ ولټو 

استاد عبدالعلي مزاري تر مشرۍ لاندې د اسلامي وحدت حزب لاس ته ورغله. د جګړې تر کراريو درې ورځې 

وروسته پوپل يو ځل بيا په نا رسمي ډول موزيم وکوت. ده وليدل چې د دلبرجان تپې دېوالي انځورونه په نه 

 CNN سوځېدلي دي، خو زېرخانه له بکسونو او صندقونو سره خوندي ده. د سپټمبر په پيل کې درغېدونکې توګه 

خبرلوڅو وليدل، چې د زېرخانې د دروازو مهرونه روغ دي، خو دوى مطمين نه وو، چې دا به هماغه د پوپل  BBC او

دي، هېڅ لاره نه وه. د سپټمبر په لاس لګول شوي مهرونه وي. ددې لپاره چې سړى پوه شي د مهرونو تر شا څه شى 

په نيمايي کې پوپل په پټه موزيم ته ورغى او د موزيم په غولي کې يې د صندوقونو پاتې شوني وليدل. دا ډېره د 

 .تشويش وړ خبره وه

خبريال له موزيم څخه په خپله دويمه ليدنه کې راپور ورکړ، چې بکسونه او صندقونه خالي شوي  BBC ويليم ريو د

شوي دي. د بودا يو وړوکى سر د يو ګودام کړکۍ ته چې ميلې ورکړاى شوې وې، نږدې ايښودل شوى او له  او وړل

م کال د سپټمبر په پاى کې ما د ښاغلي ٠١١٧بهر څخه د ټاير کرښې مستقيماً تر دغې کړکۍ پورې ورغلې وې. د 

ابل زړه له کومي علاقمندي لري، له کستوريس موسوريس په غوښتنه، چې د افغانستان له کلتوري ميراثونو سره د 

څخه ليدنه وکړه. د دې توصيې پر وړاندې، چې د موزيم د ترميم چارو لپاره بايد د استاد مزاري ملاتړ ترلاسه شي، 

م کال په نومبر کې ٠١١٧د  UNOCHA ښاغلي موسوريس سملاسي عکس العمل وښود. په موزيم کې د ترميم چارې

وغوښتل، چې د ژمي تر پيلېدو وړاندې د موسم د ناخوالو پر  HABITTAT له مرکز د ملګرو ملتو د بشري اسکان

وړاندې د موزيم مقاومت او امکانات وسنجول شي، ځکه ددې وېره ده، چې ښايي د واورې د انبار کېدو له امله 

 .پاسني چتونه راوغورځي او د باران اوبه د زېرخانو ګودامونو ته ورننوزي

HABITTAT ،چې په هره خونه کې صندوقونه خلاص پراته دي او د شيانو په ترتيب کې ژوره ګډوډي  خبر ورکړ

ليدل کېده او په دغه ځاى کې ګودامونو ته هم په اسانۍ سره لاس نه رسېده. نازک کاغذي مهرونه، چې د لومړي 

 سره د بدلېدو وړ وو. دپوړ د ګودامونو پر دروازو او کړکيو نښلول شوي وو، پر ځاى وو، خو دا مهرونه په اسانۍ 

HABITTAT  عکسونه چې له ماتو شويو او شيندل شويو شيانو څخه اخيستل شوي وو، ډېر دردوونکي وو. په

عکسونو کې هغه اره شوې المارۍ هم ليدل کېږي، چې هلته به د موزيم دفترونه او لستونه ساتل کېدل. دا المارۍ 

اغذونه ډېر بد څيرې شوي وو. زولپۍ خلاصې شوې وې او پولادي ټولې يو شان او بې توپيره راوړل شوې وې او ک

صندقونه ټول سپک ښکارېدل او داسې اټکل کېده، چې بايد تش وي. بکسونه او جعبې ټول د کوټې پرمخ اړول شوي 

له خوا ځينې ترميمونه  HABITTAT وو. په دې توګه څرګنده شوه، چې زياتې تحويلخانې ښې لټول شوې دي. د

کۍ د تيږو او خښتو په واسطه بندې شوې، چتونه د هوا د خرابوالي پر وړاندې جوړ شول او تحويلخانو ته وشول. کړ 

په موزيم کې د کار لپاره تشويش څرګند  UNESCO پولادي دروازې ورکړل شوې. ښاغلي موسوريس چې پخوا يې د

مه يې په اسلام اباد کې يوه عاجله غونډه ٣کړى و، کله چې د موزيم په هکله د ارزيابۍ راپور ترلاسه کړ د نومبر پر 

مه دى کابل ته ولاړ او له استاد مزاري سره يې وليدل. استاد مزاري ښاغلي موسوريس ٧١راوبلله. ورپسې د نومبر پر 

ته اطمينان ورکړ، چې د موزيم خونديتوب به تامين کړاى شي. وروسته د نجيب الله پوپل په مشرۍ د نظارت يوه 

مه خپل کار پيل کړ. ښاغلي موسوريس په خپله د موزيم ليدنه ٧٠وه او دغې کمېټې د ډسمبر پر کمېټه جوړه ش

 .وکړه او دى لومړى کتونکى و، چې د سکو خونې ته د ننوتو اجازه ورکړل شوه، ده وليدل چې ټولې جعبې تشې دي

يلخانو پر کتنو تېره کړه. ترسره شوى مه ما ټوله ورځ د موزيم د تحو٠١په مى کې زه کابل ته لاړم او د مى پر  ٠١١٠د 

کار واقعاً قناعت بښونکى و. په تېره بيا دا چې د ژمي شرايط او سخت ساړه وو، د کار کوونکو لپاره له يوه تيلي لاټين 

پرته د تودوخې او روښنايۍ هېڅ وسيله نه وه. ټولو خونو ته ښې مضبوطې دروازې ورکړاى شوې وې. دهليزونه پاک 

رې زره خټين لوښي له فضلاتو څخه را ايستل شوي وو او په تحويلخانو کې خوندي شوي وو. يوه خونه شوي وو او د

ټوکه  ٧٧٠٣د اسلامي برونزي شيانو له ماتو شويو ويلي شويو او څيرې شويو ټوټو څخه ډکه وه. په کتابتون کې 

ه غلا شوي وو. اوس بايد د لوټمارانو پ کتابونه پاتې وو، خو هغه کتابونه چې د ډېرو ښو اثارو عکسونه يې درلودل،

هکله رڼا واچول شي. برياليو مجاهدينو له پيله لوټماري خپل طبيعي حق ګاڼه. د کابل موزيم په ارتباط ټول مدارک 

ښيي، غلا ښه په ډاډه زړه ترسره شوې ده او داسې نښې نښانې نه ليدل کېږي، چې دا کار دې د بېسوادو او بې پروا 

خوا شوى وي، په لومړي سالون کې د نندارې شيان، لکه د کنشکا مجسمه او له سره کوتل څخه نور  تنظيميانو له

ترلاسه شوي شيان، د کندهار مرمرين لوښي او د ناستې په حال کې د بودا لويه مجسمه، چې له مرنجان تپې څخه 

مه اثار ثبت شوي وو او څلور قل ٠٣٧٠٠م کال تر سپټمبر پورې ٠١١٠لاس ته راغلي پر خپل ځاى ليدل کېدل. د 

ګودامونه د موجودۍ لپاره لا پاتې وو. د پوپل د اټکل له مخې د ډېرو ښو اثارو تقريباً په سلو کې اويا ورک شوي وو. 

داسې ښکاري چې لوټمارانو پوره وخت درلود، چې د شيانو ارزښت وټاکي او ډېر ښه اثار په کې چاڼ کړي. ښايي 

ې دغه غلا څه وخت ترسره شوې ده؟ او څو پورې چې دقيقه موجودي ونه شي، د موزيم موږ هېوکله پوه نه شو، چ

 .واقعي حالت به هم څرګند نه شي

وروسته تر دې چې کابل د مجاهدينو لاس ته ورغى، اوازه خپره شوه، چې د کابل موزيم د مجاهدينو له خوا چور 

شويو اثارو څخه ډک شول. يو وخت ماته خبر راورسېد، اسلام اباد او د کراچۍ بازارونه له غلا  -شوى دى. پېښور

چې د موزيم ټول اثار په چترال کې دي او د لوړو بيو انتظار کوي. عملاً د بهرنيانو يوه ډله چترال ته لاړه، خو دوى 

ني و يوازې د کباړ شويو شيانو يو دردونکى کلکسيون وليد. ما په خپله هم ډېر اثار وليدل، خو هغه ټول جعلي او پر 

م کال پر اپريل په اسلام اباد کې وليدل شول واقعاً اصلي وو. د ٠١١٠شيان وو. يوازې د بګرام لس عاجونه چې د 

هغوى بيه دوه سوله لکه برتانوي پونډه وه، څه موده مخکې زه خبره شوم، چې دغه عاجونه له پاکستان څخه وتلي 

 (٧٧دي او بيه يې څلور سوه لکه پونډو ته ختلې ده.(( )

دا د موزيم د غملړلي داستان يوه برخه وه، چې دوپرې ليکلى و. پر موزيم باندې د راغلي طاعون داستان ډېر اوږد 

دى. کله چې موزيم د بېلابېلو ډلو لاس ته ورغى، نو هر يوه تر خپل وسه په موزيم کې پاتې شيان غلا کړل، ،خو هغه 

ه ډېر ماهرانه ډول د موزيم اثار غلا کړل او بيا يې د نړۍ په ډله چې په لومړي پړاو کې يې موزيم په لاس کې و، پ

وو په لابازارونو کې وپلورل. د نورو اثارو ترڅنګ په همدې موزيم کې د قرآن کريم هغه نسخه، چې ويل کېږي د ط

 (٧٧. )هاوبو ليکل شوې وه او په نړۍ کې يې سارى نه و، غلا او د باجوړ په سيمه کې په اتيا زره کلدارو وپلورل شو 

يو افغان په خپلو سترګو ليدلي وو، چې د پاکستان د کوچي بازار په سيمه کې څلور دېرش مجسمې چې قيمت يې 

مليونه ډالره قيمت يې لاره په يو تر زمکې لاندې  ٧٧تورې چې  ٠١په مليونونو کلدارې اټکلېده او د مغولو د عصر 

يوازې زموږ د هېواد د ګاونډيو نږدې بازارونه ډک شول، بلکې  ( د موزيم په اثارو نه٧٠دکان کې ايښودل شوى وو. )

لرې نړيوالو بازارونو ته يې هم لاره وکړه. د موزيم د اثارو د غلا او د غلو په اړه پر همغه وخت او هم بيا وروسته 

نې کولې، کپلټنې او ګروېږنې وشوې. يو بهرني شخص چې پر هغه وخت يې د موزيم د اثارو د غلا کوونکو په باب لي

د دې لپاره، چې ده ته څه ستونزه جوړه نه شي، نو هغو ډلو چې د موزيم په لوټ او تالان کې يې برخه اخيستې ده، 

 )) :د هغو نومونه يې په شفري ډول ثبت کړي او بيا يې د کمپيوټر حافظې ته سپارلي. دا شفرونه په دې ډول دي

HI-7 ،GH-2 , Am-2 ،BR-13 ،Hw-2 ،SNP ،HI-9 ،HI-8 (٧٣) .((او نور 

( طلايي سکې، هوسۍ او نور اثار هم شامل وو، چې د ډېر زيات ٧١د ملي موزيم په اثارو کې د طلا تپې هغه شل زره )

 .ارزښت درلودونکي وو

ځينې داسې اوازې هم وې، چې )) له ملي موزيم څخه يو شمېر با ارزښته اثار د ډاکتر نجيب الله د واکمنۍ په 

ورځو کې د ساتنې په خاطر د افغانستان مرکزي بانک تحتاني منزل ته راوړل شوي دي، دا چې دا اثار وروستيو شپو 

به اوس چېرته وي معلومات نه شته، دغه راز د ملي موزيم يو شمېر اثار د يونسکو په مرسته د اطلاعاتو او کلتور 

 (٧٣وزارت ته هم انتقال شوي دي((. )

ظار شورا په لاس کې و، نو که دا خبره رښتيا وي، چې د نجيب الله د حاکميت پر څرنګه چې د افغانستان بانک د ن

ل کال پر څو  ٠٧٣٣وخت دا اثار هلته وړل شوي دي، نو طبعاً د شوراى نظار د افرادو په لاس کې به لوېدلي وي. د 

ې ګڼ شمېر هېواد په دننه او بهر کلومړنيو مياشتو يو ځل بيا د موزيم د اثارو په تېره بيا د طلا تپې د اثارو په باب د 

مقالې چاپ او خپرې شوې. پخوانۍ تنظيمي ادارې او نظار شورا ته هم په دې ارتباط ډېر زيات سوالونه راجع شول. 

بالاخره قوماندان مسعود اعتراف وکړ، چې: )) اثار طلا تپه در جايى که به وسيلهء هئيت حکومت قبلي و هئيت 

( ښه به وي چې په دې اړه د دوکتور نجيب الله په ٧٣لاک گرديده بود محفوظ است((. )ملل متحد جا به جا و مهر 

واکمنۍ کې د هغه د دفتر رئيس ښاغلي محمد اسحق توخي څرګندونې هم راوړو؛ ښاغلي توخي دا څرګندونې په 

ل کال په ٠٧٣٣ې د خپله يوه اوږده ليکنه ) دوکتور نجيب الله و خروج نيروهاى نظامى شوروى از افغانستان( کې چ

وروستيو کې د انټرنټ له لارې خپره شوه، کړي دي. موږ د طلا تپې اثارو سره اړوند موضوع کټ مټ له کومې 

رييس جمهور دکتور نجيب الهب کشورش را در شرايط حساس رهبرى ميکرد. ژباړنې او کمونې پرته خپروو

 . و فرهنىى افغانها را تهديد ميکرد، احساس مينموداو نخستين شخصيتيست، که خطرى راکه سرمايهء ملى

قبل از بسته شدن موزيم کابل به علت حمله هاى راکتى مجاهدين، او همه اثار طلاتپه را تحت نظر مستقيم خودش 

به زيرزمينيهاى بانک مرکزى، جايى که ذخيرهء طلاى مملکت محفوظ است، منتقل ساخت و ان را در اتاق 

يس جمهور صلاحيت باز کردن آن را دارد، قرار داد، حالا گاوصندوقهاى حاوى اين اثار را بيرون مخصوص که تنها ري

کشيده اند. هر صندوق با بوريهاى مخصوص پوش گرديده است و يک جدول و پروتوکول و فهرست محتواى داخل 

 ((.ان با مهر و نامهء رييس جمهور نجيب الله دريافت گرديد

ش در برابر خبرنىاران ظاهر شده اظهار نمود که: )) گنجينهء طلا تپه محفوظ و دست حامد کرزى با چند وزير 

 ناخورده باقى مانده است. ))بدون توضيحهاى بيشتر((.((

به همين ارتباط براى شناخت هر چه بيشتر شخصيتهاى چون برهان الدين ربانى، که جز ثروت اندوزى به چيزى 

 .م تداعى گرديد، که ميخواهم خدمت هموطنان بيان کنمديىرى نمى انديشد، خاطره يى در ذهن

روزى، کارمند بين المللى ملل متحد در کابل به دکتور نجيب الله مراجعه نمود، که برهان الدين ربانى دو نفر را 

که حامل کدام پيغام از جانب او هستند فرستاده است و تقاضاى ملاقات با شما را دارند. دکتور نجيب الله به 

مند ملل متحد گفت، که اگر او )کارمند ملل متحد( مانعى نميبيند، ميتوانند بيايند. دو نفر مذکور داخل کار 

امدند، وقتى که من ان ها را ديدم، يک نفر ان راشناختم، که همان وکيل عبدالرسول از بدخشان بود، که در صفحه 

ضو رابط برهان الدين ربانى با سفارت اتحاد م.( ع٠١٣٣خ. )٠٧١١هاى قبل نيز در موردش نوشته ام، که در سال 

شوروى در کابل بود. به نظر من دليل اعزام وکيل عبدالرسول مذکور اين بود، تا ما باور کنيم، که فرد همراه او 

امده واقعاً فرستادهء برهان الدين ربانى بوده است. اين فرستاده يکى از اعضاى جميعت اسلامى بود، که خود را 

رفى ميکرد. بعد از مصافحه دکتور نجيب الله براى شان گفت، بفرماييد، چه گفتنى داشتيد، من در څارنوال مع

 .خدمت تان هستم

کسى که خودر را څارنوال معرفى کرده بود، گفت: ))استاد برهان الدين ربانى پس از عرض سلام، تقاضا دارد، در 

تصاديست، اگر شما لطف نموده کمک نماييد، که در اين روز هايى که دولت اسلامى افغانستان دچار مشکلات اق

زمان شما کدام ذخيره يى از داراييهاى دولت در کدام جايى اگر مانده باشد، براى ما معلومات بدهيد، تا از ان در 

 رفع مشکل اقتصادى دولت استفاده شود.((

م و قدرت دولتى را شما با تمام ددکتور نجيب الله خنديد و براى موصوف گفت: )) به استاد ربانى بىوييد، که 

م( تسليم شديد و چندين سال هم از حکومت اسلامى )) ٠١١٧خ. )٠٧٣٠دستىاه ان به طور سالم و رسماً در سال 

عدالت گستر(( شما ميىذرد. حالا چىونه به من مراجعه نموده ايد؟ من رييس جمهور کشور بودم، نى خزانه دار. 

 چو مراجعات را انجام ندهيد.((بهتر است، بعد از اين به من هم

سپس ان ها را از نزد خود رخصت کرد. ان گاه خطاب به من گفت: ))از اين ميترسم، که نشود اين غارتىران به 

ذخيرهء طلاى افغانستان دست يابند و ان را غارت کنند. چيزى ديىرى را در کشور باقى نىذاشتند.(( [ له دې 

ان الدين رباني د افغانستان ددې ملي او فرهنګي شتمنۍ د لاسته راوړلو هوه خبرو څخه څرګندېږي، چې استاد بره

کړې، خو بريالى شوى نه دى. احمدشاه مسعود چې کومه يادونه کړې هغه هم له همغې غوښتنې سره ارتباط لري. 

، خو د ځکه دوى ته يوازې دومره پته وه، چې دا شتمني د مخني حکومت او ملګرو ملتو له خوا خوندي شوې ده

 .ترلاسه کولو امکان يې پيدا نه کړاى شو

لنډه دا چې هر چا چې په هر نامه او د هر مقصد لپاره موزيم چور کړ، زموږ هېواد يې له ډېرو زياتو تاريخي اثارو 

څخه بې برخې کړ، اوس نو موزيم پر يوه سوځېدلې کنډواله بدل شوى او اثار يې غلو وړي دي. د هېواد تر ملي 

وسته ) د اردو موزيم( په هېواد کې بل ستر موزيم و، چې په زرګونو بېلابېل اثار په کې خوندي وو. د نورو موزيم ور 

مهمو اثارو په لړ کې د احمدشاه بابا د لاس توره او د اعليحضرت امان الله خان د کار څوکۍ هم په دې موزيم کې 

وندي وې، چې له ډېرې پخوا راهيسې افغانانو عملاً خوندي وو. دغه راز د جګړې د اکثرو هغو وسلو بېلګې په کې خ

په هغو د يرغلګرو پر ضد مبارزه کړې وه. دا موزيم تر ملي موزيم لږ څه وړاندې په يوه ښکلې ودانۍ کې په ډېر 

 .منظم او سيستماتيک ډول جوړ شوى و. له ملي موزيم سره يو ځاى د دې موزيم اثار هم لوټ او تالان شول

 

 :ييز او ولايتي موزيمونهد هېواد سيمه 

 :د غزني موزيم -٠

 .ل کال د لړم پر مياشت د تيموريانو د دورې په يو تعمير کې رسماً پرانيستل شو٠٧٠٣د غزني موزيم پر 

د غزني موزيم اثار د تاريخ او هنر له مخې خاص اهميت لري او د افغانستان د اسلامي دورې ډېر پخواني اثار په 

ار له لسمې ميلادي پېړۍ څخه تر دولسمې پېړۍ پورې اړه لري او له هنري پلوه هغه يوازېني کې شامل دي. دغه اث

 .اثار دي، چې د غزنويانو د مخصوص سبک، چې سلجوقيانو ته نږدې دي نماينده ګي کوي

ه پسربېره پر دې چې ځينې وړې او لويې پارچې، د قبرو لوحې، کوچني حوضونه هم د نندارې لپاره تيار شوي وو. 

ل کال پورې زرو قلمو ته ورسېدل. ٠٧٣٣قلمو ته رسېدل، چې تر  ٧٣١ل کال ٠٧٠١مجموعي ډول د غزني موزيم اثار پر 

 .ل کال پورې خوندي وو٠٧٣١دا اثار تر 

 

 :د کندهار موزيم -٧

لى رغل کال تاسيس شوى او لومړى اثر يې هم د وزيرمحمداکبر هغه کميس و، چې د دوى لاس ته و ٠٧٠٠دا موزيم پر 

 .ته رسېده ٣١٣ل کال د دغه موزيم د اثارو شمېر ٠٧٧١و. پر 

 :د هرات موزيم -٧

کلونو د پېښو په جريان کې د هرات موزيم  ٠٧١٣او  ٠٧١٣ل کلونو ترمنځ جوړ شوى دى. د ٠٧١٠ل او ٠٧١٧دا موزيم د 

د تنظيميه رئيس په امر  دروازه خلاصه شوه او د هرات د جامع جومات مسي دېګ او د هفت اقليم په نوم اثر چې

ل کال موزيم ٠٧٠١له ګازرګاه څخه موزيم ته نقل شوي وو، بېرته وايستل شول او د موزيم نور اثار له منځه لاړل. پر 

ل کال يو شمېر لرغوني اثار له کابل نه موزيم ته د تحفې په ډول ورکړى شول. د ٠٧٧٣ښاروالۍ ته وسپارل شو، پر 

 زيات او د درنښت اندازه يې زياته شوه، چې د )لرغوني هرات( په نوم نړيوالې پروژې هرات موزيم اثار هغه وخت لا

 .خپلې مرستې پيل کړې

 

 :د ميمنې موزيم -٠

ل کال د ميمنې د اعلى حاکم غلام حيدرخان زوى محمد سهيل، چې له خپلو او نورو مېلمنو سره خواجه ٠٧٧٣پر 

تفريح بوخت و، يو منګوټى وموند، چې په هغه کې د غوريانو د دورې کنت ته نږدې د سلطان سنجر پر غونډۍ په 

 .سکې پرتې وې، د دغو سکو د ساتنې مسالې د موزيم د جوړېدو موضوع رامنځته کړه

د ميمنې اعلى حاکم د موزيم اساس کېښود، څه موده وروسته موزيم د يوې مجموعې خاوند شو. دې موزيم خپل 

 .ل کال پورې په منظمه توګه ترسره کړي دي٠٧٣٣کال وروسته بيا تر  ل٠٧٧١ننداريز پروګرامونه تر 

 

 :د مزارشريف موزيم -٣

د مزارشريف موزيم زيات پخوانى تاريخ لري. د دې موزيم اساس له هغه وخته پيلېږي، چې د حضرت علي کرم الله 

ونه ټول د روضې مبارکې په يوه وجهه مرقد ته ځينو پاچاهانو او لويانو سوغاتونه او هديې ورکړې دي. دغه سوغات

کوټه کې ايښودل شوي دي او همدا راز يو شمېر پخواني او لرغوني اثار د مزارشريف په تحويلخانه )ساتنځي( کې 

ل کال د دې موزيم  ٠٧٧١موجود وو. دا موزيم د قلمي نسخو او مسکوکاتو له اړخه زيات شتمن ګڼل شوى دى. پر 

 (٧١ته رسېده. ) ٣٧٣د اثارو شمېر 

 

 :د هډې موزيم -١

د جلال اباد د ښار د جنوب ختيز په شپږ کيلو مټرۍ کې يو ستر کلى دکوچنيو کوچنيو غونډيو په منځ کې پروت 

 .دى. دغه ځاى ته هډه وايي

د اعليحضرت محمدظاهر شاه د واکمنۍ په زمانه کې همدلته کيندنې پيل شوې او په نتيجه کې تر ځمکې لاندې 

تنو پر دې ځاى د دې  ٠٣١وندل شو. هغه وخت د دولت له خوا د همدې ځاى د اوسېدونکو يو بيضوي موزيم وم

غونډې ګردچاپېره پر کار پيل وکړ. د درې جريبه ځمکې په ساحه کې د ښار په بڼه موزيم وموندل شو. دغه موزيم 

ې خوا کې يو لوى بتُ د ته يوه لار راغلې وه او همدا لار له ټولې ودانۍ څخه ګردچاپېره ګرځېدلې وه. د درواز 

سلامۍ په حال کې ليدل کېده، تر ټولو مشر بتُ چې ګردچاپېره ورڅخه څو بتُان د محافظينو په شکل ولاړ وو، ځاى 

پر ځاى شوي وو. يوه فرانسه يي ښځه د کيندونکو د فني هئيت مشره وه. هغې دغه بت ته د ))ارکوليس پهلوان(( 

کوټې وموندل شوې، حکومت ورته يو ساتونکى  ٠٧ه موده کې سم برابر شو، ټولې نوم ورکړ. دا موزيم د شپږو کلونو پ

 .کنډک واچاوه. يو کانتين هم په دروازه کې ورته جوړ شو، چې وروسته به سيلانيان ورته راتلل

د سردارمحمدداودخان د واکمنۍ پر وخت پر دغو نورو غونډۍګانو کار شروع شو په هر ځاى کې به بتُان موندل 

ل. دا موزيم د جهاد په دوران کې د تنظيمي ځواکونو له خوا وسوځول شو. کله چې تنظيمونو جلال اباد ونيو، د کېد

هډې شاوخوا په چټکۍ کيندنې پيل شوې، د مليونو ډالرو په ارزښت بتان راووتل او هغه ټول باندنۍ نړۍ ته انتقال 

 (٧١شول، خو نن ورځ هلته هېڅ نه شته او سپېره ميدان دى. )

د هډې پر تاريخي اثارو سربېره د هېواد په زياتو سيمو کې ګڼ شمېر تاريخي اثار د مختلفو اشخاصو له خوا راوسپړل 

شول او پر نورو هېوادو خرڅ کړاى شول. دا څېړنې او پلټنې له کوم مسلک او قانون پرته ترسره شوې او د هېواد په 

دو هيله ترې کېدله ترسره شوې، لکه کونړ، لغمان، ننګرهار، اکثرو هغو سيمو کې چې د تاريخي اثارو د پيدا کې

پکتيا، کابل، تخار، غزني، بلخ او نور. يوازې د پکتيا له ميرزکي څخه په لسګونو ډوله تاريخي اثار را وايستل شو ل او 

يانو توګه د بامبيا خرڅ شول. په دې کې ځينې هغو اثارو ته هم زيان واړول شول، چې د انتقال وړ نه وو، د ساري په 

 .تاريخي بتُان چې د ځينو جګړو او طبيعي پېښو له کبله زيانمن شوي دي

کله چې جګړه له کليو نه ښارونو ته دننه شوه، نو د هېواد د نورو اقتصادي او فرهنګي مرکزونو په شان پر دې ولايتي 

لومه نه ده، چې په دې موزيمونو کې موزيمونو هم تالان خور شو او اکثره اثار يې لوټ شول. اوس په دقيق ډول مع

څومره اثار پاتې دي، خو د عيني کتنو او ليدنو له مخې نه يوازې دا چې د دې موزيمونو اثار له منځه وړل شوي 

 .دي، بلکې ان ودانۍ يې هم ړنګې شوي دي

  

(c) ketabton.com: The Digital Library



38 
  

Download from: ketabton.com 

 ملي آرشيف(( ۸))

ل. اسنادو د ساتنې لپاره خپل ارشيفونه لر له څو لسيزو راهيسې زموږ په هېواد کې ځينو وزارتونو او موسسو د خپلو 

 .په غالب ګمان په دې برخه کې به تر ټولو پخوانى آرشيف هماغه د بهرنيو چارو د وزارت آرشيف وي

د وزارتونو او دولتي موسسو پر آرشيفونو سربېره په افغانستان کې تر ټولو مهم او د زيات ارزښت لرونکى آرشيف د 

 .افغانستان ملي آرشيف دى

ل کال منځته راغله، د هغه ودانۍ د سردارمحمد داود ٠٧٣٧ويل کېږي چې د ملي آرشيف د جوړېدو مفکوره پر 

خان د جمهوري رياست پر وخت بيا له سره جوړه او ښکلې شوه. د دې آرشيف اساس د اطلاعاتو او کلتور وزارت 

وموړې نسخې دې نوې ودانۍ ته انتقال خطي کتابتون و. د محمد داودخان د جمهوري رياست پر وروستيو مياشتو ن

 .شوې او په دې ډول د ملي آرشيف جوړښت پيل شو

ل کال د مني په شپو کې ملي آرشيف رسماً پرانيستل شو. خطي نسخې، تاريخي اسناد، د خطاطۍ ليکنې، ٠٧١١د 

ل مواد دې ر ډول ډو زاړه چاپي کتابونه، تاريخي عکسونه، د زړو مطبوعاتو متفرق کلکسيونونه او ګڼې د آرشيف نو 

 .موسسه کې ځاى پر ځاى شول

دغه راز د غزني د عامه کتابتون او د اعليحضرت محمدظاهر شاه د کتابتون د خطي نسخو انتقال ملي آرشيف نور 

هم بډايه کړ. دغه راز يو لړ نور اثار په بيه واخيستل شول او آرشيف ته ورکړل شول. په پښتو، دري، عربي، ترکي، 

ردو، سنسکريت او هندي ژبو په زرګونه زرګونه خطي نسخې په ملي آرشيف کې راټولې شوې، چې د اويغوري، ا

مسوولينو په وينا د هغو ټول شمېر تر لسو زرو زياتېږي. ددې نسخو ځينې د خط د هنر او ميناتورۍ له مخې 

 .ځانګړي او ډېر اوچت اثار ګڼل کېږي

ونو ته رسېده. ملي آرشيف په شپېتمو کلونو کې د خپلو خطي نسخو د اسنادو، عکسونو او نورو اثارو شمېر هم زرګ

دوه کتابونه، چې په هغو کې د آرشيف خطي نسخې معرفي شوې وې، چاپ کړل. همدارنګه پر دې وخت کې ملي 

 (٧٠آرشيف ته قانون جوړ شو. )

يف مرکزونو په انډول ملي آرشله نېکه مرغه بايد يادونه وکړو، چې د جګړې په دې تېرو کلونو کې د نورو فرهنګي 

ته ډېر دروند تاوان او زيان نه دى اړول شوى. )) سره له دې چې په دې موده کې د ملي آرشيف په اثارو د غلو څو 

حملې وشوې، خو داسې ويل کېږي ، چې د غلو لاس بر نه شو، خو د تخنيکي امکاناتو د نشتوالي او مشکلاتو او 

 (٧٧ثارو ته زيان اوښتى دى((. )وسايلو د کمښت له کبله ځينو ا

کال د سرطان تر مياشتې پورې بيا هم د ملي آرشيف تخنيکي مشکلات حل شوي نه دي او نه د اثارو د  ٠٧٣١د 

ساتنې او پالنې لازم وسايل او امکانات برابر شوي، نو که دا وضعه همدا شان دوام ومومي، د ملي آرشيف هغه قيمتي 

 .پالنې ته اړتيا لري، په تدريجي ډول له منځه لاړ شي اثار به چې لازمې ساتنې او

 ملي ګالري(( ۹))

ل کال د ثور پر مياشت افتتاح شوه. د ګالرۍ د پرانيستو په مراسمو کې د کندهار ٠٧١٧د افغانستان ملي ګالري د 

نندارې لپاره ايښودل هنري او تاريخي اثار راوړل شوي او  ٧١١له ولايت، د کابل له موزيم او له سلطنتي قصر څخه 

 .شوي وو

دا موسسه په اسمايي واټ کې د غلام نبي خان څرخي په کور کې او وروسته بيا په اطلاعاتو او کلتور وزارت پورې 

تړل شوې وه. سره له دې چې دا ودانۍ د ملي ګالرۍ د اثارو د ساتنې او نندارې لپاره مناسب ځاى هم نه و، خو 

 .ې ته کېښوول شولبيا هم دا اثار په کې نندار 

کلن فعاليت په لړ کې هر کال د پلان او بودجې له مخې د هېواد د معاصرو هنرمندانو اثار  ٠٧د ملي ګالرۍ د 

اثار اخيستل شوي او ملي ګالرۍ  ٣١١اخيستل کېدل. په دې لړ کې د نقاشۍ، ميناتورۍ، مجسمې او ظريفه اثارو 

لام محمد ميمنه ګي، عبدالغفور برېښنا، استاد عبدالعزيز، استاد ته تحويل شوي وو. ددغو اثارو زياته برخه د غ

غوث الدين، استاد يوسف کهزاد، استاد عطايي، استاد خيرمحمد ياري، استاد کريم، استاد قربانعلي عزيزي او 

 .داسې نورو اثار وو

 .تر يوې لسيزې په زياته موده کې دې ګالرۍ هر کال لس زره ليدونکي درلودل

ل کال پيل شو او تنظيمونه کابل ته داخل شول، پر دې وخت ، نو د اطلاعاتو او کلتور وزارت اداري، ٠٧٣٠کله چې 

حقوقي او فرهنګي مسوولين په دې هيله وو، چې هر څه به خوندي پاتې شي، خو امنيتي چارواکي او غالباً وسله وال 

لونه يې ولړزول. کله چې وسله والو افرادو د تنظيمي افراد د يو توند باد په شان راخواره شول او د ګالرۍ دېوا

اطلاعاتو او کلتور وزارت ټول اداري قيمتي وسايل او وسايط، لکه غالۍ، فرشونه او موټر چور کړل، نو د ملي ګالرۍ 

 .د له منځه تلو وېره لا پسې ګړندۍ شوه

دين او نورو هنرمندانو څلور تابلوګانې مه نېټه د وسله والو کسانو له خوا د استاد غوث ال٧٧ل کال د سنبلې پر ٠٧٣٠د 

غلا شوې. دولتي ادارو ته خبر ورکړ شو، چې د ګالرۍ پهره دارانو دا کار ترسره کړى دى او په راتلونکي کې هم دا 

وېره شته، خو هغوى بې تفاوته پاتې شول او د ګالرۍ د برخليک په باره کې يې هېڅ پرېکړه ونه کړه، ان دا چې د 

لتور وزارت د هغه وخت د اداري رئيس په دستور او د هغه وخت د کوپوني مغازې د مدير په واسطه اطلاعاتو او ک

موټرو زيات د ډبرو سکاره د ملي ګالرۍ په انګړ کې وغورځول شول. دې  ٧١مه نېټه تر ٠ل کال د سنبلې پر٠٧٣٠د 

، ان تر دې چې د ګالرۍ ځينې ښکلي کار د دې مخه ونيوله چې د ګالرۍ اثار راټول او يو خوندي ځاى ته انتقال شي

او ناب اثار د ډبرو سکرو په تور ګرد ککړ شول او د ګالرۍ تعمير او لوازم هم د ډبرو سکرو په شان تور واوښتل. دې 

کار د هېواد ټول فرهنګپال او فرهنګيان متاثر کړل او د يادو شويو کسانو عمل يې وغانده. ويل کېږي چې د نوموړو 

 .دي و؛ د ګالرۍ اثار به يې د ))بتانو(( په نومونو يادولاشخاصو عمل قص

نور هنري اثار هم  ٧مه نېټه په ګالرۍ کې د ځاى پر ځاى شويو وسله والو کسانو له خوا ٣ل کال د ثور پر  ٠٧٣٧د 

 غلا شول، پر دې کار د وزارت امنيتي څانګو هم ځان غلى کړ او بيا يې هم د ګالرۍ د اثارو د ساتنې کوم مشخص

 .تدبير ونه نيو

اثار غلا شول، دا ګالرۍ  ٧١مه نېټه د ګالرۍ د امنيتي ساتونکو له خوا د هنر او نقاشۍ ٠٧ل کال د ثور پر ٠٧٣٧د 

ته دومره لوى زيان و، چې نه جبرانېدونکى ګڼل کېږي. په دې ټولو پېښو کې د اطلاعاتو او کلتور وزارت لوړو مقامونو 

رنه ونه کړه. کله چې د ګالرۍ د بېخي له منځه تلو وېرې د ځينو زړونه ولړزول، نو په او نورو اړوندو ادارو هېڅ پامل

اطلاعاتو او کلتور وزارت کې ځينو اشخاصو له هغې جملې د هغه وخت د هنر رئيس په ځاني هلو ځلو او د ځينو 

 .انۍ ته را انتقال شولتاريخي اثار له اصلي تعمير څخه د وزارت ود ١١٧نورو مسوولينو په مرسته د ملي ګالرۍ 

بيا هم تر ډېره وخته پورې د ګالرۍ په ودانۍ کې وسله وال کسان پاتې شول او په هغو ځايونو کې چې پخوا به 

 .ظريفه اثار نندارې ته ايښودل کېدل، دوى پرې تشنابونه جوړ کړل

شول، ډېر ځله داسې ګونګسې هغه اثار چې له ملي ګالرۍ څخه د وزارت مقر ته راوړل شول بيا هم خوندي پاتې نه 

وې، چې د وزارت د هغه وخت د ځينو چارواکو له خوا هم ځينې اثار غلا شوي او دې لړۍ کېدى شي نوره هم ادامه 

 .( خو خداى)ج( دې داسې ورځ نه راولي، چې موږ د خپلې ګالرۍ يو اثر هم ونه لرو٧٧پيدا کړې وي. )

 نندارتونونه(( ۰۱))

نو ترڅنګ د افغانستان نندارتونونو ته داسې زيان واړول شول، چې اوس څوک هغه سيمه د نورو فرهنګي مرکزو 

ګوري، نو فکر نه کوي، چې دلته به هم يو وخت د يو لرغوني هېواد داسې کلتوري مرکزونه وو، چې يو وخت به هر 

ا او لاسي ان د کلتور، پراختيکال په زرګونو افغانانو او په سلګونو بهرنيانو ورڅخه ليدنه کتنه کوله او د افغانست

 .صنايعو د ځينو برخو پر څرنګوالي او څومره والي به خبرېدل

د کابل ښار حضوري چمن ته ورڅېرمه ) د کابل نندارې( په سيمه کې د هېواد د لاسي صنايعو، قيمتي ډبرو، غاليو، 

( جوړ ٧٠سنيو وسلو ) پنځلس نندارتونونه( )ټولنيزې پراختيا او برېښنا بندونو، مهمو ودانيو، او ډول ډول لرغونو او او 

شوي وو. په دې نندارتونونو کې د ))شوروي اتحاد(( او افغانستان د تخنيکي همکارۍ او نورو برخو يو ځانګړى 

 .نندارتون هم موجود و

ړاندې و دې نندارتونونو هر يو ځانته ځانګړې ودانۍ درلودله، چې د اړوندې څانګې خپل اثار په کې د نندارې لپاره

 .شوي وو. هر نندارتون په خپل ذات او د امکاناتو د لرلو په وجه د زيات ارزښت وړ و

په دې ګڼو نندارتونونو کې د قيمتي ډبرو يو ستر نندارتون د زياتو کتونکو پاملرنه ځانته راګرځوله. په دې نندارتون 

خوندي  يې درلودې، يوه يوه او يا هم څو بېلګېکې د افغانستان له اکثرو هغو کانونو څخه چې بېلابېلې قيمتي ډبرې 

وې، چې د ليدونکو زړه يې ځانته راکاږه، نه يوازې د دې نندارتون سمبوليک ارزښت ډېر زيات و، بلکې هغه قيمتي 

 .غمي او تيږې چې دلته ايښودل شوي وو، هم تر لکونو ډالرو څخه يې مالي ارزښت زيات محاسبه کېدى شي

هم په ډېر زيات زحمت او ظرافت جوړ شوى و، هغه د افغانستان د غاليو نندارتون و. په دې  بل نندارتون، چې هغه

نندارتون کې د افغاني غاليو تقريباً ټول ډولونه نندارې ته ايښودل شوي وو. د نندارتون دېوالونه او متن ټول پر 

ه له ټول ډولونه په کې خوندي وو. دلت رنګارنګ غاليو فرش او ښکلى شوى و. له ورېښمينو غاليو څخه نيولې د غاليو

ډېرو کوچنيو غاليو څخه نيولې بيا تر ډېرو لويو غاليو پورې هر ډول غالۍ راټولې شوې وې. پر هرې غالۍ خپل 

قيمت ليکل شوى و. په دې غاليو کې داسې غالۍ موجودې وې، چې له نن څخه دېرش يا څلوېښت کاله دمخه يې 

ې د اوس وخت له لسګونو زرو ډالرو سره معادل دي، دا ډول غالۍ دې نندارتون ته قيمت په مليونو افغانيو وو چ

راټولې شوې وې. اوس نو د غاليو د نندارتون يوازې څلور دېوالونه ولاړ دي او بس. د کابل نندارې په سيمه کې چې 

مه نېټه جنګونو کې، چې ١او  مه٣مه، ٣ل کال د ثور د مياشتې پر ٠٧٣٠نندارتونونو ياد وکړ دا ټول د  ٠٣موږ د کومو 

 .له يوې خوا د جمعيت ګوند او د دوستم ملېشې او له بلې خوا د اسلامي حزب د قواوو ترمنځ وشول، له منځه يوړل

دا سيمه د لنډ وخت لپاره د اسلامي حزب تر واک لاندې وه، خو کله چې د دوستم ملېشې او د نظار شورا کسان 

دلته داخل شول، نو لومړى دا ټول نندارتونونه چور او بيا يې ځينو ته اور واچول شو او ځينې يې بيا په پرله پسې 

اه مېنې ځينو اوسېدونکو دا نندارتونونه په خپلو جګړو کې له منځه يوړل شول. د شاه شهيد او سيد نورمحمد ش

سترګو ليدل، چې لوګي ترې پورته کېدل. ځکه چې د دوى کورونو ته ډېر نږدې پراته وو. د شاه شهيد اوسېدونکي 

وايي چې موږ پر هغو شپو ورځو په خپله ليدل، چې د دوستم ملېشو د نندارتونو اثار په ډېره ارزانه بيه پر خلکو ان 

دي لارويانو هم خرڅول، ځکه چې د دوى عادي اشخاص د دې اثارو پر قدر نه پوهېدل. خو د نندارتونونو ډېر پر عا

 .مهم او قيمتي اثار په ډېر دقت او مهارت سره چور او مهمو قوماندانانو پټو ځايونو ته انتقال کړل

ليدلې وه او اوس يې بيا وګوري، نو  دا د افغانستان د نندارتونونو غملړلى برخليک و. هغه چا چې مخکې دا سيمه

کېدى شي ويې نه پېژني او فکر وکړي، چې په خوب کې دا سيمه ګوري، يو وخت به هلته د علم او تمدن، پوهې او 

فرهنګ مينوال افغانان او بهرنيان د دغو نندارتونونو کتنې لپاره ورتلل، خو اوس په کې د وزو، پسونو او غويو ګلې 

نندارتونونو ولاړ او لغوړن شوي دېوالونه ښکاري او بس، چې يو لوى تېر شوى وحشت په کې  ګرځي. اوس يوازې د

 .نندارې ته وړاندې شوى دى

کوم اثار چې په دې ټولو نندارتونونو کې موجود وو، په خواشينۍ سره بايد ووايو، چې د هغو بيا لاسته راوړل، لکه د 

ان ناممکن دي او نه يې څوک د زيان اندازه ټاکلى شي. هسې افغانستان د نورې لوټ شوې فرهنګي شتمنۍ په ش

که په سرسري ډول هم محاسبه وکړو، نو تر لسګونو مليونو ډالرو اوړي. يوازې د هغو د ودانيو د بيا رغونې لپاره په 

 .مليونو ډالرو ته اړتيا ليدل کېږي

 څلي او منارونه(( ۰۰))

ې جوړ شوى، چې هر کله دلته يو تمدن، يو انساني نظام، يو ټولنيز سمون زموږ د هېواد په وينو لړلى برخليک همداس

او يو فرهنګي بهير منځته راغلى، بيا نو ورپسې داسې يوه سيلۍ خوره شوې، چې زموږ د ولس مېوې ته رسېدلې ونه 

دغه  پرديو له يې نه يوازې دا چې ښورولې، پاڼې او مېوې يې ورته له منځه وړي، بلکې وچه کړې او سوې يې هم ده.

او يا هغه ملک سره د مقابلې او نيولو په نامه خپل آسونه ددې خاورې پر شنه کرونده تېر کړي دي او د خپلې 

ځانپالنې، ځان غوښتنې او هوسپالنې په غرض يې يو وخت هم ددې ولس د واک څوکۍ په ارامه پريښې نه ده. د 

 .وخت پر وخت د مرګ او نابودۍ تر کندې رسېدلې دههمدغو کړکېچونو په پايله کې مادي او معنوي شتمني 

ل کال پيل شو. د دې خونړۍ او تباه کوونکې ٠٧٣٠د هېواد د فرهنګ او تاريخي ارزښتونو د محوه کولو يو بل ناتار پر 

سيلۍ په بهير کې د افغانستان زيات تاريخي اثار محوه کړاى شول. په دغو فرهنګي او تاريخي اثارو کې هغه څلي 

منارونه هم شامل دي، چې د هېواد په پلازمېنې او نورو سيمو کې موجود وو. دا څلي او منارونه يا په بشپړ ډول او 

 .او يا هم په نيمه ډول له منځه وړل شوي دي

د کابل ښار د پل محمود خان په څلور لارې کې چې کوم منار )د ساعت برج( په نوم مشهور و، لومړى په توپونو او 

 .وويشتل شو، بيا نيمه ړنګ او وروسته بيا لکه د لاس ورغوي په شان اوار کړاى شودرنو ګوليو 

د دهمزنګ په درې لارې کې، چې د سختو جنګونو مرکز و، د خپلواکۍ د ګټلو د يو تن نامتو مبارز )عبدالوکيل 

په  ه څو خواوو څخهنورستاني( يادګاري څلى دى. دا څلى چې په ډېره ښکلې بڼه له مرمرينو ډبرو څخه جوړ شوى، ل

توغنديو او سپکو وسلو ويشتل شوى، خو تراوسه پوره ړنګ شوى نه دى او د منار د لانديني متن په شاوخواو کې 

 .زغره والو وسايطو د خپلو زنځيرونو د ورانۍ نښې پريښې دي

و ډبرو د و مرمريند کابل ژوبڼ د ختيزې ډډې ترڅنګ د خپلواکۍ د شهيدانو او اتلانو يادګاري څلى دى او پر ښکل

غازيانو او شهيدانو نومونه پرې ليک دي. سره له دې چې دا څلى روغ پاتې دى، خو د وړو مرميو ډېر ټپونه يې پر 

 .بدن څرګندېږي

-٠٧٠١د کابل پوهنتون ختيزې دروازې ته مخامخ د کابل د سناتوريم يادګاري منار دى، چې ډېر ښکلى برېښي. پر 

ې د لومړي ځل لپاره د سل د ناروغۍ د مخنيوي او علاج لپاره يو روغتون جوړ شو، دا د ل کال په افغانستان ک٠٧٠٧

دغه روغتون د جوړېدو يو يادګاري منار دى، چې په ډېر ښکلي ډيزاين او جوړښت له ډېرو ښکلو مرمرينو ډبرو څخه 

رېښنا د روښانتيا ځاى يې ودان شوى. دا منار سره له دې چې درنو جګړو او مرميو څخه خوندي پاتې شوى، خو د ب

 .ويجاړ شوى، په وړو ګوليو يې ځينې برخې ويشتل شوي او هم يې ځينې ډبرې ښورول شوي او بېځايه شوي دي

د کابل پوهنتون په زړه کې د ختيځ د ستر نابغه او د اسلام روښانه مفکر سيد جمال الدين افغان مقبره واقع ده، 

د درې کلنو جګړو په ترڅ کې دې څلي ته هم درانه زيانونه اړول شوي، چې ډېر ښکلى څلى يې پرې جوړ کړى دى. 

 .پر قبر او څلي په لسګونو لويې او وړې ګولۍ لګېدلي، خو څلى لا ولاړ دى

د کابل د ميوند واټ په منځنۍ برخه کې د افغان ولس د بريمنې سوبې ) د ميوند فتحې( يادګاري څلى په ډېره 

شوى و. د څلي په کښتنۍ برخه کې د افغان اتلې او د ميوند له وياړه ډکې قهرمانې ښکلې او زړه وړونکې بڼه جوړ 

 :ملالۍ له خولې دا راوتلې لنډۍ ليک وه

 کــه پــه مـيوند کـې شهـيد نـه شـــوې؟

 (( !خدايږو لاليه بې ننګۍ ته دې ساتينه

يې  پر سينه پرېوتى، يوازې کمه برخه د جګړو په ترڅ کې دا يادګاري څلى هم په غټو او وړو ګوليو ويشتل شوى او

( خو د وخت په تېرېدو سره دا ٧٣د زمکې پرمخ ښکاري، چې پر دې ځاى د يو تېر شوي وحشت ښکارندويي کوي )

 .څلى هم کېدى شي د محمودخان پلُ د )ساعت برج( د منار په څېر پر سپين ډاګ بدل شي

ځايونو کې چې کوم تاريخي منارونه، برجونه او څلي د تاريخ په  دغه راز د هېوادد ځينو ولايتونو په مرکزونو او نورو

 .بېلابېلو وختونو کې جوړ شوي وو، هغه هم يا په بشپړ ډول او يا هم په نسبي ډول ويجاړ شوي دي

لکه د پغمان په سيمه کې د خپلواکۍ څلى )تاق ظفر( د لښکرګاه تاريخي دروازه، د هرات منارونه او د غور منار 

( متره لوړوالى لري او د يونسکو له خوا د نړۍ د مشهورو ١٣م د راتګ له لرغونو اثارو څخه شمېرل کېږي، )چې د اسلا 

( او يو لړ نورو دې ډول اثارو ته ډېر زيانونه اوښتي او نور هم ٧١او نامتو تاريخي اثارو په لست کې شامل دى. )

 .اوښتونکي دي

 تاريخي ودانۍ(( ۰۲))

ه ترڅ کې هغو تاريخي او ښکلو ودانيو ته چې نه يوازې يې تاريخي ارزښت خورا زيات و، بلکې د څلور کلنو جګړو پ

د جوړښت او انجنيري ساختمان له مخې هم په زيات مالي لګښت جوړې شوې وې، هم زيات زيان اړول شوى دى. 

و او يو زيات شمېر هېوادوالاکثره دا ودانۍ نه يوازې مهم دولتي، سياسي او اداري مرکزونه پاتې شوي دي، بلکې د 

 .نورو سيلانيانو لپاره د سيل، تفريح، ښکلا او نندارې ځايونه هم وو

په دې ښکلو او تاريخي ودانيو کې د دارالامان ښکلې او تاريخي ماڼۍ، چې په ډېر مستحکم ډول او ظرافت سره د 

څو ځله د جګړو له امله تر ګوزارونو لاندې الماني انجنيرانو له خوا طرح او ډيزاين شوې وه په تېرو شلو کلونو کې 

ل کال کې په هغه جګړه کې چې )) د شهنواز تڼي کودتا(( په نامه مشهوره ده، سخته زيانمنه ٠٧١٣راغلې ده. پر 

شوه. پر هغه وخت په دې ودانۍ کې د دفاع وزارت هم و او شهنواز تڼى هم د دفاع وزير و، نو دا ودانۍ د جګړې 

و. تر دې ودانۍ څخه لږ وړاندې مخ ښار پلو د )خاد پنځم رياست( و او تر دې ودانۍ لږ شان د قوماندانۍ محل 

پورته د تاج بېګ پر غونډيو نور پوځي قطعات وو، چې د دوکتور نجيب الله د حکومت ملاتړ يې کاوه. په جګړه کې 

شوه. په نتيجه کې په سلګونو لويې دا ودانۍ له همدغو دوو لورو او ځينو نور خواوو څخه تر سخت اور لاندې ونيول 

او په زرګونو وړې مرمۍ پر دې ودانۍ ولګېدې، چې ودانۍ ته يې بې شمېره دروند مالي زيان واړوه. دغه راز کله 

چې دا ودانۍ د نجيب الله د پلوي ځواکونو، چې جلال رزمنده او بابه جان هم په کې شامل وو، ونيول شوه، دې 

 .لوټ او تالا شول ودانۍ کې اکثره دولتي شته

تر دې جګړې وروسته د دوکتور نجيب الله د حاکميت پر وخت د دې ودانۍ د بيا جوړونې لپاره پر هغه وخت په 

زرګونو مليونه افغانۍ ولګول شوې، ودانۍ تقريباً له سره بيا ترميم شوه. تر دې ودانۍ لږ شان پورته د تاج بيګ په 

 .چې هغه ته هم په همدې جګړه کې زيات زيان واړول شوتپه کې يو بل تاريخي قصر هم ودان و، 

ل کال د ثور پر مياشت د مجاهدينو مختلفې ډلې کابل ته دننه شوې، نو ښار هم پر مختلفو ډلو ٠٧٣٠کله چې د 

ووېشل شو. ان د ارګ ودانۍ هم د څو بېلابېلو تنظيمونو لاسته ورغله. هر کله چې دا ودانۍ له يو تنظيم نه د بل 

ورتلې، نو هر يوه د خپل ځواک او توان په اندازه د خپل قسمت مطابق د خپل چور برخه وړله. لنډه دا چې  لاس ته

د جګړې په کلونو کې په ودانيو کې هېڅ شتمني پاتې نه شوه. د خونو کوم دېوالونه چې پاتې وو، هغه په مرميو، 

ل شول، چې ځينې ودانۍ يې بيا بشپړې ودانۍ توغنديو، چاودنو او هوايي بمباريو کې داسې وسوځول شول او ونړو 

ته اړتيا لري او ځينې په قسمي توګه بيا رغونې ته اړتيا لري. د دلکشا او ګلخانې ماڼۍ چې ډېر وخت د افغانستان 

د واکمنو د اداري چارو او ليدنو کتنو ځايونه پاتې شوي وو، په خورا ظرافت او ښکلې معمارۍ سره جوړ شوي وو 

ې لوى وحشت عکاسي کوي، چې د انسان د سر وېښتان ورته جګېږي. د ماڼيو دېوالونه په لويو او وړو اوس د يو داس

مرميو سوري سوري دي، د ماڼيو ټول متنونه چې په لوکسو غاليو پوښتل شوي وو اوس سپېره مېره معلومېږي. هغه 

ه برچو سورۍ سورۍ شوي دي. په غالۍ چې د ځمکې له متن سره سريښ شوې وې او د راټولېدو امکان يې نه و، پ

دې ودانيو کې د لرګيو داسې المارۍ په داسې ظرافت سره جوړې شوې وې، چې کېدى شي د خپل وخت د امکاناتو 

په پام کې نيولو سره يې په ټولو ګاونډيو هېوادو کې سارى نه درلود او په هرې المارۍ د افغانستان د دولت نښان 

برچو او ګوليو سورۍ سورۍ شوي او هندارې يې په ګوليو ويشتل شوې دي. هر چا او بيرغ انځور شوى و، اوس په 

چې پخوا د دې ودانيو شان او شوکت، ظرافت او ښکلا ليدلي وي او اوس يې په دې بڼه وګوري، نو چې د کاڼي او 

په  ته ماشى همډبرې زړه هم ولري له سترګو به يې اوښکې راشي، اوس د دې ودانيو پر الماريو، چې يو وخت به هل

ادب تېرېده او غږېده، بېلابېلو ملېشو او جګړه مارو په تباشير او نورو ډول ډول رنګونو خپل منفور يادګارونه ليکلي، 

چې د دې ښکارندويي او انځورنه کوي، چې څه ډول او د کوم فرهنګ درلودونکي اشخاص ددې جرم مرتکب شوي 

ينو نورو ودانيو د بيا جوړښت لپاره د پيسو اټکل خورا ګران کار دى دي. د دې دوو ماڼيو او په ارګ کې دننه د ځ

 .او زياته څېړنه غواړي

تر ارګه لږ لرې د څو کيلو مترو په واټڼ د چهلستون تاريخي ودانۍ او ښکلي باغ موقعيت درلود، چې د بهرنيو 

ل کال ٠٧٣٠ې ښکلا لرونکې وه. د مېلمنو او د افغانستان د مهمو غونډو د جوړولو لپاره مناسب ځاى و او د ځانګړ 

د ثور د مياشتې په هماغو لومړنيو جنګونو کې دا ودانۍ وسېزل شوه او ټول شته يې چور شول. تر دې ودانۍ څو 

کيلو متره مخ ښار پلو د خوشال بابا لېسه جوړه وه، چې ترڅنګ يې د بابرباغ، رستورانت او ودانۍ جوړ وو. دا سيمه 

ليکه پاتې شوه او په زرګونو توغندي او درنې مرمۍ يې پر سينه ورتش شول او هر څه ډېر وخت د جګړې لومړنۍ 

چې په کې وو، هغه له خاورو سره برابر شول. د جګړې اور يوازې په کابل کې پاتې نه شو، د کابل ښار په شمال کې 

ه. دا ودانۍ هم د جګړې کلنه تاريخي ودانۍ موجوده وه، چې د استالف د تخت پر سر ودانه و  ٣٣د استالف کابو 

بلا تر ستوني تېره کړه، همدا ډول نورې په لسګونو تاريخي او ښکلې ودانۍ، چې د هېواد په مرکز او بېلابېلو ولايتونو 

 .کې له کلونو راهيسې ابادې وې، خو جګړو ونړولې

 بيهقي کتاب خپرولو موسسه(( ۰۳))

ۍ تر ډېرو هېوادونو شاته پاتې و، خو په تېره نيمه پېړۍ کې په افغانستان د کتاب چاپولو او خپرولو له پلوه د نړ 

افغانستان کې هم د کتاب د چاپ او خپرولو دود ورځ پر ورځ ګړندى کېده، د نوي عصري تعليمي سيستم منځته 

 هراتګ، د ژوندانه ضورتونو، د زده کړي قشر زياتون او د نورې نړۍ اغېزو دلته هم د کتاب له چاپ او خپرولو سر 

مرسته وکړه، خو بيا هم د نورې دنيا په انډول او د ځينو نږدې او لرې هېوادونو په تناسب دلته لږ شمېر کتابونه 

چاپ او خپاره شوي دي. يو خو دا چې د افغانستان اکثريت ټولنه نالوستې وه، بل تنګو اقتصادي شرايطو او د کتاب 

هم څه ناڅه ددې کار مخه ونيوله، چې د کتاب بازار دې پر چاپ او خپرولو باندې د وخت د حکومتونو حاکميت 

 .منځته راشي، بله وجه دا هم وه، چې د کتاب د خرڅلاو له لارې بېرته د کتاب لګښت لاسته نه راته

کوم کتابونه چې د افغانستان په چاپخونو کې چاپ شوي له تعليمي او څو عنوانو سياسي کتابونو پرته، چې تيراژ يې 

 .او يا پنځه زرو ټوکو ته رسېده ٧١١١، ٠١١١، ٣١١وکو ته رسېده، د نورو ټولو کتابونو ) د هر عنوان( شمېر لسګونو زرو ټ

تعليمي او څه نا څه سياسي کتابونه په وړيا ډول د لوستونکو په واک کې ورکول کېدل او پاتې نور کتابونه هم په 

لى تر عنوان لاندې په وړيا توګه وېشل کېدل. يو ټاک ځينو علمي غونډو او سيمينارونو کې د بېلابېلو مناسبوتونو

 .شمېر علمي او ادبي کتابونه تر تمام شوي قيمت نه په ډېره ټيټه بيه د دولت له خوا بازار ته وړاندې کېدل

لنډه دا چې په افغانستان کې د کتاب د خرڅلاو د بازار په انډول د وړيا وېش دود ډېر ګرم و، خو له دې سره سره 

تي قشر او د ولس د اقتصادي ستونزو په پام کې نيولو سره د کتاب د خرڅلاو او اخيستو بازار په تدريجي د لوس

 .ډول او ګام پر ګام خپلې پوړۍ وهلې

په افغانستان کې د کتاب خپرولو او پلورلو تر ټولو لويه موسسه ) د بيهقي کتاب خپرولو موسسه( وه. نوموړې 

ل کال تاسيس شوه او تر دې دمخه يې د دولتي مطابعو د رياست ٠٧٣٣وګه پر موسسه د يوې ځانګړې تصدۍ په ت

 .په چوکاټ کې ) د بيهقي کتاب چاپولو موسسه( په نامه فعاليت کاوه

څرنګه چې دا يوه تصدي وه، نو د کتاب چاپولو له ټولو کورنيو موسسو، منابعو او هم د پخواني شوروي اتحاد د 

سره يې اړيکي درلودل؛ هغوى خپل کتابونه دوى ته رالېږل او دوى د يو ټاکلي کمېشن کتاب چاپولو له ځينو سرچينو 

 .په مقابل کې هغه د خپلو کتاب پلورنځيو له لارې پلورل

څانګې  ٠٣څانګې او تر هغه وروسته  ٧٣ل کال دمخه يوازې په کابل ښار کې ٠٧٣٠د بيهقي کتاب خپرولو موسسې تر 

نورې څانګې هم درلودې، چې ددې څانګو له لارې  ٠٣هېواد په ځينو ولايتونو کې درلودې. همدارنګه دې موسسې د 

 .يې لوستونکو ته هر ډول کتابونه وړاندې کول

څانګې په  ٧ل کال وروسته د جګړو او ځينو نورو عواملو له کبله د ټول هېواد په سطح ددې تصدۍ يوازې ٠٧٣٠تر 

 .ټاکلي وخت په تېرېدو سره له منځه لاړې شيکابل ښار کې پاتې شوې، چې هغه هم کېدى شي د 

ل کال راهيسې دې ٠٧٣٣د بيهقي کتاب خپرولو تصدي يو مرستيال ښاغلي شاه زمان ورېځ ستانيزي وويل: له )) 

ل کال پر لومړيو وختونو ددې ٠٧٣٠عنوانو په شاوخوا کې بېلابېل کتابونه راوړل شوي دي. د  ٧٣١١تصدۍ ته د 

عنوانو په شاوخوا کې کتابونه موجود وو، چې عمومي شمېر يې تقريباً دوه  ٠٣١١کې د  تصدۍ په کتاب پلورنځيو

 .مليونه جلدو ته رسېده

نېټې پورې تقريباً يو مليون ټوکه کتابونه د بيهقي تصدۍ له کتاب پلورنځيو  ٠١تر ٣ل کال د ثور مياشتې له ٠٧٣٠د 

اور واچول شو او ايره يې کړل. نور پاتې يو مليون ټوکه کمونيستي کتابونو په نوم ورته  -څخه راټول او د سياسي

 .کتابونه په راوروسته جګړو او چپاولونو کې چور او له منځه يوړل شول

که په تقريبي او انډوليز ډول د پورتنيو دوو مليونو ټوکو کتابونو مالي ارزښت وسنجوو، نو زموږ د ټولنې لپاره به د 

زيان هم وګڼل شي. که په انډوليز ډول او متوسطه توګه د يو کتاب مالي ارزښت معنوي زيان ترڅنګ يو دروند مالي 

دوه امريکايي ډالره اټکل کړو، نو په مجموعي ډول به څلور مليونه امريکايي ډالره شي، معنوي او پوهنيز ارزښت خو 

 .يې لا پرېږده، چې هغه خو په دې معيارونو او تلو هډو سنجېدى نه شي

يهقي تصدۍ د کتاب پلورنځيو د ودانيو فزيکي جوړښت ته درانه زيانونه اړول شوي او ځينې خو سربېره پر دې د ب

بېخي له منځه وړل شوي دي. مېزونه، څوکۍ، د کتاب ساتلو او پلورلو وسايل، اسناد او وسايط ټول تباه کړاى شوي 

 ډالره په کار دي، چې د دې تصدۍ دي. د نوموړې تصدۍ د يوه کارکوونکي په قول لږ تر لږه دوه مليونه امريکايي

 (٧٣کتاب پلورنځي پرې له سره جوړ او د چارو نور تخنيکي وسايل پوره شي. )

 عامه کتابتون(( ۰۴))

ل کال پورې يې د ښوونې او روزنې ٠٧٠٣عامه کتابتون په افغانستان کې د ډېرو سترو کتابتونونو له جملې څخه و، تر 

ه، وروسته بيا په اطلاعاتو او کلتور وزارت پورې وتړل شو. بيا يې په کابل ښار او وزارت په چوکاټ کې فعاليت کاو 

 ٣٠عنوانه کتابونه په کې خوندي وو. وروسته يې په ولايتونو کې  ٠١٧١١٣څانګې پرانستلې، چې ټول  ٧٣ولسواليو کې 

 .دل شوي ووعنوانه کتابونه په کې د مطالعې لپاره ايښو  ٠١٠١٣٠بېلابېلې څانګې پرانستلې، چې 

عنوانه کتابونه په کې  ٧١٣١١١کتابتونونه درلودل، چې  ٣١ل کال پورې په ټول افغانستان کې ٠٧٣٠عامه کتابتون تر 

 .خوندي وو

ل کال د هېواد د نورو فرهنګي مرکزونو په شان عامه کتابتون ته هم درانه زيانونه واړول شول. تقريباً د عامه ٠٧٣٠پر 

 .منځه يوړل شوې، اکثره کتابونه چور او غلا شولکتابتون ټولې څانګې له 

څانګې پاتې دي او نورې ټولې له منځه وړل  ٧د مسولينو په وينا اوس د ټول افغانستان په سطح د عامه کتابتون 

 .عنوانه کتابونه پاتې دي ٣١١٠١شوي دي، چې د دوى په قول اوس په کې 

( خو د عامه کتابتون ٧٣زره عنوانه کتابونه غلا شوي دي. ) ١٣ راډيو د يو خبر ترمخه له عامه کتابتون څخه BBC د

د ځينو مسوولينو د څرګندونو له مخې له عامه کتابتون څخه په مجموعي ډول تر يو سل زره عنوانو څخه زيات 

 (٧١کتابونه غلا شوي دي. )

د  ېواد په بېلابېلو ځايونو کېد کتابونو تر چور او چپاول سربېره هغو ودانيو ته هم زيات زيان اړول شوى، چې د ه

 .کتابتونو لپاره جوړې شوې وې. دا ودانۍ يا په بشپړ او يا هم په قسمي ډول له منځه وړل شوې دي

په خپله د عامه کتابتون مرکزي ودانۍ ته هم د توغنديو د لګېدو په وجه زيات زيان اړول شوى دى. دغه راز ويل 

نو له څانګې څخه د مجلو او اخبارونو ځينې کلکسيونونه هم ايستل شوي کېږي د مرکزي کتابتون د مجلو او اخبارو 

دي. د کتابتون د ټول رسېدلي زيان د اندازې ټاکل خورا ګران کار دى. د کتابتون مسوولين وايي، چې دې کتابتون 

تابونه په نوانه کته تر زر مليونو افغانيو زيات مالي زيان اوښتى دى، خو که موږ لږ تر لږه د کتابتون يو سل زره ع

ډالره اټکل کړو،  ٠پام کې ونيسو، سره له دې چې تر دې به هم زيات وي او د هر کتاب بيه له اوسني نرخ سره سمه 

نو يوازې به د کتابونو له درکه څلور سوه زره ډالره زيان اوښتى وي، که د کتابتون د وسايلو، وسايطو او خپله د 

سو، نو دا تر پنځه سوه زرو ډالرو هم اوړي، چې د اټکل له مخې کېدى شي لږ تر ودانيو رسېدلى زيان په پام کې وني

لږه ټول يو مليون ډالره محاسبه شي، که چېرې دا په افغانيو واړوو، نو د ننني نرخ له مخې به څليريشت زره مليونه 

 .افغانۍ شي

 :د کابل پوهنتون، د طب او پوليتخنيک انستيتيوت او ځينې نور کتابتونونه

لکه د کابل پوهنتون په بحث کې چې مو وويل، د کابل پوهنتون مرکزي کتابتون د هېواد له سترو کتابتونونو څخه 

ګونو بېلابېلو پوهنځيو هم اکثرو  ٠٧و. دغه راز د کابل پوهنتون پر مرکزي کتابتون سربېره د نوموړي پوهنتون 

بېلابېلو څانګو هم اکثرو کتابتونونه درلودل. ځينو  ٣٧ځانګړي کتابتونونه درلودل. ان تر دې چې د کابل پوهنتون 

استادانو د پوهنتون په ساحه کې د ځان لپاره واړه ځانګړي کتابتونونه جوړ کړي وو، خو دا اکثره له منځه يوړل 

شول. د دې ټولو کتابونو بشپړ او دقيق شمېر معلوم نه دى، خو په مجموعي ډول د ټولو شمېر تر دوو مليونو ټوکو 

 .ياتېږيز

زره عنوانه  ٣١١١١د کابل طب انستيتيوت هم دېته ورته کتابتونونه درلودل، چې يوازې له مرکزي کتابتون څخه يې 

کتابونه وړل شوي او سېزل شوي دي. د طب پر مرکزي کتابتون سربېره په دې انستيتيوت کې د محصلينو د زده 

 .باه شوي، چې د محصلينو په درسي پروګرام کې شامل ووکړې هغه په زرګونو ټوکه بېلابېل کتابونه هم اکثراً ت

کابل پوليتخنيک هم پر همدې ډول برخليک اخته شو. د پوليتخنيک په مرکزي کتابتون کې کتابونه اکثره چور او 

غلا شول. سربېره پر دې په ځينو وزارتونوکې هم يو لړ بډايه کتابتونونه موجود وو، چې پر کابل ښار باندې د جګړې 

واکمنۍ پر کلونو يا په بشپړ ډول او يا هم په نسبي ډول زيانمن شوي دي. په دې کتابتونو کې د ښوونې او روزنې د 

وزارت کتابتون او د سرحدونو چارو وزارت کتابتونونه هم شامل دي. د ښوونې او روزنې وزارت له کتابتون څخه يو 

  .ن څخه اکثره کتابونه غلا شوي ديټاکلى شمېر کتابونه او د سرحدونو چارو وزارت له کتابتو 

دغه راز په نورو اکثرو وزارتونو او دولتي ادارو کې، چې هغوى د خپل کار او اړتيا مطابق کوم کتابتونونه جوړ کړي 

 .وو، هغه هم پر همدې برخليک اخته شول

م د هغوى صيلي موسسو کې هپر وزارتونو او دولتي ادارو سربېره د هېواد په اکثرو ښوونځيو، روزنيزو، تعليمي او تح

د سطحې او اړتيا وړ کتابتونونه موجود وو، چې د هغوى هم اکثره له منځه وړل شوي دي. ددې ټولو کتابونو دقيق 

 .شمېر ټاکل ناشونى دى، خو په تخميني ډول تر مليونونو ټوکو اوړي

 

 

 :د ارګ کتابتون

ز کتابتون موجود و، چې د ډېرو کلونو په موده کې د د ارګ دننه د ښکلو ودانيو په منځ کې يو ډېر ښکلى او مجه

ګڼ شمېر علمي، ادبي او تاريخي کتابونو ترڅنګ په دې کتابتون کې يو زيات شمېر خطي نسخې، چې په پښتو او 

فارسي ژبو ليکل شوې وې، هم موجودې وې. دې کې داسې خطي نسخې هم موجودې وې، چې تراوسه لا چاپ 

 .او فرهنګ لپاره ډېرې مهمې ګڼل کېدلې شوې نه وې او زموږ د ادب

نېټه په ارګ کې درنې جګړې وشوې، دغه راز د ارګ ودانۍ داسې ملېشو  ١، ٣، ٣ل کال د ثور مياشتې پر ٠٧٣٠د 

ته په لاس ورغله، چې نه يوازې له فرهنګ سره يې مينه نه درلودله، بلکې په وحشت، دهشت، غلا، چور او چپاول 

و. دوى د ارګ د نورو شتمنيو د لوټ ترڅنګ د ارګ کتابتون ته هم لويه ضبه ورکړه.  کې يې ريکارډ ټينګ کړى

تر هغه وروسته پر ارګ باندې څو ځله بمباري وشوه، څو ځله په کې چاودنې وشوې او په زرګونو توغندي پرې وورول 

. د کتابتون هم هېڅ درک شول. اوس د ارګ اکثره ودانۍ يا په بشپړ ډول او يا هم په نيمه ډول زيانمنې شوې دي

نه شته، يوازې د اعليحضرت محمد ظاهرشاه په کور، چې اوږدې پردې پرې راځړول شوې دي، په چوپه او غلې ژبه 

د يوې لويې تېرې شوې غميزې بيان کوي، په خونه کې يو څه کتابونه خوندي پاتې دي. څرنګه چې پر دې وخت د 

دندو ته نه راځي، نو په دې وجه د کتابتون د غميزې داستان او د  ارګ د کتابتون هغه پخواني مسلکي مامورين

ضايع شويو کتابونو او د کتابتون د چور او چپاول ټوله کيسه پوره بيان نه شوه، خو په غالب ګمان هر څومره چاپي 

ه هم و کتابونه او خطي نسخې چې په دې کتابتون کې خوندي وو هغه ټول چور شوي دي. د ارګ کتابتون له دې پل

د زيات ارزښت درلودونکى و، چې په ښه ظرافت او ښو امکاناتو سره جوړ شوى و او بل دا د ټول هېواد په سطح هغه 

يوازينى کتابتون و، چې نه يوازې محققينو ترې ګټه اخيستله، بلکې د هېواد مخورو سياسي اشخاصو او لومړۍ 

 .درجې واکوالو لپاره هم د مطالعې او ماخذ يوه منبع وه

 :)) د وطن ګوند(( کتابتون

د وطن ګوند مرکزي کتابتون د هېواد له ډېرو سترو او لويو کتابتونونو څخه و. دا کتابتون چې د نوموړي ګوند په 

هوو د څو کلونو په بهير کې جوړ شوى و؛ زيات شمېر کتابونه او د بېلابېلو کورنيو او بهرنيو مجلو او اخبارونو 

و. سره له دې چې په دې کتابتون کې اکثره هغه کتابونه راټول شوي وو، چې د نوموړي کلکسيونونه په کې خوندي و 

ګوند له سياسي تګلارې سره سم مطالب په کې چاپ شوي وو، خو بيا هم يو زيات شمېر علمي، ادبي، تاريخي او 

ابتون خورا پلوه پر کتنور کتابونه په کې موجود وو، چې د هېواد علمي کړيو ورڅخه ګټه اخيستلاى شوه. له فزيکي 

زيات لګښت شوى و او د يو عصري او مجهز کتابتون د بډايه کولو لپاره يې زياتې هلې ځلې کړې وې. د دوى ځينې 

دا هوې تر دې حده هم رسېدلې وې، چې له ځينو نورو مهمو کتابتونو، لکه عامه کتابتون او نورو څخه يې ځينې 

کسيونونه په زور او يا د واک د نفوذ پر اساس، دې کتابتون ته راوړي وو. په مهم کتابونه او د مجلو او اخبارونو کل

 .همدې وجه د دوى په دې عمل په ځينو فرهنګي کړيو او اشخاصو کې انتقادي ګونګوسى راپورته شوى و

و هغه نېټه او وروسته تر هغې په څو نورو جګړو کې له يوې مخې چور شو ا ٣-٣ل کال د ثور پر ٠٧٣٠دا کتابتون د 

په زرګونو عنوانونه بېلابېل کتابونه، مجلې او د اخبارونو کلکسيونونه، چې په دې کتابتون کې موجود وو، ټول له 

 .سترګو پناه شول

 :)) د ځوانانو سازمان(( مرکزي کتابتون

نېټو،  ٠١-١-٣ل کال د ثور پر ٠٧٣٠دا کتابتون چې د نوموړي سازمان له خوا جوړ شوى و او د هغه مال ګڼل کېده، د 

چې د کابل نندارې، شاه شهيد او حضوري چمن په سيمه کې د اسلامي حزب او اسلامي جمعيت او د دوستم د 

ملېشو ترمنځ کوم جنګونه پيل شول، ټول له يوې مخې چور شو. دا کتابتون سره له دې چې د وطن ګوند د کتابتون 

رې شوى و. د داخلي اخبارو، مجلو او کتابونو ترڅنګ يې يو په پرتله بډايه نه و، خو بيا هم ډېر دروند مالي لګښت پ

شمېر هغه خپرونې هم درلودلې چې په پښتو او دري ژبو په ځينو نورو هېوادونو په ځانګړي ډول په شوروي اتحاد 

کې چاپ شوې وې. دا کتابتون د ))ځوانانو سازمان(( د خپل سياسي تګلوري له فکر سره سم ګڼ شمېر شوروي چاپ 

ونه هم درلودل، خو د دې ترڅنګ داسې ادبي، هنريي، ذوقي، علمي او نور کتابونه او اثار هم په کې موجود وو، کتاب

 .چې ډېر ګټور او په زړه پورې وو

 :شخصي کتابتونونه

کله چې جګړه له کليو نه پر ښارونو راخوره شوه، نو د عامه دولتي فرهنګي شتمنۍ ترڅنګ هغه فرهنګي شتمنۍ 

يوړل شوې، چې په خپله په ليکوالو او پوهانو پورې يې اړه درلوده. په دې کې د ليکوالو هغه کتابتونونه هم له منځه 

شامل دي، چې دوى د خپل ټول عمر په اوږدو کې په ډېر زيات زيار او زحمت جوړ کړي وو. د دې ډول ځاني 

په  مهمو ښارونو له هغې جملې څخه کتابتونونو شمېر خورا زيات دى. د افغانستان په ګوټ ګوټ په تېره بيا په

کابل ښار کې ځينو ليکوالو او پوهانو ځانته شخصي کتابتونونه درلودل. دلته د ساري په توګه د څو ليکوالو د 

 :کتابتونونو نومونه اخلو

 :د لوى استاد علامه عبدالحى حبيبي کتابتون

يوازې زموږ فرهنګي کړيو ته له دې پلوه زيات د کابل په جمال مېنه کې د لوى استاد کور واقع و. دې کور نه 

ارزښت درلود، چې د استاد ځينې کتابونه او ځينې خطي نسخې په کې خوندي وو، بلکې له دې پلوه هم د زيات 

ارزښت درلودونکى و، چې دا د افغاني د فرهنګ د يو ستر خدمتګار او پالونکي کور و. ډېرې شپې او ډېر وختونه دا 

و فرهنګيانو د ناستې ځاى پاتې شوى او ډېرو ليکوالو او د علم او پوهې لارويانو همدې کور ته د خپل کور د ليکوالو ا

 .علمي مشکل د حل لپاره د يوه ماخذ په توګه ځان رارسولاى دى

( په دې ٠١په همدې فرهنګي کور کې د لوى استاد علامه عبدالحى حبيبي بډايه علمي کتابتون هم موجود و )

ګڼ شمېر علمي، ادبي، تاريخي او سياسي کتابونه او ډېرې زياتې خطي نسخې خوندي وو. سره له دې کتابتون کې 

چې ويل کېږي تر جګړې وړاندې موده کې د استاد له دې کتابتون څخه يو شمېر مهم کتابونه او خطي نسخې يو 

بي ل د استاد علامه عبدالحى حبيخوندي ځاى ته انتقال شوي وو، خو بيا هم د استاد پوهاند عبدالشکور رشاد په قو 

په ځاني کتابتون کې ډېر زيات شمېر کتابونه او خطي نسخې خوندي وو، چې د زيات تاريخي او علمي ارزښت 

 .لرونکي وو

د استاد کور په هغو جګړو کې له يوې مخې وسوځول شو او ړنګ بنګ شو، چې د نظار شورا او وحدت حزب ترمنځ 

پوهنتون او د جمال مېنې په نورو برخو کې ترسره شوې. اوس د استاد په کور کې هېڅ  پر بېلابېلو وختونو د کابل

شى پاتې نه دي، يوازې سوي اونيم ړنګ ولاړ دېوالونه پاتې دي، چې پر دې سيمه د يوې لويې خونړۍ او ورانوونکې 

 .تېرې شوې غميزې انځورنه کوي

ن خور اد پوهاند صديق الله رښتين پر کتابتون هم دا ناوريد لوى استاد عبدالحى حبيبي تر کتابتون وروسته د است

شوى. د استاد رښتين کتابتون هم د کابل ښار په غربي سيمه کې واقع و، دلته هم جګړې ورځ په ورځ زور اخيسته. 

ه ند استاد رښتين کتابونه هم ټول چور او تالا شول. په دې کتابتون کې هم د افغاني ادب او فرهنګ ګڼ شمېر کتابو 

او هم نور ډول ډول کتابونه او خطي نسخې خوندي وو. د جګړې په شپو ورځو کې ډېر داسې کتابونه د کابل ښار 

 .په تړو کې له کتاب پلورونکو سره پيدا شول، چې د استاد پوهاند صديق الله رښتين د کتابتون نښه پرې لګېدلې وه

الم کانديد اکاډميسين محمدصديق روهي کور واقع و. د د کابل د زړو مکروريانو په سيمه کې د هېواد نوميالي ع

استاد په کور کې د هغه له ځاني کتابتون څخه ګڼ شمېر کتابونه د نابودۍ کندې ته رسول شوي دي. همدا راز د 

کابل ښار د درېيم مکروريان په سيمه کې د هېواد بل عالم کانديد اکاډميسين محمدابراهيم عطايي کور او کتابتون 

و. د استاد عطايي په کتابتون کې د ده په وينا )اوه زره( عنوانه بېلابېل علمي، ادبي او تاريخي کتابونه خوندي واقع 

 .وو. دا کتابونه د يونسکو له خوا هم کتل شوي او ثبت شوي وو

ټول ل کال د جدي د مياشتې د خونړيو جګړو له امله غلو او داړه مارو دې کتابتون ته هم مخه وکړه او ٠٧٣٧د 

کتابونه يې غلا کړل. دې سره ورنږدې د هېواد د دوو تنو نورو نامتو ليکوالو استاد واصف باختري او رهنورد زرياب 

کورونه او کتابتونونه واقع وو. په دې کتابتونونو کې هم ډول ډول مهم او قيمتي کتابونه موجود وو. پر دې کتابتونونو 

 .هم ورته ناتار خپور شو

و په بله غاړه کې د نوميالي شاعر سليمان لايق ځاني کتابتون واقع و. هغه هم چور او چپاول شو، د همدې مکروريان

 .څو موده وروسته ډېر داسې کتابونه په بازار کې وموندل شول، چې د سليمان لايق د کتابتون ټاپه پرې لګېدلې وه

د  ر مجاوراحمدزيار کور او کتابتون واقع و.په زړو مکروريانو کې د افغانستان د بل نوميالي ليکوال پوهاند دوکتو 

استاد کتابونه او د کور نور لوازم هم د غلو او لوټمارو ښکار شول. د استاد زيار کتابتون هم له هغو کتابتونونو څخه 

و، چې د ډېر زيات ارزښت او اهميتت درلودونکى و، د استاد د ټول عمر د زيار او ثمر نتيجه وه او ګڼ شمېر علمي، 

 .ني او نور ډول ډول اثار په کې خوندي ووژب

د استاد زيار له کوره څو بلاکه وړاندې د علومو اکاډمۍ د يو بل غړي ښاغلي محمد ولي مندوزي کور موقعيت 

درلود، چې خپل ګڼ شمېر کتابونه يې په کې خوندي کړي وو. د مندوزي صيب ټول کتابونه د هغه د کور له اکثرو 

 .کې د توغندي د لګېدو له کبله پر ايرو بدل شول کاليو سره په همدې کور

په همدې زړو مکروريانو کې د ښاغلي پوهنوال زېورالدين زېور او پوهندوى زرغونې زېور کور واقع و، د دوى کتابتون 

 .هم د دوى د کور له اکثرو کاليو سره له منځه يوړل شو

ه د زمانخان کلا په خامه او خټينو کورونو کې د هېواد د مکروريانو تر پخو او اوسپنيزو کورونو لږ څه وړاندې هلت

نامتو عاطفي شاعر اسحق ننګيال په يوه کرايي کور کې خپل نازولي ماشومان )کتابونه( خوندي کړي وو، د جګړې 

ډېرې شپې يې له همدې بېوزلو او بېکسه ماشومانو سره، چې په دې شپو او ورځو کې د شپې او تيارې بچي توره په 

رپسې ګرځېدل تېرې کړې، خو د ننګيال په شعر کې د ټول عمر رالويو شويو عاطفي لښکرو د دې وس نه لاس و 

درلود، چې دا نازولي او بې ضره ماشومان د مرګ د تورې بګوې له خولې راوژغوري، په پاى کې هغه ټول د نورو 

څو کيلو متره لرې هلته د شاه همزولو غوندې د همدې وبا او همدې ښامار خولې ته وغورځېدل. تر ننګياله 

شهيد)رح( د زيارت په سيمه کې يو بل بېکسه او بېوسه شاعر اوسېده، د شمشاد د غره پر سر د خيال په ورېښمو 

او عاطفي جاموکې ناست و، ډېرې چيغې وهي خو څوک يې اواز نه اوري. د ښاغلي نصرالله حافظ خټينه کوډله 

د راز و نياز ملګري له کلونو کلونو جرګو، مرکو او منډو ترړو وروسته همدلته همدلته ودانه وه. ده د خپلو دردونو 

راټول کړي وو او هره شپه چې به پرې د غم لښکرو زور راووړ، نو ده به خپلو همدې نږدې ملګرو )کتابونو( ته پناه 

ډ وخت داسې جلا کړل، وروړه او د غم بار يې ورسره وېشه. له حافظ صيب څخه يې خپل دا خواږه ملګري پر ډېر لن

چې بيا به يې په ټول عمر کې مخ هم ونه ګوري. حافظ صيب له خپله کوره لرې په تايمني کې مهاجر شو. يوه ورځ 

زه د هغه ليدو ته ورغلم، هغه په يوه سپېره خونه کې ناست و، نه يې څنګ ته کتاب و او نه د شاعرۍ هغه رباب و، 

 .ه کې کاوهچې حافظ صيب به د خپلې ځوانۍ وير پ

پر شخصي کتابتونونو د راغليو غميزو په لړ کې د يوې بلې سترې او دردونکې غميزې يادونه په ځانګړې توګه د 

 .يادونې وړ ده

د افغاني فرهنګ لوى خدمتګار سرمحقق زلمى هېوادمل چې افغاني احساس او عاطفې يې د وجود ټول رګونه نيولي 

سوو ټوکو زيات کتابونه، چې يا د ده د قلم تر نوکې راوتلي او يا هم د ده د  دي. پښتو ادب ته يې نه يوازې تر دوو

زيار په برکت چاپ او خپاره شوي، ورکړي، بلکې ټول ژوند يې هم له افغاني فرهنګ څخه لوګى کړى دى. استاد 

ر چا زيات پ هېوادمل چې په افغانستان کې زموږ د يو ليکوال په قول )) د ژوندۍ اکاډمۍ(( حيثيت لري، تر هر

کتاب مين دى. د استاد هېوادمل ټول ژوند د کتابونو په پاڼو کې ډوب و. که سړى انصافاً دا خبره وکړي، چې ډېرو 

لږو کسانو به د پښتو ادب په خدمت کې د زلمي هېوادمل په اندازه خولې تويې کړې وي، نو له انصاف نه به لرې 

وادمل صيب نه چا زيات خدمت نه دى کړى، بلکې مقصد مې له منډو نه وي. دا خبره په دې مانا نه ده، چې تر هې

ترړو، خولو تويولو او د ځاني ژوند له قربانۍ څخه دى. داسې ډېر کم خلک به پيدا شي، چې د ژوند خوږې ورځې 

يې د خپل فرهنګ لپاره پر ځان ترخې کړې وي او شپې يې هم رڼې سبا کړې وي. نه يوازې دا چې خپل فردي ژوند 

ې د قربانۍ په پوله ودرولاى، بلکې خپله ټوله کورنۍ يې هم په دې قربانۍ کې شريکه کړې. زما خو هېڅ وخت ي

داسې نه يادېږي، چې هېوادمل صيب دې ځان له فرهنګي کارونو څخه، لکه د نورو مامورينو په شان پر رسمي وخت 

ېشه په ده شپه راغلې او په شپه کې يې کور خلاص کړى وي او کور ته دې د دمې او استراحت لپاره تللاى وي، هم

ته مزل کړى او دا هم په همدې هيله چې يو روښانه فرهنګ ته لاره وکړي. دلته انصافاً او اخلاقاً د مرحوم روهي 

صيب او په خپله د هېوادمل صيب له درنې کورنۍ څخه مننه او قدرداني په کار ده، چې د هېوادمل صيب د 

په ډېره قربانۍ لاره اواره کړې ده، خو اوس راځو دېته، چې د هېواد مل صيب پر دې دومره  فرهنګي چارو لپاره يې

 !قربانيو، جګړې او جګړه مارو د زړه رحم وکړ او که نه؟ په خواشينۍ سره بايد ووايو، چې نه هېوکله نه

ه چاپ شو، نو له هغه سر  هېوادمل صيب پر کتاب پاللو او ساتلو دومره مين و، چې هر کتاب به په هر ځاى کې نوى

به يې يو ټوک موجود و. په دې وجه کوم پښتو او دري کتابونه چې په افغانستان کې چاپ شوي د هغو ډېرې کمې 

بېلګې که هېوادمل صيب سره موجودې نه وي، نور اکثره کتابونه ورسره موجود وو. دغه راز هغه پښتو کتابونه، چې 

م اکثره يې له هېوادمل صيب سره موجود وو. له چاپي کتابونو سربېره له په کوزه پښتونخوا کې چاپ شوي وو، ه

هېواد مل صيب سره د پښتو ادب خطي نسخې او همدارنګه په فارسي ژبه ډېرې زياتې خطي نسخي موجودې وې، 

صيب  لچې تر دې وخته يې لا ځينو چاپ ته لاره نه وه کړې. کله چې پر کابل جګړه پيل شوه نو اورونه يې د هېوادم

تر کتابونو هم ورورسېدل. زيات کتابونه يې تيت و پرک او ځينې يې چور شول. تر ټولو د غم خبره لا دا وه، چې د 

هېوادمل صيب په لاس په ډېر زيار او زحمت راټولې شوې خطي نسخې هم چور او غلا شوې او څو مياشتې وروسته 

او پر خپل فرهنګ مين اورنګزېب افغان دې کور ودان وي؛  يې د پېښور په بازارونو کې سر راوېست. د ځوان ليکوال

د همدې خطي نسخو پر يو شمېر ورپېښ شو، هغه يې په خپلو پيسو له بازاره واخيستې او بېرته يې هېوادمل صيب 

ته ورحواله کړې، خو دا د ګوتو په شمار خطي نسخې وې اونور ګڼ شمېر کتابونه او خطي نسخې چې د هېوادمل 

 .ابتون څخه چور شوي، بيا تر ننه چا ونه لېدلېصيب له کت

د کابل ښار د درېيم مکروريانو په سيمه کې د هېواد د يو بل ليکوال محمد اکبر کرګر کتابتون هم موجود و، د 

نوموړي په خپلې وينا د ده کتابتون د يو منظم پلان له مخې چور شوى دى. په دې کتابتون کې ) دوه زره عنوانه( 

علمي، تاريخي، فلسفي او نور کتابونه موجود وو او همدا راز د اخبارونو او مجلوګڼ شمېر کلکسينونه. دغه بېلابېل 

عنوانه  ٣١١راز د هېواد يو بل ځوان او تکړه شاعر احمد تکل کتابتون هم د غلو ښکار شوى، د نوموړي په کتابتون کې 

 .بېلابېل کتابونه موجود وو

پر کتابونو سربېره په هېواد کې د نورو لسګونو ان په سلګونو ليکوالو، پوهانو او د علم او د پورتنيو ياد شويو ليکوالو 

پوهې د نورو خاوندانو نور ډېر لوى او واړه کتابتونونه موجود وو، چې د جګړې د همدې کلونو په بهير کې له منځه 

 .نو د برخليک يادونه وکړهيوړل شول، خو موږ دلته يوازې د بېلګې په توګه د څو ليکوالو د کتابتونو 

 :په مجموعي توګه له منځه وړل شوي کتابونه

په افغانستان کې د وروستۍ غميزې له کبله د له منځه وړل شويو کتابونو د ټول شمېر معلومول خورا ګران کار دى، 

ليز و له اټکخو د ځينو هغو موسسو، چې په ډله ييز ډول يې کتابونه او کتابتونونه له منځه وړل شوي دي، د هغ

مجموعي شمېر څخه د ټولو ضايع شويو کتابونو شمېر تر يو حده معلومېدى شي. د افغانستان په فرهنګي موسسو 

او فرهنګي علمي مرکزونوکې، چې د کتابونو له پلوه ورته تر ټولو زيات زيان اړول شوى، هغه د افغانستان د ښوونې 

وزارت له خوا د چاپ شويو کتابونو تيراژ ډېر زيات و، يانې د هر او روزنې وزارت دى، ځکه له يوې خوا د نوموړي 

 ٠٧عنوان کتاب چاپي تيراژ تقريباً يو سل زرو ټوکو ته رسېده، نو که اوس موږ د نوموړي وزارت په چوکاټ کې د 

په نوموړي  زګونو ټولګيو د لسګونو عنوانو همدا تيراژ په پام کې ونيسو، نو شمېر يې مليونو ټوکو ته رسېږي. دغه را

وزارت کې د اکثرو ټولګيو کتابونه انبار شوي وو، همدارنګه د ښوونې او روزنې وزارت په کتاب ساتنځايونو او د 

اکثرو ښوونځيو په تحويلخانو کې په مجموعي ډول په مليونونو ټوکه کتابونه خوندي وو، چې دا اکثره له منځه وړل 

 .شوي دي

کړو نور مرکزونه، عامه کتابتون، د وطن ګوند او ځوانانو سازمان کتابتونونه،  که د ښوونې او روزنې، د لوړو زده

بيهقي کتاب خپرولو موسسه، د علومو اکاډمۍ او نور ګڼ شمېر علمي مرکزونه او د هغوى کتابتونونه او کتابونه په 

 .شيپام کې ونيسو، نو مجموعي ضايع شوي کتابونه به تر شلو مليونو ټوکو څخه هم زيات اټکل 

د پرمختللو ټولنو په پرتله چې هلته د کتاب چاپ په ډېر لوړ تيراژ ترسره کېږي، دا دومره کتابونه نه دي، خو زموږ 

د خپل هېواد په سطح دا د دې هېواد د کتاب د چاپ له تاريخ څخه بيا تر دې وخته د ټول عمر پانګه او لاس لرلې 

ل شوه. د کتابونو د شمېر په پام کې نيولو سره د هغوى د معنوي فرهنګي شتمني وه، چې زموږ د ولس له لاسه وايست

 .زيان اټکل هم کېدى شي

 راډيو او ټلويزيون(( ۰۵))

ل کال يوې دستګاه پر راډيويي خپرونو پيل وکړ، خو ويل کېږي، د يوې نوې راډيويي ٠٧١١)) سره له دې چې پر 

ل کال په نيمايي کې راډيو  ٠٧٠١ل کال پيل شو، د ٠٧٠٣کار پر دستګاه په اخيستلو سره چې د هغې د مونتاژ او تړلو 

ل کال د وري پر مياشت د هغه وخت د صدارت مرستيال مرحوم سردارمحمد ٠٧٧١ازمېښتي خپرونې پيل کړې او د 

 (٠٠نعيم له خوا رسماً پرانيستل شوه((. )

 د هېواد په اکثرو ولايتونو کې محلي وروسته کلونو کې راډيو په کمي او کيفي ډول وده وکړه. د کابل په ګډون

 .راډيويي دستګاوې نصب او پر خپرونو يې پيل وکړ

د سردارمحمد داودخان د جمهوريت پر وروستيو وختونو ))له جاپان څخه د ټلويزيون دستګاه او سټوډيوګانې 

خدمتونو او تجهيزاتو ( د دستګاه د ٠٧وپېرودل شوې او پر همدې وخت ټلويزيون پر ازمېښتي خپرونو پيل وکړ((. )

( ٠٧مليونه ينه، چې دوه پر درې مليونه ډالره کېږي، لګښت شوى و. ) ١٣١لپاره د جاپان له بلا عوضې مرستې څخه 

ل کال پر درېو لومړنيو مياشتو په اساسي ډول خپرونې پيل کړې. وروسته کلونو کې د راډيو ٠٧٣٣خو ټلويزيون د 

ل کال د  ٠٧١٠کې نورې دستګاوې جوړې او په نويوخپرونو يې پيل وکړ. پر  ترڅنګ ټلويزيون هم په ځينو ولايتونو

افغانستان ټلويزيون د ))شمشاد(( دستګاه لرونکى شو، چې له بهرنۍ نړۍ سره يې مستقيماً د افغانستان د ټلويزيون 

 .اړيکي ټينګ کړل

ساعته خپرونې کولې او مرکزي  ٣٧ساعتو کې ( ٧٠له ولايتونو پرته يوازې په کابل کې راډيو افغانستان پر شپه او ورځ )

 ٠٣ساعتونو کې  ٧٠محلي راډيوګانو په  ٠٣ساعته خپرونې درلودې.  ١ساعتونو کې  ٧٠ټلويزيون هم تقريباً په هر 

 (٠٠ساعته خپرونې کولې. )

ونۍ کې راډيو و راډيو او ټلويزيون خپل دا وخت په بېلابېلو علمي، کلتوري او روزنيزو خپرونو ښکلى کړى و. په يوه ا

( البته په دې کې به يو شمېر داسې خپرونې هم وې، چې هغه له اسلامي ګروهې ٠٣بېلابېلې خپرونې درلودلې. ) ١٣

او زموږ له ملي کلتور سره په مغاير او يا هم متضاد لوري کې وې، خو په عمومي ډول راډيو او ټلويزيون د خپل کمي 

 .دولس سوه مسلکي، فني او نور کارکوونکي په کې پر کار مصروف وواو کيفي پرمختګ پړاوونه وهل، تقريباً 

ل کال د جګړې توپان پر ټول ښار خور شو، نو راډيو ټلويزيون او افغان فلم هم ترېنه خوندي پاتې ٠٧٣٠خو کله چې پر 

 .نه شول. يوازې په څو ورځو کې راډيو ټلويزيون ته په مليونو ډالره زيان واوښت

ور پر مياشت د راډيو يو مسئول وويل، چې راډيو ټلويزيون ته ))پنځه لس مليونه(( ډالره زيان ل کال د ث٠٧٣٠پر 

( د جګړې په ترڅ کې اسمايي غره د ټلويزيون د لېږدوونکې دستګاه، د شمشاد دستګاه او نورو ٠١اوښتى دى. )

ګاه يو د لنډو څپو لېږدوونکې دستتجهيزاتو ته درانه زيانونه اړول شوي دي. دغه راز د يکه توت په سيمه کې د راډ

له منځه وړل شوې ده. همدا شان ويل کېږي، چې د ټلويزيون د آرشيف اکثره کيسټونه غلا شوي او د راډيو آرشيف 

درجو پورې د هوا د حرارت درجه  ٧٧-٠٣ته هم سخت خطر متوجه دى، ځکه چې د راډيو آرشيف د ساتنې لپاره له 

والي په وجه دا درجه زيات بدلون کوي، نو کېدى شي دا کيسټونه هم ورو ورو خپل په کار ده، خو د برېښنا د نشت

ل کال د راډيو ٠٧٣٧کيفيت له لاسه ورکړي. د راډيو او ټلويزيون د ټولو زيانونو بشپړه محاسبه خورا ګرانه ده، خو پر 

 :په باب ويلي دياو ټلويزيون رئيس شمس الحق آريانفر يوې غونډې ته د ټلويزيون او راډيو د خسارو 

د مرکز د ټلويزيون د اورېدنې او ليدنې يوازينۍ دستګاه تخريب شوې او له منځه وړل شوې، چې تر لس مليونو  ))

مليونو ډالرو زيات  ٧١ډالرو زيات زيان دى. د راډيو د لېږدونې شپږ دستګاوې کاملاً له منځه وړل شوي، چې دا تر 

کې محلي ټلويزيونونه موجود وو، چې دوه ثلثه يې له منځه وړل شوي او چور  ولايتونو او ولسواليو ٧١زيان دى. په 

 .شوي دي

ولايتونو کې محلي راډيو ګانې موجودې وې، چې درې پر څلورمه )درې ربعې( يې تخريب او له منځه وړل  ٠٣په 

نده سينمايي دستګاوې سيمو او ولاياتو کې ګرځ ٠٠شوي دي. په ټولو ولايتونو کې د راډيو د اخذې دستګاوې او په 

 (٠٣موجودې وې، چې اوس نه شته.(( )

خو له دې سره سره ځينې کتونکي چې هغوى د راډيو او ټلويزيون دستګاوې، سټوډيوګانې، آرشيفونه، ودانۍ او نور 

 .وسايط اووسايل ليدلي، راډيو او ټلويزيون ته ټول رسېدلى زيان تر درې سوو مليونو ډالرو څخه زيات محاسبه کوي

ل کال د راډيو ټلويزيون مسئولينو د ولايتونو او سيمه ييزو راډيويي او ټلويزيوني مرکزو ته د وررسېدلي زيان ٠٧٣١پر 

 :جاج داسې اخيستى دى

ولايتونو کې د راډيو اوټلويزيون محلي سټوډيوګانو د هغه له کم طاقته راډيويي او ټلويزيوني هستوونکو سره  ٠٣په  ))

نو ولايتونو او سيمو، لکه کندهار، فراه، شينډنډ، کندوز، پکتيا، خوست، کونړونه، غزني، نيمروز، کار کاوه، چې په ځي

هرات، ننګرهار، پروان، ارزګان، زابل، مقر او ځينو نورو برخو کې د راډيو ټلويزيون ټول تخنيکي امکانات يا په نيمه 

 :رقامو کې ښودل کېږياو يا په بشپړ ډول له منځه وړل شوي دي، چې دلته دا زيان په ا

 

 

مليونه  ٣١١زره ډالره د تجهيزاتو او  ٣١١د غزني ولايت د راډيو ټلويزيون تاسيسات او هغو ته رسېدلي زيانونه  ٠

 .افغانۍ د ساختمان په برخه کې

انۍ د مليونه افغ ٣١١د مقر د راډيو ټلويزيون تاسيسات او هغو ته رسېدلي زيانونه يو مليون ډالره د تجهيزاتو او  ٧

 .ساختمان په برخه کې

مليونه  ٣١١د غزني ولايت د راډيو ټلويزيون تاسيسات او هغو ته رسېدلي زيانونه يو نيم مليون ډالره د تجهيزاتو او  ٧

 .افغانۍ د ساختمان په برخه کې

مليونه افغانۍ د  ٣١١دګردېز د راډيو ټلويزيون تاسيسات او هغو ته رسېدلي زيانونه يو مليون ډالره د تجهيزاتو او  ٠

 .ساختمان په برخه کې

مليونه  ٣١١د قلات ولايت د راډيو ټلويزيون تاسيسات او هغو ته رسېدلي زيانونه يو مليون ډالره د تجهيزاتو او  ٣

 .افغانۍ د ساختمان په برخه کې

مليونه  ٣١١هيزاتو او د کندهار ولايت د راډيو ټلويزيون تاسيسات او هغو ته رسېدلي زيانونه يو مليون ډالره د تج ١

 .افغانۍ د ساختمان په برخه کې

مليونه  ٧١١د هلمند ولايت د راډيو ټلويزيون تاسيسات او هغو ته رسېدلي زيانونه يونيم مليون ډالره د تجهيزاتو او  ٣

 .افغانۍ د ساختمان په برخه کې

مليونه  ٣١١زره ډالره د تجهيزاتو او  ٣١١د هرات ولايت د راډيو ټلويزيون تاسيسات او هغو ته رسېدلي زيانونه  ٣

 .افغانۍ د ساختمان په برخه کې

مليونه افغانۍ  ٧١١زره ډالره د تجهيزاتو او  ٣١١د فراه ولايت د راډيو ټلويزيون تاسيسات او هغو ته رسېدلي زيانونه  ١

 .د ساختمان په برخه کې

مليونه  ٠١١زره ډالره د تجهيزاتو او ٣١١ زيانونه د نيمروز ولايت د راډيو ټلويزيون تاسيسات او هغو ته رسېدلي ٠١

 .افغانۍ د ساختمان په برخه کې

د ننګرهار ولايت د راډيو ټلويزيون تاسيسات او هغو ته رسېدلي زيانونه دوه مليونه ډالره د تجهيزاتو او دوه سوه  ٠٠

 .مليونه افغانۍ د ودانيو په برخه کې

 

ه مليونه ډالره او درې مليارده افغانۍ زيان اړول شوى دى. په اداري او په نورو ولايتونو کې په ټوليز ډول دو 

 .مليونه افغانۍ اټکل شوي دي ٣١١ترانسپورټي برخه کې راډيو ټلويزيون ته رسېدلي زيانونه درې مليارده او 

ه وجه په بشپړتيا پدغه راز راډيو ته د نوي کمپلکس د نه اتمام اوټلويزيون ته د نويو سټوډيوګانو د جوړېدو د نه 

 .مليونه ډالره زيان اړول شوى دى ٣مجموعي ډول 

مليونه ډالره اخيستل شوې وه او له هغې څخه د هېواد د باندې ټلېفوني ګټه هم پورته  ٠١د شمشاد دستګاه، چې په 

. لومړي هکېده او د ټلويزيون د هستوونکو خپرونو لپاره ترې ګټه اخيستل کېده. په جګړو کې په توغنديو ولګېد

زره ډالره زيان يې واړاوه. يو کال وروسته يو بل  ٠٣١توغندي د هغه ټلېفون او ټلويزيوني کاناليزاسيون فلج کړ، چې 

توغندي د شمشاد ټلويزيوني هستوونکى سيستم، چې ولاياتو ته يې خپرونې لېږدولې له منځه يووړ او د هغه له کبله 

 ٧٣٧مليونه ډالره زيان ورته واړول شو. په ټوليز )کلي( ډول  ٠١٧چې  د هغه دېش ياکاسه هم له منځه يوړل شوه،

 (٠٣مليونه ډالره زيان ورته اړول شوى دى. )

 اخبارونه او مجلې(( ۰۶))

ل کال پورې په ټول هېواد په تېره بيا په کابل او د هېواد په لويو ښارونو کې ګڼ شمېر مجلې، جريدې، ٠٧٣٠تر 

ل کال د ثور مياشتې پر شپږمه پر دې مطبوعاتو لوى ٠٧٣٠خپرونې چاپ او خپرېدلې. د ورځپاڼې او نورې مهالنۍ 

تندر پرېووت، لومړى دا خپرونې بندې شوې او بيا يې د چاپ او خپرولو ټول وسايل او امکانات چور، چپاول او له 

 .ه رسېدهمنځه يوړل شول. ددې ټولو خپرونو د چاپ کلنى تيراژ او شمېر په لسګونو مليونو ګڼو ت

 :دلته به موږ د دې ډول خپرونو نومونه او د ځينو د خپرېدو د کلني تيراژ يادونه وکړو

 نوم د خپرېدو وخت کلنى تيراژ

 هېواد هره ورځ -٠

 کابل ټايمز هره ورځ -٧

 انيس هره ورځ -٧

 پيام هره ورځ -٠

 ٠٠٣٣١١١حقيقت سرباز په اوونۍ کې څلور ځله -٣

 ٣٧١١١١پامير اوونيز  -١

 ٣٧١١١رسمي جريده ناټاکلى  -٣

 ٠١١٠١١١درفش جوانان اوونيز -٣

 ٧٠١١١سره مياشت مياشتنۍ -١

 . . رهنماى خانواده-٠١

 ٠٧٠٣١١افغان اعلانات په اوونۍ کې درې ځله -٠٠

 ٠٧١١١١مجله جوانان مياشتنۍ -٠٧

 . . کار-٠٧

 . . اردو-٠٠

 ٧٠١١١ارشاد اسلام پنځلس ورځينۍ -٠٣

 . . سنګر-٠١

 ٧١١١١١مياشتنۍ عدالت -٠٣

 ٠٧١١١١صداى وطن پنځلس ورځينۍ  -٠٣

 . . پوهنتون-٠١

 ٠٧١١١١ميهن مياشتنۍ -٧١

 ٧١١١١١ملي جبهه اوونيزه  -٧٠

 . الاسلام مياشتنۍ-٧٧

 ٧٠١١١پلوشه پنځلس ورځينۍ -٧٧

 . احسم مياشتنۍ-٧٠

 ٠٧٧١١١اخبار هفته اوونيز -٧٣

 ٧٧٣٧١ژوندون مياشتنۍ -٧١

 ٣١٣٧١اواز مياشتنۍ -٧٣

 . . هنر-٧٣

 ١٠١١اريانا دوه مياشتنۍ -٧١

 ٠٧١١١روغتياطبي مجله مياشتنۍ ٧١

 ٠٧١١١پيام حق دوه مياشتنۍ  -٧٠

 ٧٠١١١قضا مياشتنۍ  -٧٧

 . . د کانو او صنايعو مجله-٧٧

 ٠١٧١١١څارندوى مياشتنۍ -٧٠

 . صلح و سوسياليزم مياشتنۍ-٧٣

 . . باستان شناسى -٧١

 . . تحقيقات کوشانى-٧٣

 . . کتاب -٧٣

 ٠٧١١١کابل دوه مياشتنۍ  -٧١

 . . د افغانستان بانک-٠١

 . . طفل و مادر -٠٠

 . . افغانستان -٠٧

 . . بررسيهاى مالى -٠٧

 ٠٧١١١افغان طبي مجله درې مياشتنۍ  -٠٠

 . . قواى هوايى ومدافعه هوايي -٠٣

 . . محصل امروز -٠١

 ٣٠١١١پيشاهنگ .  -٠٣

 . . همبستىى -٠٣

 . . هرات باستان -٠١

 ٠٣١١١دوستي .  -٣١

 ٧١١١١مليتهاى برادر دوه مياشتنۍ  -٣٠

 ٧١١١١جرگه دوه مياشتنۍ  -٣٧

 . . بولتن -٣٧

 . . زنده گى حزبى -٣٠

 ٠٣١١١١سباوون مياشتنۍ  -٣٣

 ٧١١١١مېرمن دوه مياشتنۍ  -٣١

 ٠٧١١١١صداى وطن پنځلس ورځينۍ  -٣٣

 ٣٠٧١پښتو څلور مياشتنۍ  -٣٣

 . . صداى صلح -٣١

 . . کودک -١١

 . . کرهڼه -١٠

 ٧١١١١غرجستان دوه مياشتنۍ  -١٧

 ١١١١خراسان دوه مياشتنۍ -١٧

 ٠٧١١١سنا دوه مياشتنۍ  -١٠

 . فرهنگ مردم مياشتنۍ -١٣

 . . دهقان -١١

 . . باستان شناسى -١٣

 . . ورزش -١٣

 . . حقوق -١١

 . . ودانۍ -٣١

 . . عرفان -٣٠

 

ځينو ولايتونو کې هم يو شمېر مجلې او جريدې خپرېدلې، چې دلته به د  پر پورتنيو خپرونو سربېره د هېواد په

 :خپرونو او د ولايت د نومونو يادونه وکړو

 

 د خپرونې نوم ولايت

 اتفاق اسلام هرات -٠

 طلوع افغان کندهار -٧

 ننګرهار ننګرهار -٧

 وړانګه پکتيا -٠

 اتحاد بغلان -٣

 سنايي غزني -١

 پروان پروان -٣

 جوزجان جوزجانگوراش،  -٣

 فارياب فارياب -١

 بدخشان بدخشان -٠١

 کندوز کندوز -٠٠

 هلمند هلمند -٠٧

 سيستان فراه -٠٧

 سمنګان سمنګان -٠٠

 تخارستان تخار -٠٣

 ارزګان ارزګان -٠١

 باميان باميان -٠٣

 سوب نيمروز -٠٣

 يلدوز بلخ -٠١

 لغمان لغمان -٧١

 کاپيسا کاپيسا -٧٠

 کونړ کونړ -٧٧

 

جنجاليزې واکمنۍ کې نه يوازې دا مطبوعات اکثره له منځه يوړل شول، بلکې د چاپ او خپرونې کوم  په تنظيمي

وسايل چې په مرکز او ولايتونو کې موجود وو، هغه هم تباه کړاى شول. د رباني د نيمواکې واکمنۍ پر وخت په کابل 

ان و. يو يې کيفيت د تېرو خپرونو په شکې ځينې تنظيمي او ځينې دولتي خپرونې کېدلې، چې نه يې کميت او نه 

شمېر خپرونې چې اصلاً د دولت له بودجې او د جمعيت ګوند تر فکري مسير لاندې واقع وې د ازادو خپرونو نوم 

ورکړل شوى و، خو په حقيقت کې په ټول کابل کې هېڅ داسې کوم ياد وړ اخبار اوجريده نه دي چاپ شوې، چې 

ړي. يوازې د شاه زمان ورېځ ستانيزي په مديرت د ))پلوشه(( جريدې يو څو ګڼې په هغو دې څوک پوره حساب وک

چاپ شوې، چې هغه هم پر دې وخت له انتقاد او نورو هغو مطالبو څخه تشې وې، چې د رباني او مسعود پر ضد 

ې د شوه، چتمامېدل. د رباني د وخت د زياتو خپرونو ژبه فارسي وه او په ځينو کې داسې مسايلو ته لمن ووهل 

هېواد د بېلابېلو قومونو ترمنځ د تفرقې، ملي نفاق او د واحد افغانستان د جغرافيې او سياسي جوړښت پر ضد 

 .تمامېدل

 چاپخونې )مطبعې((( ۰۷))

( د غازي امان الله ٠١ل کال هېواد ته راوړل شوه((. )٠٧٣٣م ٠٣٣١)) په افغانستان کې لومړۍ چاپخونه )مطبعه( پر 

چاهۍ پر وخت نه يوازې په کابل کې نورې مطبعې جوړې شوې، بلکې د هېواد په ځينو ولايتونو کې هم يو خان د پا

(وروسته بيا د وخت له اړتياوو سره سم ګڼ شمېر چاپخونې په مرکز او ولايتونو ٣١شمېر چاپخونې جوړې شوې((. )

 .کې جوړې شوي دي

( چې په ټولو کې په سلګونو ٣٠چاپخونې موجودې وې ) ل کال دمخه يوازې په کابل ښارکې پنځلس لويې٠٧٣٠تر 

 .پايې لوى او واړه ماشينونه لګېدلي وو

( پايې عصري ماشينونه موجود ٧٠١يوازې په )) دولتي مطبعه کې د حروفي طبعې، افيسټ، حرارتي طبعې سيستمونو )

کاغذونو زېرمې، کيمياوي مواد او د وو. د جنګونو په اثر دا ټول ماشين الات او طباعتي وسايل، ټول شاپونه او د 

ل کال د جدي پر مياشت د مطبعې مرکز او د هغو ټولو مربوطو ٠٧٣٧هغو څو کلنې پرزې ټول له منځه لاړل. د 

ودانيو او کارخانو زيات ضر وليده. د دې مطبعې د دويمې څانګې يانې په هودخېلو کې د کتابونو د چاپ مطبعې 

ل کال د افغانۍ د ارزښت په پام کې نيولو سره دې ٠٧٣٧تحويلخانې غلا شوې. د په ګډون د نوموړې تصدۍ ټولې 

 ٠١زره مليونو افغانيو زيات زيان اړول شوى دى. دغه راز دې تصدۍ د هېواد په نورو ولايتونو کې  ٣١تصدۍ ته تر 

يات يو کې تر سلو زنماينده ګۍ درلودې، چې هغو ته رسېدلې خساره لا په دې کې شامله نه ده. په دې نماينده ګ

د افغانۍ د  ٠٧٣٧ماشينونه پر کار مصروف وو. که چېرې ددې ماشينونو مالي ارزښت هم محاسبه شي، نو د 

مليارده افغانيو ته لوړ شي. په دې تصدۍ کې  ٣١ارزښت له مخې به د دولتي مطبعې تصدۍ ته ټول رسېدلى زيان 

 (٣٧مورين پر کار مصروف وو((. )تنه ماهر کارګران او ما ٠٧٠١د چاپي کارونو لپاره 

ل کال د دې چاپخونې رئيس وايي: )) لږ تر لږه لس مليونه امريکايي ډالره په کار دي، چې بېرته پرې د ٠٧٣٧پر 

 (٣٧مطبعې عصري ماشين الات واخيستل شي او د وخت اړتيا پوره کړي((.)

تره مطبعه وه. په لسګونو پايې لوى او واړه د دولتي مطبعې په شان د کاناډا مطبعه هم په هېواد کې يوه ډېره س

ماشينونه په کې وو. دا مطبعه له کاناډا څخه وپلورل شوه او د پلچرخي په صنعتي پارک کې نصب شوه. دا چاپخونه 

 (٣٠د کاناډا د هېواد د کارپوهانو په مرسته مونتاژ او فعاله شوې وه.(( )

و، اکثره ماشينونه يې روغ رمټ خلاص او پر ګاونډي هېواد پر دې چاپخونې باندې د غلو يو منظم پړاو تېر ش

پاکستان وپلورل شول. همدارنګه د کاغذ هغه ذخيرې چې په دې چاپخونې کې موجودې وې، هم ټولې غلا او وپلورل 

 (٣٣شوې. د دې چاپخونې مالي زيان لسګونو مليونو ډالرو ته رسېږي((.)

بېره ودانيو ته هم خورا زيات زيان اوښتى دى، يو شمېر توغندي د ددې چاپخونې پر ماشينونو او ټنونو کاغذ سر 

 .چاپخونې پر ځينو ودانيو لګېدلي او هغه يې تخريب کړي دي

د پوهنې مطبعه چې د افغانستان په ښوونې او روزنې وزارت پورې تړلې چاپخونه ده، د دولتي مطبعې په شان د 

نو ې کارګرانو افغاني فرهنګ ته د هغو مليونونو ټوکو تعليمي کتابو افغانستان له سترو چاپخونو څخه وه. ددې چاپخون

د چاپ له لارې ډېر زيات خدمتونه کړي دي، چې د ښوونې او روزنې وزارت بېلابېلو ښوونځيو ته يې چاپ کړي 

او  هدي. دې مطبعې پر تعليمي کتابونو سربېره نور علمي، سياسي کتابونه او د دولت د اداري کارونو زيات کتابون

پاڼې چاپ کړي دي، خو د هېواد د فرهنګ دښمنانو دا چاپخونه سره له دې چې تقريباً د ښار په زړه کې پرته ده، 

ل کال په ثور کې د نوموړې مطبعې د رئيس عبدالرحمن زيارمل په وينا يوازې د ٠٧٣٠هم جوړه پرې نه ښوده. )) د 

رځو کې دې چاپخونې ته يونيم زر مليونه افغانۍ زيان نېټه په درېو و  ٠١-١-٣هماغه کال د ثور د مياشتې پر 

وررسېدلى و. د هغه وخت د افغانيو د ارزښت د محاسبې له مخې په همدې درې ورځو کې دې چاپخونې ته د اړول 

( دا د درې ورځو زيان خو ٣١شوي زيان په پيسو د افغانستان د هر فرد لپاره درې ټوکه کتابونه چاپېدلاى شول((. )

ې هسې يوه سرسري خبره وه، په راوروسته ګرمو جګړو کې بيا په دې چاپخونې د غلو داسې منظمې او د مطبع

نامنظمې داړې پرېوتې، د کاغذو زياتو زېرمو په ګډون يې د مطبعې ګڼ شمېر ماشينونه غلا او ګڼ شمېر ته يې زيان 

ې موجود و ټول غلا کړل. همدارنګه ودانيو واړاوه او هم له دې مطبعې څخه يې هغه مال او وسايل چې د غلا امکان ي

 .ته يې هم زيات تاوان واړاوه چې مجموعي زيان يې لسګونو مليونو ډالرو ته رسېږي

همدغه اور د لوړو زده کو چاپخونې ته هم ورسېد، هغه چاپخونه چې د کابل د څلورمې کارتې په سيمه کې د وزارت 

نونه يې لرل او په ګودامونو کې يې ډېر زيات کاغذ موجود و. دا مطبعه په مقر کې جوړه شوه، تر شلو پايو پورې ماشي

هم د جګړې له کبله له منځه يوړل شوه او ودانۍ يې هم تخريب شوه. د لوړو زده کړو د وزارت د يو کار کوونکي 

رکه يو نو له داو د همدې مطبعې د يو سابقه لرونکي کارمند ښاغلي محمد فاروق په وينا: )) موږ ته يوازې د ماشينو 

( په همدې تناسب د چاپخونې ودانۍ، د کاغذ زېرمتون او د مطبعې نور امکانات ٣٣مليون ډالره زيان اوښتى دى((. )

 .هم محاسبه کېدى شي

ل ٠٧٣٠عنوانه بېلابېلې، مجلې چاپولې او تر  ٠٠د کابل پوهنتون پر مطبعه هم دا حال راغى. دې مطبعې )) يو وخت 

عنوانو څخه زيات، علمي، مسلکي او درسي کتابونه په همدې چاپخونه کې چاپ شوي  ٠١١نو تر کال پورې د استادا

 (٣٣دي((. )

د کابل پوهنتون مطبعې د پوهنتون د خپل وخت ټول طباعتي ضورتونه پوره کولاى شول، خو اوس ډېرو زياتو پيسو 

 .ته اړتيا ده چې دا مطبعه خپل پخواني حالت ته ورسوي

يوت چاپخونې ته هم د اور ليکې ورسېدلې. د دې انستيتيوت چاپخونې هم د خپل علمي مرکز د طب د انستيت

  .اکثره اړتياوې رفع کولاى شوې، د جګړو له امله دا چاپخونه په بشپړ ډول له منځه وړل شوې ده

 ن ورته اړولد صکوکو مطبعې ته زيانونه اړول شوي. د دفاع وزارت )اردو چاپخونه( سره له دې چې ډېر زيات زيا

شوى دى، خو بيا هم د چوکاټ له مخې روغه برېښي او اوس يې هم له ځينو ماشينونو څخه ګټه اخيستل کېدى 

  .شي. د اريانا مطبعه هم پر همدې برخليک اخته شوه

په کابل ښار کې چې نورې چاپخونې موجودې وې، پر هغو هم ورته حالات راغلل. د ولايتونو چاپخونې چې په نسبي 

ل يې د هغو ولايتونو اړتياوې تر يوه حده پوره کولاى شوې، هم ددې طاعون ښکار شوې. په لغمان، غزني، کندهار ډو 

 .او ځينو نورو ولايتونو کې چې کومې مطبعې موجودې وې يا په نسبي او يا هم په بشپړ ډول له منځه يوړل شوې

و ار پنځه لسګونو چاپخونو ته د سامان الاتو، ماشينوند دولتي چاپخونو د يو مسوول شخص په وينا: ))يوازې د کابل ښ

 او د کاغذ د زېرمو له کبله د لومړۍ سروې له مخې تقريباً زر مليونه ډالره زيان اوښتى دى.((

 پايله )نتيجه(

 

 لکه څنګه چې مو په سريزه کې يادونه وکړه، ددې رسالې اساسي هدف د هېواد فرهنګ ته د اوښتو زيانونو څرنګوالى،

څومره والى او راتلونکو ته د فرهنګي زيان د جاج معلومول او هم د هغو د بيا رغونې لپاره د هېوادوالو د پام را اړول 

دي، لکه څنګه چې اکثره د خپل هېواد د فرهنګ په ويجاړۍ دردېدلي، ټولو ته بايد ددغو زيانونو اندازه څه نا څه 

نګه دې د ټول هېواد فرهنګ ته اوښتي زيانونه معلوم شي؟ خورا معلومه شي، سره له دې چې ددې کار لپاره چې څ

زيات کار او ان ډله ييزې څېړنې ته اړتيا وه، خو څرنګه چې زه لکه د نورو هېوادوالو په شان د جګړې په ټولو کلونو 

ونه مې په ګکې په هېواد او په تېرو څلورو کلونو کې په کابل کې پاتې شوى يم، نو د ګڼ شمېر فرهنګي مرکزونو ړن

خپلو سترګو ليدلې، همغه وخت مې ځينې يادښتونه اخيستي دي، خو دا بايد په ډاګه کړم، چې دا يادښتونه په پوره 

ډول د هغې فرهنګي موسسې ټول څرنګوالى نه شي بيانولاى. په کابل ښار کې داسې حالات هم پېښ شول، نه يوازې 

فرهنګي ارګان، چې دا فرهنګي مرکز يې تر لاس لاندې و، هغه  دا چې يو فرهنګي مرکز ړنګ شو، بلکې هغه بل لوړ

هم ړنګ شو، ځينو برخو کې هېڅ اسناد او اشخاص نه شته، چې سړى ترې بشپړ معلومات واخلي او که څوک هم د 

 يوه فرهنګي مرکز په باب بشپړ او پوره معلومات راټولوي، نو ډېر زيات وخت او امکاناتو ته اړتيا لري او په ځينو

 .برخو کې هېڅ شوني نه دي

په دې رساله کې علمي مرکزونو ته اوښتي زيانونه هم ځينې د اټکل له مخې بيان شوي او منځنى حد ټاکل شوى. 

اصلاً د فرهنګي څېړنې ترڅنګ اقتصادي کارپوهانو ته هم اړتيا ده، چې ددې مرکزونو اقتصادي زيان محاسبه کړي. 

ي مرکز ته د اقتصادي زيان په اړه پوښتنې راولاړې شي، خو که خپله قلم او کاغذ دلته به هم لوستونکو ته يوه فرهنګ

 .راواخلي او د هر زيان اندازه ولګوي، نو ښه به ورته معلومه شي، چې د زيان د حد ټاکل خورا ګران کار دى

و مهمو يوازې د هغپه رساله کې د هېواد ټولو فرهنګي شتمنيو ته اوښتي زيانونه په پوره ډول نه دي بيان شوي، 

فرهنګي مرکزونو او شتمنيو د چور او تالان پېښې په کې په لنډيز سره بيان شوي، چې ډېر پرې سړى دردېږي او تل 

د سړي سترګو ته ودرېږي. ددې ترڅنګ په رساله کې هغو فرهنګي شتمنيو او د هغو پر زيان باندې بحث نه دى 

وجودې نه وې او يوازې د خلکو په روحياتو، دودونو او اعمالو شوى، چې هغه د علمي مرکز او جوړښت په شکل م

کې ښکاره کېږي. ټولنيز ارزښتونه، چې د کلتور يوه برخه جوړوي د هغو څېړڼه هم په کې نه ده راغلې. لنډه دا چې 

ترګو س په دې رساله کې د هغو علمي، فرهنګي او هنري مرکزونو په باب په لنډيز سره د ځينو اسنادو، شواهدو او د

ليدلي حال پر بنسټ ځينې معلومات راغلي، چې يو وخت د پوهې، ښکلا او تاريخي برم مرکزونه وو او بيا وروسته 

وران کړاى شول او پر وژنتونونو او وژنځايونو واړول شول. د يادونې وړ ده، چې په دې رساله کې يوازې د افغانستان 

رغونې لپاره څه وړانديزونه په کې نه شته، خو په دې برخه کې )) د فرهنګ ته اوښتو زيانونو ته اشاره شوې، د بيا 

بازسازى نهادهاى فرهنىى افغانستان(( په نوم د ښاغلي ))شباهنگ( له خوا يو اثر ليکل شوى او د همدې موسسې 

 .)وفا( له خوا چاپ شوى دى

(c) ketabton.com: The Digital Library



66 
  

Download from: ketabton.com 

نګ د رنځونو، دردونو او ستونزو په دا حاضه رساله که له خپلو ټولو نيمګړتياوو سره سره بيا هم د هېواد د فره

 .انعکاس کې رول ولوبولاى شي، نو ما به تر يوه حده خپله دنده سرته رسولې وي

 په درنښت

 اسمعيل يون

 .مخ ٠ل کال، د غبرګولي د مياشتې ګڼه، ٠٧٣٠سيداميرشاه حسن يار، وفا، پېښور،  -٣٣

  

(c) ketabton.com: The Digital Library



69 
  

Download from: ketabton.com 

 د محمد اسمعيل يون لنډه پېژندنه

لغمان ولايت د الينګار ولسوالۍ دنيازيو په يوې ل کال، د ٠٧٠١محمد اسمعيل يون د حاجي محمدخان زوى پر 

 .روښنفکرې کورنۍ کې زېږېدلى دى

لومړنۍ زده کړې يې د الينګار ولسوالۍ د سلينګار په لومړني ښوونځي کې سرته رسولي دي، تر هغه وروسته کابل 

نومره بريالى او پر ل کال له نوموړې لېسې څخه په دويم ٠٧١١ته راغى او په خوشال خان لېسه کې شامل شو. پر 

ل کال له نوموړې څانګې ٠٧٣١ل کال د کابل پوهنتون د ژبو او ادبياتو پوهنځي د پښتو څانګې محصل شو. پر ٠٧١٣

ل کال په نوموړې څانګه کې ٠٧٣٣څخه اول نومره بريالى او پر همدې کال بېرته دپښتو څانګې د کدر غړى شو. پر 

 .او بريالي ډول دا دوره پايته ورسولهد ماسټرۍ دوره پيل شوه، يون په ډېر ښه 

 

ل کال څخه بيا تر ننه پورې د کابل  ٠٧٣١محمد اسمعيل يون له 

پوهنتون د ژبو او ادبياتو پوهنځي تدريسي غړى او د)پوهندوى( 

علمي پوړۍ ته رسېدلى دى، پر استادۍ سربېره،استاد يون د 

چلوونکي دنده ))کابل پوهنتون((، ))هيلې(( او))شمشاد((مجلو د 

هم په ښه ډول ترسره کړې ده. په پېښور کې د چاپېدونکې 

))معارف(( مجلې کتونکى غړى هم و. همدارنىه ديو شمېر نورو 

  .چاپي خپرونو همکار هم پاتې شوى دى

ل کال، په جلال ابادکې بېړنۍ لويې جرګې ته ٠٧٣٠استاديون پر 

لپاره  دې جرګېد ختيزو ولايتونو د انتخاباتو د دفتر مشر شو، د

تر ټاکنو وروسته د جرګې غړى، بياد جرګې د غړو له خوا د بېړنۍ 

لويې جرګې دلومړي منشي په توګه انتخاب شو.استاد يون په 

دې جرګه کې تر خپل وروستي وسه خپل ملي او تاريخي مسوليت ادا کړ او د هېواد دښمنه عناصرو د توطيو مخه 

 .يې ونيوله

چې د افغانستان د اساسي قانون د تدوين بهير پيل شو، نو استاد يون بيا ددې بهير لپاره  تر دې جرګې وروسته، کله

د ختيزو ولايتونو د دارالانشاد دفتر مشر وټاکل شو. په ختيزو ولايتونو کې د اساسي قانون د لويې جرګې لپاره 

 ب په لويه جرګه کې د نوموړېانتخابات هم د همدې دفتر له خوا ترسره شول.استاد يون د اساسي قانون د تصوي

جرګې د دارالانشا د غړي په توګه خپل فعال رول ادا کړ. ټاکل شوې وه، استاد يون په ختيزو ولايتونو کې د افغانستان 

د جمهوري رياست لپاره د عمومي ټاکنو د دفتر مسول شي، خو په کابل کې د لويو جنګسالارانو او ځينو تنظيمي 

استاد  (UNAMA)او ملګرو ملتونو د زيات فشار له امله له کاره ګوښه شو.ملګرو ملتونو مشرانو له خوا پر حکومت

يون ته وړانديز وکړ، چې په کابل کې به تر دې لوړه دنده دروسپارو، خو استاد يون ونه منله او خپلې استادۍ ته يې 

 .دوام ورکړ

 جمهوري رياست د ملي امنيت شورا په دفتر کېدرې کاله وروسته يې د ځينو ملګرو په زيات ټينګار او غوښتنه، د 

د فرهنګي چارو د رياست دنده ومنله او په کابل پوهنتون کې پر استادۍ سربېره لا تر اوسه دا دنده پر مخ 

ل کال د افغانستان او پاکستان د امن ګډې جرګې لپاره د افغانستان له خوا د منشي په ٠٧٣٣وړي.استاد يون پر 

 .دنده يې هم په ښه ډول ترسره کړه توګه غوره شو او دا

استاد يون د خپلواک ليکوال په توګه په تېرو شلو کلونو کې ګڼ شمېرفرهنګي او ټولنيز خدمتونه ترسره کړي،په ګڼو 

چاپي، راديويي او ټلويزيوني مرکو کې يې د و اقعيتونو او حقايقو د څرګندبيان له امله د خلکو په زړونوکې ځاى 

هم ډېر خلک د يون ليکنې، مرکې او نظريات خوښوي، خو يو شمېر داسې خلک هم شته، چې د نيولى دى. که څه 

يون سرسختي مخالفين دي. د هغه ملي او ګټورو نظرياتو ته هم غلط رنګ او تعبير ورکوي، دا ډول اشخاص، چې 

ټو ته صي او تنظيمي ګاکثره يې زورواکي او د سياسي ډلو ټپلو غړي او مشران دي، د استاد يون نظريات خپلو شخ

خطر بولي، نو ځکه يې په ټينګه مخالفت کوي. زه ددې شاهد يم، هر کله چې يون کومه ليکنه او مرکه کړې، نو 

دده پر وړاندې يې مثبت او منفي غبرګونونه دواړه راپارولي دي، منفي غبرګونونه اکثره وخت د هغو اشخاصو او 

بهير کې يې ډېرې نامشروع ګټې ترلاسه کړي او ځانونه يې مطرح کړي ډلو له خوا وي، چې په تېر کړکېچن سياسي 

 .دي

مثبت غبرګونونه اکثره د ولس دمشرانو، روښنفکرانو او نورو مخورو له خوا وي، خو استاد يون په دغسې سختو 

  .اغزنو او تنګو شرايطو کې بيا هم خپل فرهنګي، سياسي او ټولنيز کار ته دوام ورکوي

ي کار، چې تاسو يې اوس په مسلسل ډول ګورئ، دا د تېرو شلو کلونو کارونه دي، چې له تېر يو نيم دا اوسنى فرهنګ

کال راهيسې پرې په منظم ډول کار شوى، اوډل شوي او دادى ستاسو مخې ته ايښودل کېږي، په داسې يو دولتي 

ن پر سانه کار نه دى.استاد يو دفتر کې چې بوختياوې په کې ډېرې وي، د منظم او ستر فرهنګي کار سرته رسول ا

خپلو فرهنګي کارونو سربېره د ګڼو فرهنګي ټولنو د غړي، همکار او موسس غړي په توګه هم خپل فرهنګي رول ادا 

کړى،په پېښور کې يې د دوو المان مېشتو فرهنګي ټولنو )دافغانستان دکلتوري ودې ټولنې( او)د پښتني فرهنګ د 

ه توګه د بېلابېلو ليکوالو په لسګونو اثار، ايډيټ او چاپ کړي دي. دغه راز يې په ودې پراختيا ټولنې( د همکار پ

سلګونو کورنيو مشاعرو، ادبي غونډو او سيمينارونو کې ونډه اخيستې ده، خپله يې هم په لسګونو 

 .مشاعرې،سيمينارونه او علمي ورکشاپونه جوړ کړي دي

و کنفرانسونو کې يې په ښه ډول د خپل هېواد استازي کړې ده. سربېره پر دې، په يو زيات شمېر، ملي او نړيوال

 :دلته به يې د اثارو يادونه وکړو

 

 اثار

 :پنځونې -الف

 کتاب نوم څرنګوالى چاپکال

 ٠٧٣٣مټکور لومړۍ شعري ټولګه دويم  �

 ٠٧٣٣په اورونو کې سندرې دويمه شعري ټولګه دويم  �

 :راټولونې -ب

 ٠٧٣٣هيلې ګډه شعري ټولګه دويم  �

 ٠٧٣٣نيمګړي ارمانونه د حيران شعري ټولګه دويم  �

 ٠٧٣٣د لوونو فصل ګډه شعري ټولګه دويم  �

 ٠٧٣٣د نازو انا ياد د سيمينار د ليکنو ټولګه دويم  �

 ٠٧٣٣د استاد الفت نثري کليات داستاد الفت نثرونه درېيم  �

 ٠٧٣٣سيندونه هم مري د اسحق ننګيال شعري منتخبات دويم  �

 

 :ژباړنې -ج

 د ټولنپوهنې له نظره: په افغانستان کې د واک جوړښتونه �

 ٠٧٣٣دپوهنوال روستارتره کي اثر دويم 

  د افغانستان فرهنګي ميراثونو ته يوه کتنه. �

 ٠٧٣٣د نينسي دوپرې اثر دويم 

 په افغانستان کې د جګړې جنايتکارانو محاکمه �

 ٠٧٣٣د پوهنوال روستار تره کى اثر دويم 

 

 :يونليکنې -د

 ٠٧٣٣د اماراتو سفر د اماراتو يونليک دويم  �

 ٠٧٣٣که يون دى يون دى د اروپا يونليک لومړى  �

 ٠٧٣٣دپنټاګون ترڅنډو د امريکا يونليک لومړى  �

 

 :څېړنې او شننې -هـ

 ٠٧٣٣د محمدګل خان مومند اند و ژوند ته يوه لنډه کتنه دويم  �

 ٠٧٣٣ځلاند ستورى دويم استاد زيار د پښتني فرهنګ يو  �

 ٠٧٣٣دکابل پوهنتون د ادبياتو پوهنځي پښتو کتابښود دويم  �

 ٠٧٣٣د افغانستان فرهنګ ته اوښتي زيانونه دويم  �

 ٠٧٣٣د پښتو شعر هندسي جوړښت شپږم  �

 ٠٧٣٣له افغانستانه د مسلکي کادرونو د فرار عوامل دويم  �

 ٠٧٣٣ساينسي پرمختياوې دويم  �

 ٠٧٣٣جرګه ولسواکي او زورواکي دويم  بېړنۍ لويه �

 ٠٧٣٣انديال خوشال لومړى  �

 ٠٧٣٣هيله د خپلو سريزو په لمن کې لومړى  �

 ٠٧٣٣کلتوري يون لومړى  �

 ٠٧٣٣فرهنګي فقر لومړى  �

 ٠٧٣٣مرکه او مرکې لومړى  �

 ٠٧٣٣خوشال په خپل ايډيال لومړى  �

 ٠٧٣٣دکتابونو په وږمو کې لومړى  �

 ٠٧٣٣سياسي کږلېچ کې لومړى  افغانستان په �

 ٠٧٣٣پښتو ليکنى سمون لومړى  �

 ٠٧٣٣اوسنۍ رسنۍ لومړى  �

 ٠٧٣٣که نړيوال ماته وخوري؟ لومړى  �

خداى )ج( دې استاد يون ته ډېر عمر ورکړي او جرئت دې ورته هم تاند لري،الله)ج( دې دى له هر ډول بدو بلاوو 

 .زغم او اوسېلې هيله لرم وژغوري، په فرهنګي کارو زيار کې ورته دنور

 

 په درناوي

 وفاالرحمن وفا

 افغانستان -کابل

(c) ketabton.com: The Digital Library



Get more e-books from www.ketabton.com
Ketabton.com: The Digital Library


